
ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ – ᒪᓕᑦᑕᐅᔪᓚᒃᓴ-

ᐅᔾᔨᖅᓱᕆ:

ᑖᓐᓇ ᑎᑎᖅᑲᖅ ᐱᔾᔪᓯᖃᖅᑐᖅ ᐃᖅᑲᓇᐃᔭᕐᕕᖕᒥᓐ 
ᐸᕝᕕᓵᕆᔭᐅᓂᕐᒥᑦ ᐊᒻᒪᓗ ᐋᓐᓂᖅᓯᕆᓂᕐᒥᑦ. ᑖᓐᓇ ᑐᓴᐅᒪᔪᑎᒃᓴᖅ 
ᐃᓕᖕᓂᒃ ᓄᒫᓱᓕᖅᑎᑦᑎᑐᐃᓐᓇᕆᐊᓕᒃ ᓲᖃᐃᒻᒪ ᐅᖃᐅᓯᕆᔭᐅᔪᖅ 
ᐊᒃᓱᕈᕐᓇᕐᒪᑦ. ᐃᑲᔪᖅᓱᖅᐸᑦᑎᒋ ᐱᕙᒌᔭᕐᓗᑎᑦ ᐃᒃᐱᒋᔭᕐᓂᒃ 
ᑲᒪᒋᔭᕆᐊᖃᕐᓂᕐᒥᒃ. ᐃᑲᔪᖅᓱᕆᕙᑦᑎᒋ ᐃᓱᒪᒃᓴᖅᓯᐅᕐᓗᑎᒃ 
ᖃᓄᐃᑦᑐᓂᒃ ᐃᑲᔪᖅᑕᐅᔭᕆᐊᖃᕆᐊᒃᓴᕐᓂᒃ ᑖᔅᓱᒥᖓ 
ᐅᖃᓕᒫᓚᐅᖅᑎᓪᓗᑎᑦ. Resources for support can be found 
on the Law Society of Nunavut website: lawsociety.nu.ca/
en/prevention-harassment.

ᖃᓄᐃᑦᑐᓂᑦ ᒪᓕᒐᕐᓂᒃ ᐊᒻᒪ ᒪᓕᒋᐊᓕᓐᓂᒃ 
ᑲᒪᒋᔭᖃᓲᖑᕙᑦ ᐃᖅᑲᓇᐃᔭᕐᕕᖕᒥᑦ ᐸᕝᕕᓵᕆᔭᐅᓂᕐᒧᑦ, 
ᐊᑭᕋᖅᑑᑎᓂᕐᒧᑦ ᐊᒻᒪ ᐋᓐᓂᖅᓯᕆᓂᕐᒧᑦ?

• ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᖁᔭᖅ, ᐋᖅᑭᒋᐊᖅᓯᒪᔪᑦ 
ᒪᓕᒐᓕᐊᖑᓯᒪᔪᑦ ᓄᓇᑦᓯᐊᕐᒥ (ᓄᓇᕗᑦ) 1988 C s-1

• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ  
ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ, ᓄᓇᕗᑦ  
ᑎᑎᕋᖅᓯᒪᔪᖅ 003/2016

• ᐃᓅᑉ ᐱᔪᓐᓇᐅᑎᖏᓐᓄᑦ ᐱᖁᔭᖅ, ᒪᓕᒐᓕᐊᖑᓯᒪᔪᑦ 
ᓄᓇᕗᒻᒥ 2003 ᑎᑎᕋᖅᓯᒪᔪᓂᑦ 12 

ᐃᖅᑲᓇᐃᔭᖅᕕᖕᒥᑦ 
ᐸᕝᕕᓵᕆᓂᖅ ᑭᓲᖕᒪ?  
ᐃᖅᑲᓇᐃᔭᕐᕕᖕᒥᑦ ᐸᕝᕕᓵᕆᓂᖅ ᑐᑭᑖᖅᑎᑕᐅᓯᒪᔪᖅ 
ᒪᓕᒐᖅᑎᒍᑦ ᑐᓴᕐᓂᖏᒻᒪᕆᒃᖢᑎᒃ ᐅᖃᐅᓯᒃᓴᑦ ᐅᕝᕙᓘᓐᓃᑦ 
ᖃᓄᐃᓕᐅᕐᓂᕐᒥᑦ ᐃᖅᑲᓇᐃᔭᕐᕕᖕᒥᑦ ᖃᐅᔨᒪᔭᐅᓪᓗᓂ, ᐅᕝᕙᓘᓐᓃᑦ 
ᖃᐅᔨᒪᔭᐅᔭᕆᐊᓕᒃ, ᑐᙵᓵᕆᔭᐅᙱᑦᑐᖅ, ᐅᓗᕆᐊᓇᖅᖢᓂᓗ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᕝᕙᓘᓐᓃᑦ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐃᖅᑲᓇᐃᔭᖅᑎᒧᑦ. ᑐᓴᕐᓂᖏᑦᑐᑦ ᐅᖃᐅᓯᒃᓴᑦ ᐅᖃᐅᓯᒃᓴᐅᔪᑦ 
ᐃᒪᐃᑦᑑᓪᓗᑎ ᐱᔾᔪᑕᐅᔪᑦ ᐅᕝᕙᓘᓐᓃᑦ ᑕᐃᒪᐃᑎᑦᑎᓂᐊᖅᑐᑦ 
ᐸᕝᕕᒋᔭᐅᓕᖅᑎᑦᑎᓂᕐᒥᑦ, ᓂᙳᒃᓴᐃᓂᕐᒥᑦ, ᐅᕝᕙᓘᓐᓃᑦ 
ᐃᓱᒫᓗᓂᕐᒥᑦ. ᑕᐃᒪᐃᒐᔪᓲᖅ, ᑕᐃᒪᐃᓕᖅᑭᔪᓂᒃ ᐱᓂᕐᓗᒃᑐᖃᓲᖅ, 
ᑭᓯᐊᓂ ᑕᐃᒪᐃᒍᓐᓇᕆᓪᓗᓂ ᐊᑕᐅᓯᐊᕈᑕᐅᔪᖅ ᐱᓂᕐᓗᖕᓂᐅᔪᖅ 
ᐅᐊᑲᓪᓚᐅᒍᓐᓇᕐᓗᓂ ᐸᕝᕕᓵᕆᓂᐅᓂᕋᖅᑕᐅᓗᓂ. ᐸᕝᕕᓵᕆᓂᖅ 
ᒪᑯᓂᖓ ᐃᓚᖃᕈᓐᓇᖅᑐᖅ, ᑭᓯᐊᓂ ᑭᒡᓕᖃᖅᑎᑦᑎᓇᓂ ᐅᑯᓂᖓ: 

• ᓲᖑᓴᖕᓂᖅ 
• ᐅᓗᕆᐊᓇᕐᓃᑦ
• ᐅᖃᐅᓯᒃᓴᒃᑯᑦ ᑲᑕᒃᓴᐃᓂᕐᒥᑦ, ᑕᐸᓱᓐᓂᕐᒥᑦ ᐅᕝᕙᓘᓐᓃᑦ 

ᓇᓗᓇᐃᖅᓯᓂᕐᒥᑦ 

• ᐃᓄᒻᒥᑦ ᐃᓄᑑᑎᑦᑎᓂᕐᒥᑦ 
• ᓱᕋᐃᓂᕐᒥᑦ ᐃᓅᑉ ᐱᓕᕆᐊᖏᓐᓂᒃ
• ᓱᕋᑦᑎᕆᓂᕐᒥᑦ ᐃᓅᑉ ᓱᓇᒃᑯᑖᖏᓐᓂᒃ 
• ᑲᙳᓵᕆᓗᓂ ᐅᕝᕙᓘᓐᓃᑦ ᐃᓅᖃᓐᓂᐊᕐᓗᓂ
• ᐊᑭᒋᐊᓂᕐᒥᑦ ᐃᓄᒻᒥᑦ ᐱᖃᑕᐅᔪᒥᑦ ᐅᓐᓂᕐᓗᒍᑕᐅᔪᒥᑦ 

ᐅᕝᕙᓘᓐᓃᑦ ᖃᐅᔨᓴᕐᓂᐅᔪᒥᑦ ᐸᕝᕕᓵᕆᓂᕐᒧᑦ ᐊᑐᐊᒐᒃᑯᑦ

ᐃᓚᖏᑦ ᐸᕝᕕᓵᕆᓂᐅᔪᑦ ᐊᔾᔨᒌᙱᓐᓂᖏᑦ ᒪᑯᐊᖑᔪᓐᓇᖅᑐᑦ: 
• ᓄᓕᐊᕐᓂᒃᑯᑦ ᐸᕝᕕᓵᕆᓂᖅ: ᐃᓚᖃᖅᑐᖅ 

ᓈᒻᒪᒋᔭᐅᙱᑦᑐᓂᑦ ᐅᖃᐅᓯᒃᓴᓂᑦ, ᓇᓗᓇᐃᖅᓯᓂᕐᒥᑦ, 
ᑎᒥᒥ ᐊᑦᑐᖅᓯᓂᕐᒥᑦ, ᖃᓄᐃᓕᐅᖁᔨᓂᕐᒥᑦ, ᐅᕝᕙᓘᓐᓃᑦ 
ᓱᓇᒃᑯᑖᓂᑦ ᓄᓕᐊᕐᓂᒃᑰᖓᔪᓂᒃ ᐃᖅᑲᓇᐃᔭᕐᕕᖕᒥᑦ. ᑕᒪᓐᓇ 
ᐃᓚᖃᖅᐳᖅ ᖃᓄᐃᓕᐅᕐᓃᑦ ᑐᕌᖓᓗᑎ ᐃᓄᖕᒧᑦ, ᐅᕝᕙᓘᓐᓃᑦ 
ᑕᒪᐅᖓᑐᐃᓐᓈᖓᓗᑎ ᐃᖅᑲᓇᐃᔭᕐᕕᖕᒥᑦ. ᐃᓚᖃᕐᒥᔪᖅ 
ᑲᑕᒃᓴᐃᓂᕐᒥᑦ ᐅᖃᐅᓯᒃᓴᓂᑦ ᐅᕝᕙᓘᓐᓃᑦ ᐃᓕᖅᑯᓯᕐᒥᑦ 
ᐊᕐᓇᖅ ᐊᖑᓪᓘᓐᓃᑦ ᐱᔾᔪᑎᒋᓪᓗᒍ. 

• ᐊᑭᕋᖅᑐᓐᓂᒃᑯᑦ ᐸᕝᕕᓵᕆᓂᖅ: ᐸᕝᕕᓵᕆᓂᖅ ᑐᕌᖓᓪᓗᓂ 
ᓴᐳᔾᔭᐅᓯᒪᔪᒧᑦ ᐃᒻᒥᒃᑰᖓᔪᒧᑦ ᓇᓗᓇᐃᒃᑯᑕᕐᒧᑦ, ᓲᕐᓗ 
ᐃᓕᖅᑯᓯᖏᑕ ᖃᓄᐃᑦᑑᓂᖏᓐᓂ, ᑕᐅᑦᑐᖃᓂᖏᑦ, 
ᖃᓄᐃᑦᑐᓂᒃ ᑭᖑᕚᖃᓂᖏᑦ, ᐃᓕᖅᑯᓯᖓᓐᓂ 
ᓇᑭᙶᕐᓂᖏᓐᓂ, ᓇᒥ ᓄᓇᖃᕐᓂᖏᓐᓂ, ᐃᓂᒋᔭᖓᓂ 
ᓇᙵᕐᓂᖏᓐᓂ, ᐅᒃᐱᕆᔭᖏᓐᓄᑦ, ᐅᒃᐱᕐᓂᖓᓄᑦ, 
ᐅᑭᐅᖓᓐᓄᑦ, ᐊᕐᓇᐅᓂᖏᑦ/ᐊᖑᑕᐅᓂᖏᑦ, 
ᐊᕐᓇᐅᑲᑎᒌᓂᒃ ᐊᖑᑕᐅᖃᑎᒌᓂᒃ ᐊᐃᑉᐸᖃᕐᓂᕐᒧᑦ, 
ᑲᑎᑎᑕᐅᓯᒪᒍᑎᒃ ᐋᒃᑲᓘᓐᓃᑦ, ᖃᓄᐃᑦᑐᓂᒃ ᐃᓚᖃᓂᖏᑦ, 
ᓯᖓᐃᓂᕐᒧᑦ ᐅᕝᕙᓘᓐᓃᑦ ᑮᓇᐅᔭᓕᐅᕈᑎᒋᕙᒃᑕᒥᓄᑦ, 
ᐃᖅᑲᖅᑐᒐᒃᓴᐅᓚᐅᕐᓂᖓᓂ ᐲᖅᑕᐅᓚᐅᖅᓯᒪᓐᓂᕈᓂ. 
ᖃᓄᐃᙱᑦᑐᖅ ᐃᓄᒃ ᐱᔮᖅᑯᑕᐅᙱᑦᑐᒥᐅᒐᓗᐊᖅ 
ᐊᑭᕋᖅᑐᓚᐅᙱᒃᑯᓂ; ᑕᒪᓐᓇᑐᐊᖅ ᐊᑑᑎᖃᖅᐳᖅ 
ᐊᑭᕋᖅᑐᓚᐅᕐᓂᖓ.

ᐃᖅᑲᓇᐃᔭᕐᕕᖕᒥᑦ ᐸᕝᕕᓵᕆᓂᖅ ᐊᑐᖅᑕᐅᔪᓐᓇᖅᑐᖅ:

• ᐃᖅᑲᓇᐃᔭᕐᕕᖕᒥᑦ ᐃᖅᑲᓇᐃᔭᕐᓇᐅᑎᓪᓗᒍ;
• ᐃᖅᑲᓇᐃᔭᖅᑎᓄᑦ ᐊᒻᒪ ᐃᖅᑲᓇᐃᔭᖅᑎᐅᙱᑦᑐᓄᑦ 

ᐃᖅᑲᓇᐃᔭᕐᓇᐅᑎᓪᓗᒍ, ᓲᕐᓗ ᐱᔨᑦᑎᕋᖅᑕᐅᔪᖅ ᐅᕝᕙᓘᓐᓃᑦ 
ᑳᓐᑐᓛᒃᑎ; ᐅᕙᓂᓗ

• ᐃᖅᑲᓇᐃᔭᕐᕕᐅᑉ ᓯᓚᑖᓂ ᐃᖅᑲᓇᐃᔭᕐᓇᐅᒍᓐᓃᖅᑎᓪᓗᒍ, 
ᑭᓯᐊᓂ ᑲᓲᒪᓗᓂ ᐃᖅᑲᓇᐃᔮᒧᑦ. ᓲᕐᓗ, ᕿᑲᓐᓇᐅᑎᓪᓗᒍ 
ᑲᑎᖃᑎᒌᑎᓪᓗᒋᑦ ᐅᕝᕙᓘᓐᓃᑦ ᐃᖅᑲᓇᐃᔮᒧᑦ ᑲᑎᒪᑎᓪᓗᒋᑦ.

ᐊᐅᓚᑦᑎᓂᕐᒧᑦ ᐃᓱᒪᓕᐅᕆᓃᑦ ᐃᓱᒪᒋᔭᐅᔪᓐᓇᖅᐹ 
ᐃᖅᑲᓇᐃᔭᕐᕕᖕᒥᑦ ᐸᕝᕕᓵᕆᔭᐅᓂᕐᒧᑦ? 

ᓈᒻᒪᒃᑐᑦ ᖃᓄᐃᓕᐅᕐᓃᑦ ᐃᖅᑲᓇᐃᔭᖅᑎᖁᑎᓕᖕᒧᑦ ᐅᕝᕙᓘᓐᓃᑦ 
ᐊᖓᔪᖅᑳᕐᒧᑦ ᑐᕌᖓᔪᓂᒃ ᖃᐅᑕᒫᑦ ᐊᐅᓚᑦᑎᓂᕐᒥᑦ ᐊᒻᒪ 
ᑐᑭᓕᐅᕆᓂᕐᒧᑦ ᐃᖅᑲᓇᐃᔭᖅᑎᓂᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᐅᔪᒥᑦ 
ᐸᕝᕕᓵᕆᓂᐅᓂᕋᖅᑕᐅᖏᑦᑐᑦ. ᐆᒃᑑᑎᐅᔪᑦ ᓈᒻᒪᒋᔭᐅᔪᑦ 
ᖃᓄᐃᓕᐅᕆᐊᕐᓂᕐᒧᑦ ᐊᐅᓚᑦᑎᔨᓄᑦ ᐃᓚᖃᕈᓐᓇᖅᐳᑦ ᑭᓯᐊᓂ 
ᑭᒡᓕᖃᖅᑎᑦᑎᓇᓂ ᐅᑯᓄᖓ: 

• ᐃᖅᑲᓇᐃᔭᕐᕕᖕᒥᑦ ᐱᔭᒃᓴᕆᔭᐅᔪᑦ 
• ᐃᖅᓇᐃᔮᒧᑦ ᖃᐅᔨᓴᕐᓃᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᓂᕐᒧᑦ 
• ᐃᑲᔪᕈᒪᓂᕐᒥᑦ, ᑐᓴᖅᑎᑕᐅᓂᖅ ᐅᕝᕙᓘᓐᓃᑦ ᐅᖃᐅᓯᒃᓴᖅ 
• ᐃᖅᑲᓇᐃᔭᕐᕕᖕᒥᑦ ᕿᒥᕐᕈᐊᕐᓃᑦ 
• ᐊᑐᓕᖅᑎᑦᑎᓂᕐᒥᑦ ᐅᕝᕙᓘᓐᓃᑦ ᐊᑐᑦᑎᐊᕐᓂᕐᒥᑦ 

ᐃᖅᑲᓇᐃᔭᕐᕕᖕᒥᑦ ᐊᑐᐊᒐᕐᓂᒃ ᐊᒻᒪ ᐱᓕᕆᔾᔪᓯᖏᓐᓂᒃ
• ᐃᓂᖅᑎᕆᓂᖅ 

ᑖᒃᑯᐊ ᐃᓚᖏᑦ ᖃᓄᐃᓕᐅᕈᑏᑦ, ᐱᓗᐊᙳᐊᖅᑐᒥᑦ ᐃᓂᖅᑎᕆᓂᖅ, 
ᑕᐃᒪᐃᑎᑦᑎᒋᐊᖃᖅᑐᑦ ᐊᐅᓚᑦᑎᔨᒥᑦ ᐅᕝᕙᓘᓐᓃᑦ ᐊᖓᔪᖅᑳᒥᑦ 
ᓲᖓᒋᐊᖃᕐᓗᓂ ᐅᕝᕙᓘᓐᓃᑦ ᐋᖅᑭᒋᐊᖁᔨᓂᕐᒧᑦ ᐅᖃᓪᓚᐅᔾᔨᓗᓂ, 
ᑭᓯᐊᓂ ᐸᕝᕕᓵᕆᓂᐅᓂᕋᖅᑕᐅᒐᔪᖃᑦᑕᖏᑦᑐᑦ. ᑭᓯᐊᓂ, ᑖᒃᑯᐊ 
ᖃᓄᐃᓕᐅᕈᑏᑦ ᐃᓚᖃᖅᐸᑕ ᐋᓐᓂᖅᓯᕆᓂᕐᒥᑦ ᐅᕝᕙᓘᓐᓃᑦ 
ᐊᑭᕋᖅᑐᓂᕐᒥᑦ, ᐸᕝᕕᓵᕆᔭᐅᓂᐅᓂᕋᖅᑕᐅᔪᓐᓇᖅᑐᖅ. 
ᐆᒃᑑᑎᐅᔪᓐᓇᖅᑐᑦ ᐊᐅᓚᑦᑎᔨᓄᑦ ᐃᓱᒪᓕᐅᖅᑕᐅᔪᓄᑦ 
ᐸᕝᕕᓵᕆᓂᐅᓂᕋᖅᑕᐅᑐᐃᓐᓇᕆᐊᓖᑦ ᒪᑯᐊᖑᔪᑦ:

• ᖃᐃᒐᓛᕐᕕᒋᓗᓂᐅᒃ ᐅᕝᕙᓘᓐᓃᑦ ᑲᙳᓵᕆᓗᓂᐅᒃ 
ᐃᖅᑲᓇᐃᔭᖅᑎ

• ᐃᖅᑲᓇᐃᔭᖅᑎ ᑐᓴᕐᓂᖏᑦᑐᓂ ᐅᕝᕙᓘᓐᓃᑦ ᑲᑕᒃᓴᐃᓂᕐᒥᑦ 
ᑕᐃᒍᕐᓗᒍ

• ᐱᔮᕆᓗᓂ ᐃᖅᑲᓇᐃᔭᖅᑎ ᐊᑲᐅᒍᓐᓃᖅᑎᓪᓗᒍ

 



3ᑲᒪᒋᔭᖃᕐᓂᕐᒥᑦ ᐸᕝᕕᓵᕆᓂᕐᒥᑦ, ᐊᑭᕋᖅᑑᑎᓂᕐᒥᑦ, ᐊᒻᒪ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ – ᒪᓕᑦᑕᐅᔪᓚᒃᓴᓕᐊᖑᓯᒪᔪᖅ ᐃᖅᑲᓇᐃᔭᖅᑎᖁᑎᓕᖕᓄᑦ ᓄᓇᕗᒻᒥ

ᖃᓄᐃᓕᐅᕆᐊᖃᕋᕕᑦ ᐃᖅᑲᓇᐃᔭᖅᑎᖁᑎᓕᐅᓪᓗᑎ?  

ᐃᖅᑲᓇᐃᔭᖅᑎᖁᑎᓕᐅᑉ ᐱᔭᒃᓴᕆᔭᖓ ᖃᐅᔨᒪᑦᑎᐊᕆᐊᕐᓂᕐᒥᑦ 
ᐋᓐᓂᐊᖃᕐᓇᙱᑦᑐᓕᕆᓂᒧᑦ ᐊᒻᒪ ᐊᑦᑕᕐᓇᔾᔭᐃᖅᓯᒪᓂᕐᒧᑦ 
ᐃᖅᑲᓇᐃᔭᖅᑎᖏᓐᓄᑦ ᐅᓗᕆᐊᓇᖅᑐᒦᙱᒃᑲᓗᐊᕐᒪᖓᖅ 
ᐊᒻᒪ ᐊᑐᐃᓐᓇᐅᑎᑦᑎᓂᕐᒥᑦ ᐊᑦᑕᓇᔾᔭᐃᖅᓯᒪᔪᒥᑦ 
ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ. 
ᐃᖅᑲᓇᐃᔭᖅᑎᖁᑎᓖᑦ ᐃᒪᐃᓕᐅᕆᐊᓖᑦ:

• ᓴᖅᑮᓂᕐᒥᑦ ᐸᕝᕕᓵᕆᓂᕐᒧᑦ ᐊᑐᐊᒐᕐᒥᑦ ᐊᒻᒪ 
ᑐᓴᖅᑎᑦᑎᑦᑎᐊᕐᓗᓂ ᐱᓕᕆᔾᔪᓯᖏᓐᓂᒃ ᐸᕝᕕᓵᕆᓂᕐᒥᑦ 
ᑲᒪᒋᔭᖃᕐᓂᕐᒥᑦ; 

• ᐱᓕᒻᒪᒃᓴᐃᑎᑦᑎᓂᕐᒥᑦ ᐊᖓᔪᖅᑳᓂᑦ ᐊᒻᒪ 
ᐊᐅᓚᑦᑎᔨᓂᑦ ᓇᓗᐃᖅᓯᔪᓐᓇᖅᓯᓂᕐᒥᑦ ᐃᓕᖅᑯᓯᕐᒥᑦ 
ᐸᕝᕕᓵᕆᓂᐅᑐᐃᓐᓇᕆᐊᓕᖕᒥᑦ ᐃᖅᑲᓇᐃᔭᕐᕕᖕᒥᑦ ᐊᒻᒪ 
ᖃᓄᖅ ᒪᓕᒋᐊᖃᕐᒪᖔᑦ ᐱᓕᕆᓂᕐᒥᑦ ᐊᒻᒪ ᐱᓕᕆᔾᔪᓯᖏᓐᓂᒃ 
ᐸᕝᕕᓵᕆᓂᕐᒧᑦ ᐊᑐᐊᒐᕐᒥᑦ;

• ᑲᔪᖏᖅᓴᐃᓂᕐᒥᑦ ᐃᖅᑲᓇᐃᔭᖅᑎᓕᒫᓂᑦ 
ᐅᖃᐅᓯᖃᖃᑦᑕᖁᓗᒋᑦ ᐱᓂᕐᓗᒍᑕᐅᔪᓂᒃ ᐸᕝᕕᓵᕆᓂᕐᒧᑦ 
ᐊᖓᔪᖅᑳᕐᒥᓄᑦ, ᐊᐅᓚᑦᑎᔨᖓᓄᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑲᒪᒋᔭᐅᑦᑎᐊᓂᐊᕐᒪᑦ; 

• ᖃᐅᔨᒪᑦᑎᐊᕆᐊᕐᓂᕐᒥᑦ ᐱᓕᕆᓂᖅᑕᖃᕐᓗᓂ ᓴᐳᔾᔨᓂᕐᒥᑦ 
ᐃᖅᑲᓇᐃᔭᖅᑎᒥᑦ ᐸᕝᕕᓵᕆᔭᐅᔪᒥᑦ, ᓲᕐᓗ ᐸᕝᕕᓵᕆᓂᖅ 
ᓄᖅᑲᖅᑎᓪᓗᒍ ᐊᒻᒪ ᐊᑐᓕᖅᑎᑦᑎᓂᕐᒥᑦ ᓈᒻᒪᑦᑐᒥᑦ 
ᐊᑲᐅᓈᖅᑎᑦᑎᓂᕐᒥᑦ ᐅᕝᕙᓘᓐᓃᑦ ᐋᖅᑭᒋᐊᕈᑎᒥᑦ; 

• ᖃᓄᑐᐃᓐᓇᖅ ᐱᓕᕆᓇᓱᒋᐊᖃᖅᐳᖅ 
ᑕᐃᒪᐃᑎᑦᑎᑦᑕᐃᓕᒪᓂᕐᒥᑦ ᐸᕝᕕᓵᕆᓂᕐᒥᑦ ᑲᓲᒪᔪᒥᒃ 
ᐃᖅᑲᓇᐃᔭᕐᕕᖕᒧᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᑉ 
ᐃᖅᑲᓇᐃᔮᖓᓄᑦ, ᒪᑯᐊᓗ: 

• ᐱᓂᕐᓗᒃᑐᑦ ᓴᖅᑭᑐᐃᓐᓇᕆᐊᓕᖕᓂᒃ  
ᐃᖅᑲᓇᐃᔭᕐᕕᖕᒥᑦ ᐊᒻᒪ ᐃᖅᑲᓇᐃᔭᕐᓇᐅᑎᓪᓗᒍ;

• ᐱᓂᕐᓗᖕᓂᐅᔪᑦ ᑕᐃᒪᐃᒍᑕᐅᔪᑦ ᐃᖅᑲᓇᐃᔭᖃᑎᒌᓄᑦ 
ᐊᒻᒪᓗ ᐃᖅᑲᓇᐃᔭᖃᑎᒌᙱᑦᑐᓄᑦ ᐃᖅᑲᓇᐃᔭᖅᑎᐅᑉ 
ᑕᑯᖃᑦᑕᖅᑕᖓᓂ ᐃᖅᑲᓇᐃᔭᕐᓂᖓᓂ (ᓲᕐᓗ 
ᑳᓐᑐᓛᒃᑎ, ᐳᓛᕆᐊᖅᑐᖅ, ᓂᐅᕕᕆᐊᖅᑐᖅ); ᐊᒻᒪᓗ

• ᐱᓂᕐᓗᖕᓂᐅᔪᑦ ᑕᐃᒪᐃᒍᑕᐅᔪᑦ ᐃᖅᑲᓇᐃᔭᕐᕕᐅᑉ 
ᓯᓚᑖᓂ ᐊᒻᒪᓗ ᐃᖅᑲᓇᐃᔭᕐᓇᐅᙱᑎᓪᓗᒍ, ᑭᓯᐊᓂ 
ᑲᓲᒪᒍᑎᒃ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᖓᓄᑦ 
(ᓲᕐᓗ ᕿᑲᓐᓇᐅᑎᓪᓗᒍ ᑲᑎᖃᑎᒌᑎᓪᓗᒋᑦ 
ᐅᕝᕙᓘᓐᓃᑦ ᑲᑎᒪᔪᖃᕐᓂᕈᓂ).

• ᖃᐅᔨᒪᑦᑎᐊᕆᐊᕐᓂᕐᒥᑦ ᐊᐅᓚᑦᑎᔩᑦ ᐊᒻᒪ ᐊᖓᔪᖅᑳᑦ: 
• ᐅᖃᐅᓯᖃᕐᓂᕐᒥᑦ ᖃᓄᐃᑦᑐᑐᐃᓐᓇᕐᒥᑦ 

ᐱᓂᕐᓗᖕᓂᐅᔪᓂᒃ ᐅᕝᕙᓘᓐᓃᑦ 
ᐱᓂᕐᓗᒍᑕᐅᑐᐃᓐᓇᕆᐊᓕᖕᓂᒃ ᐸᕝᕕᓵᕆᓂᕐᒧᑦ 
ᐃᖅᑲᓇᐃᔭᖅᑎᖁᑎᓕᖕᒧᑦ (ᐅᕝᕙᓘᓐᓃᑦ ᐃᓄᖕᓄᑦ 
ᓇᓗᓇᐃᖅᑕᐅᓯᒪᔪᓂᒃ ᐸᕝᕕᓵᕆᓂᕐᒧᑦ ᐊᑐᐊᒐᕐᒥᑦ 
ᐅᓐᓂᕐᓗᒡᕕᐅᔪᓐᓇᖅᑐᓄᑦ);

• ᐱᓕᕆᐊᖃᕐᓂᕐᒥᑦ ᐊᓂᒍᐃᑎᑦᑎᓂᕐᒥᑦ 
ᐅᓂᒃᑳᓕᐊᓂᑦ ᕝᕕᓵᕆᓂᕐᒧᑦ ᐅᓐᓂᕐᓗᒍᑕᐅᔪᓂᒃ 
ᑕᐃᒪᐃᒋᐊᖃᖅᑎᓪᓗᒍ;

• ᐃᑲᔪᕐᓗᓂ ᐃᖅᑲᓇᐃᔭᖅᑎᖁᑎᓕᖕᒥᒃ 
ᖃᐅᔨᒪᑦᑎᐊᕆᐊᕐᓂᕐᒥᑦ ᐃᖅᑲᓇᐃᔭᖅᑎᐅᔪᑦ 
ᐅᓂᒃᑳᓕᐅᖅᓯᒪᔪᑦ ᐅᓐᓂᕐᓗᒃᓯᒪᔪᑦ ᐅᕝᕙᓘᓐᓃᑦ 
ᐱᖃᑕᐅᓚᐅᖅᑐᓂᒃ ᐅᓐᓂᕐᓗᒍᑕᐅᔪᓂᒃ 
ᖃᐅᔨᓴᖅᑕᐅᔪᓄᑦ ᓴᐳᔾᔭᐅᓯᒪᓗᑎᒃ ᐊᓂᑕᐅᓂᕐᒧᑦ 
ᐊᒻᒪᓗ ᐊᑭᒋᐊᖅᑕᐅᓂᕐᒧᑦ;

• ᐃᑲᔪᕐᓗᓂ ᐊᑐᐃᓐᓇᐅᑎᑦᑎᓂᕐᒥᑦ ᐃᖅᑲᓇᐃᔭᖅᑎᓂᒃ 
ᐊᑲᐅᓂᖅᓴᒦᑎᑕᐅᓗᑎᒃ, ᑕᐃᒪᐃᑐᐃᓐᓇᕆᐊᓕᒃ, 
ᐅᖃᐅᓯᐅᓯᒪᔪᒥᑦ ᐸᕝᕕᓵᕆᓂᕐᒧᑦ ᐅᓐᓂᕐᓗᖕᓂᖓᓄᑦ 
ᐅᕝᕙᓘᓐᓃᑦ ᖃᐅᔨᓴᖅᑕᐅᔪᒧᑦ.

ᐃᖅᑲᓇᐃᔭᖅᑎᖁᑎᓖᑦ ᑕᐃᒪᐃᖁᔨᒋᐊᖃᙱᑦᑐᑦ ᐅᕝᕙᓘᓐᓃᑦ 
ᓄᖅᑲᖓᑎᑦᑎᒋᐊᖃᙱᑦᑐᑦ ᐃᖅᑲᓇᐃᔭᖅᑎᓂᑦ ᒪᓕᒐᑦᑎᒍᑦ 
ᐱᔪᓐᓇᐅᑎᖏᓐᓄᑦ, ᐊᒻᒪ ᐅᖃᐅᓯᔪᓕᒫᑦ ᐅᓐᓂᕐᓗᖕᓂᕐᒧᑦ 
ᑲᒪᒋᔭᐅᑦᑎᐊᕆᐊᓖᑦ, ᐱᓕᕆᔾᔪᓯᕐᓂᒃ ᒪᓕᒡᓗᑎᒃ.

ᓴᖅᑮᓂᕐᒥᑦ ᐃᖅᑲᓇᐃᔭᕐᕕᖕᒥᑦ ᐊᑐᐊᒐᕐᒥᑦ  
ᐸᕝᕕᓵᕆᓂᕐᒧᑦ ᐊᒻᒪ ᐊᑭᕋᖅᑑᑎᓂᕐᒥᑦ

ᓴᖅᑮᓂᐊᕐᓗᓂ ᐃᖅᑲᓇᐃᔭᕐᕕᖕᒥᑦ ᐊᑐᐊᒐᕐᒥᑦ ᐸᕝᕕᓵᕆᓂᕐᒧᑦ 
ᐊᒻᒪ ᐊᑭᕋᖅᑑᑎᓂᕐᒥᑦ, ᐃᖅᑲᓇᐃᔭᖅᑎᖁᑎᓕᒃ 
ᐅᖃᖃᑎᖃᕈᒪᑐᐃᓐᓇᕆᐊᓕᒃ ᑲᑐᔾᔨᓂᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ 
ᑲᑎᒪᔨᕋᓛᖏᓐᓂᒃ (ᐃᖅᑲᓇᐃᔭᕐᕕᖕᒥᑦ ᐱᑕᖃᕈᓂ) 
ᑎᑎᕋᕐᖓᖅᑎᓪᓗᒋᑦ ᐸᕝᕕᓵᕆᓂᕐᒧᑦ ᐊᑐᐊᒐᕐᒥᑦ 
ᓇᓗᓇᐃᖅᓯᓇᓱᓪᓗᑎ ᓈᒻᒪᒃᑐᓂᑦ ᐱᓕᕆᔾᔪᓯᖏᓐᓂᒃ.
ᐃᖅᑲᓇᐃᔭᕐᕕᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑦᑕᓇᔾᔭᐃᖅᓯᒪᓂᕐᒧᑦ 
ᒪᓕᒐᖏᑦ ᒪᓕᒐᖅ 003/2016 ᐃᓚᖓ 34(4) ᐊᒻᒪ 34(5) 
ᑕᐃᒪᐃᖁᔨᔪᑦ ᐃᖅᑲᓇᐃᔭᕐᕕᖕᒥᑦ ᐊᑐᐊᒐᖓ ᐸᕝᕕᓵᕆᓂᕐᒧᑦ 
ᒪᑯᓂᖓ ᐃᓚᖃᕐᓗᓂ:

• ᑐᑭᒋᔭᖓ ᐸᕝᕕᓵᕆᓂᕐᒧᑦ ᒪᓕᑦᑎᐊᖅᓯᒪᓗᓂ ᒪᓕᒐᕐᒥᒃ
• ᐅᖃᐅᓯᖅ ᐊᑐᓂ ᐃᖅᑲᓇᐃᔭᖅᑎ ᐱᔪᓐᓇᖅᑎᑕᐅᔪᖅ 

ᐃᖅᑲᓇᐃᔭᕈᓐᓇᕐᓗᓂ ᐸᕝᕕᓵᕆᔭᐅᖏᓪᓗᓂ
• ᐊᖏᖅᓯᒪᓂᐅᔪᖅ ᐃᖅᑲᓇᐃᔭᖅᑎᖁᑎᓕᒃ ᐊᔪᙱᓐᓂᓕᒫᖓᓂ 

ᖃᐅᔨᒪᑦᑎᐊᕆᐊᕐᓂᐊᖅᑐᖅ ᐃᖅᑲᓇᐃᔭᖅᑏᑦ 
ᐸᕝᕕᓵᕆᔭᐅᓕᖏᒃᑲᓗᐊᕐᒪᖔᑦᑕ

• ᐊᖏᖅᓯᒪᓂᐅᔪᖅ ᐃᖅᑲᓇᐃᔭᖅᑎᖁᑎᓕᒃ ᐋᖅᑭᒋᐊᖅᓯᓂᕐᒥᑦ 
ᐃᒃᐱᒍᓱᑦᑎᐊᕐᓗᓂ ᑭᓇᑐᐃᓐᓇᕐᒥᑦ ᐸᕝᕕᓵᕆᔪᒥᑦ 
ᐃᖅᑲᓇᐃᔭᖅᑎᒥ

• ᓇᓗᓇᐃᖅᓯᔾᔪᑎ ᖃᓄᖅ ᐸᕝᕕᓵᕆᓂᕐᒧᑦ ᐅᓐᓂᕐᓗᒍᑕᐅᔪᑦ 
ᐅᖃᐅᓯᐅᔪᓐᓇᕐᒪᖔᑦ ᐃᖅᑲᓇᐃᔭᖅᑎᖁᑎᓕᖕᒧᑦ

• ᐅᖃᐅᓯᖅ ᐃᖅᑲᓇᐃᔭᖅᑎᖁᑎᓕᒃ ᓴᖅᑮᔾᔮᙱᑦᑐᖅ ᐊᑎᖓᓂ 
ᐅᓐᓂᕐᓗᒃᑐᒥ ᐅᕝᕙᓘᓐᓃᑦ ᐸᕝᕕᓵᕆᔪᒥ ᐅᕝᕙᓘᓐᓃᑦ 
ᖃᓄᐃᓕᖓᓂᐅᔪᓂᑦ ᑐᕌᖓᔪᓂᑦ ᐅᓐᓂᕐᓗᒃᑐᒧᑦ ᑭᓯᐊᓂ 
ᓴᖅᑮᒋᐊᖃᖅᐸᑕ ᐃᒫ: 

• ᑕᐃᒪᐃᒋᐊᓪᓚᕆᑦᑐᖅ ᐱᔾᔪᑕᐅᓪᓗᑎ ᖃᐅᔨᓴᕐᓂᕐᒧᑦ 
ᐅᓐᓂᕐᓗᒍᑕᐅᔪᒧᑦ ᐅᕝᕙᓘᓐᓃᑦ ᐋᖅᑭᒋᐊᖅᓯᓂᕐᒥᑦ 
ᐃᒃᐱᒋᒋᐊᕐᓗᒍ ᐅᓂᕐᓗᒍᑕᐅᔪᖅ, ᐅᕝᕙᓘᓐᓃᑦ

• ᒪᓕᒐᑦᑎᒍᑦ ᑕᐃᒪᐃᒋᐊᖃᖅᐸ
• ᓇᓗᓇᐃᖅᓯᔪᑎᑦ ᐱᓕᕆᔾᔪᓯᐅᔪᒥᑦ ᐃᖅᑲᓇᐃᔭᖅᑎᖁᑎᓕᐅᑉ 

ᒪᓕᓐᓂᐊᖅᑕᖓᓂ ᑐᓴᐅᒪᑎᑦᑎᓂᕐᒧᑦ ᐅᓐᓂᕐᓗᒃᑐᒥᑦ ᐊᒻᒪᓗ 
ᐸᕝᕕᓵᕆᓂᕆᖅᑕᐅᔪᒧᑦ ᖃᐅᔨᔭᐅᓂᑯᓂᒃ ᖃᐅᔨᓴᕐᓂᐅᔪᒧᑦ; 
ᐊᒻᒪᓗ

• ᐅᖃᐅᓯᖅ ᐃᖅᑲᓇᐃᔭᖅᑎᖁᑎᓕᐅᑉ ᐸᕝᕕᓵᕆᓂᕐᒧᑦ 
ᐊᑐᐊᒐᖓ ᑐᕌᖓᖏᑦᑐᖅ ᐱᒍᒪᒍᓐᓃᑎᑦᑎᓂᕐᒥᑦ ᐅᕝᕙᓘᓐᓃᑦ 
ᓄᖅᑲᖓᑎᑦᑎᓂᕐᒥᑦ ᐅᓐᓂᕐᓗᒃᑐᒥᑦ ᐊᑐᕈᓐᓇᕐᓗᑎ ᒪᓕᒐᑦᑎᒍᑦ 
ᐱᔪᓐᓇᐅᑎᖏᓐᓂᒃ. 

ᐊᑐᐊᒐᐃᑦ ᑐᓴᐅᒪᑎᑦᑎᒋᐊᖃᕐᒥᔪᑦ ᐃᖅᑲᓇᐃᔭᖅᑎᓂᑦ 
ᓱᔭᐅᒐᔭᙱᑦᑐᑦ ᐅᓐᓂᕐᓗᒃᐸᑕ ᐱᔮᕆᑐᐃᓐᓇᖏᓪᓗᑎ, 
ᖃᐅᔨᔭᐅᒐᓗᐊᕈᓂ ᐸᕝᕕᓵᕆᔭᐅᓂᕋᖅᑕᐅᖏᓪᓗᓂ.
ᐃᖅᑲᓇᐃᔭᖅᑎᖁᑎᓖᑦ ᕿᓂᓪᓗᐊᖅᑐᑦ ᒪᓕᒐᑦᑎᒍᑦ ᐅᖓᑖᓄᑦ 
ᐸᕝᕕᓵᕆᓂᕐᒧᑦ ᐊᑐᐊᒐᕐᓂᒃ ᖃᐅᔨᒪᑦᑎᐊᕆᐊᕐᓂᕐᒥᑦ 
ᐃᖅᑲᓇᐃᔭᕐᕕᐅᔪᖅ ᐋᓐᓂᐊᖃᕐᓇᖏᓪᓗᓂ, ᐊᑦᑕᕐᓇᖏᓪᓗᓂ ᐊᒻᒪ 
ᐃᑉᐱᒍᓱᑦᑎᐊᕐᓗᓂ ᐃᖅᑲᓇᐃᔭᖅᑎᓕᒫᓂᑦ. ᐃᖅᑲᓇᐃᔭᖅᑎᖁᑎᓖᑦ 
ᐊᑐᐃᓐᓇᐅᑎᑦᑎᒋᐊᓖᑦ ᐊᑐᐊᒐᕐᒥᑦ ᐃᖅᑲᓇᐃᔭᖅᑎᖏᓐᓄᑦ. 
ᐃᖅᑲᓇᐃᔭᖅᑎᖁᑎᓖᑦ ᕿᒥᕐᕈᐊᓪᓗᐊᕐᒥᔪᑦ ᐊᑐᐊᒐᖏᓐᓂᒃ 
ᖃᖓᐅᓕᕋᐃᑉᐸ ᓄᑖᙳᖅᑎᕆᒋᐊᖃᕐᒪᖔᑦ/ᐊᓯᔾᔩᒋᐊᖃᕐᒪᖔᑦ.
ᑕᑯᓗᒍ ᐃᓚᓕᐅᔾᔭᐅᓯᒪᔪᖅ A pg. 8 ᐆᑦᑐᕋᐅᑎᒃᓴᒧᑦ ᐊᑐᐊᒐᕐᒧᑦ 
ᐃᖅᑲᓇᐃᔭᕐᕕᖕᒥᑦ ᐸᕝᕕᓵᕆᓂᕐᒧᑦ ᐊᒻᒪ ᐊᑭᕋᖅᑑᑎᓂᕐᒧᑦ. 
ᐃᖅᑲᓇᐃᔭᖅᑎᖁᑎᓖᑦ ᓇᖕᒥᓂᒨᖓᑎᑦᑎᓪᓗᐊᖅᑐᑦ ᐊᑐᐊᒐᖏᓐᓂᒃ 
ᐊᐅᓚᑦᑎᔾᔪᓯᖏᓐᓄᑦ ᑐᕌᖓᓗᓂ ᐃᖅᑲᓇᐃᔭᕐᕕᖏᓐᓄᑦ.

ᐃᖅᑲᓇᐃᔭᖅᕕᖕᒥᑦ 
ᐋᓐᓂᖅᓯᕆᓂᖅ ᑭᓲᖕᒪ?  
ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᖅ ᑲᑉᐱᐊᓵᕆᓂᐅᕗᖅ, 
ᑕᐃᒪᐃᒐᓱᐊᖅᑐᖅ, ᐅᕝᕙᓘᓐᓃᑦ ᑕᐃᒪᐃᓪᓚᕆᑦᑐᖅ ᐃᓄᖕᒧᑦ 
ᑕᐃᒪᐃᑎᑦᑎᓗᓂ, ᐅᕝᕙᓘᓐᓃᑦ ᑕᐃᒪᐃᑎᑦᑎᑐᐃᓐᓇᕆᐊᓕᒃ 
ᐋᓐᓂᖅᑐᖃᕐᓗᓂ. ᐆᒃᑑᑎᐅᔪᑦ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ 
ᐃᓚᖃᕈᓐᓇᖅᐳᑦ ᑭᓯᐊᓂ ᑭᒡᓕᖃᖅᑎᑦᑎᓇᓂ ᐅᑯᓄᖓ: 

• ᑎᒥᒃᑯᑦ ᐅᕝᕙᓘᓐᓃᑦ ᐅᖃᐅᓯᒃᑯᑦ ᐋᓐᓂᖅᓯᓂᖅ ᐅᕝᕙᓘᓐᓃᑦ 
ᐱᑦᑎᐊᙱᓐᓂᕐᒥᑦ ᐃᓚᖃᕈᓐᓇᖅᐳᖅ:

• ᐋᓐᓂᖅᓯᓂᖅ 
• ᐊᔭᕐᓘᑎᓂᖅ 
• ᐊᔭᒃᓴᓂᕐᒥᑦ 
• ᑐᒃᑭᖅᓯᓂᕐᒥᑦ 
• ᓈᒻᒪᙱᑦᑐᒃᑯᑦ ᑎᒥᒥ ᖃᓂᒋᔭᖃᕐᓗᓂ  

ᐅᕝᕙᓘᓐᓃᑦ ᐊᑦᑐᖅᓯᓗᓂ
• ᐅᓗᕆᐊᓇᖅᑐᒥᑦ ᐃᓕᖅᑯᓯᖃᕐᓗᓂ ᓲᕐᓗ:

• ᐊᒡᒐᖏᓐᓄᑦ ᐅᓗᕆᐊᓵᕆᓂᖅ
• ᐱᖁᑎᓂᑦ ᓱᕋᑦᑎᕆᓗᓂ 
• ᓱᓇᒃᑯᑖᓂᑦ ᐃᒋᑦᑎᓗᓂ 
• ᑲᑕᒃᓴᐃᓗᓂ ᐅᕝᕙᓘᓐᓃᑦ ᓈᒻᒪᙱᓗᐊᖅᑐᓂᑦ 

ᐃᔪᓵᕆᓗᓂ 
• ᐅᖃᐅᓯᒃᑯᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᒃᑯᑦ 

ᐅᓗᕆᐊᓵᕆᓂᕐᒥᑦ ᑐᓴᕈᒥᒪᖏᓪᓗᑎ ᐅᕝᕙᓘᓐᓃᑦ 
ᑲᑉᐱᐊᓇᕐᓗᑎ, ᐅᖃᐱᓗᖕᓂᖅ,

• ᐅᖃᐅᓯᕐᓗᓂᑦ 
• ᐅᖃᐅᓯᖃᕐᓂᕐᒥᑦ ᐋᓐᓂᖅᓯᕆᒍᒪᓂᕋᕐᓗᓂ

ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᖅ ᑭᓪᓕᖃᑐᐃᓐᓇᖏᑦᑐᖅ 
ᖃᓄᐃᓕᐅᕐᓂᕐᒥᑦ ᐃᖅᑲᓇᐃᔭᖃᑎᒌᓄᑦ. ᐃᖅᑲᓇᐃᔭᕐᕕᖕᒥᑦ 
ᐋᓐᓂᖅᓯᕆᓂᖅ ᐃᓚᖃᕈᓐᓇᕐᒥᔪᖅ ᐃᓕᖅᑯᓯᕐᒥᑦ ᐅᕝᕙᓘᓐᓃᑦ 
ᖃᓄᐃᓕᐅᕐᓂᕐᒥᑦ ᑐᕌᖓᔪᒥᒃ ᐃᒻᒥᒃᑰᖓᓗᓂ ᐅᕝᕙᓘᓐᓃᑦ 
ᐊᐃᑉᐸᕇᓐᓄᑦ ᐱᑦᑎᐊᖃᑦᑕᐅᑎᖏᑦᑐᓄᑦ ᑎᑭᐅᑎᓕᕐᓗᓂ 
ᐃᖅᑲᓇᐃᔭᕐᕕᖕᒧᑦ. ᓲᕐᓗ, ᐃᖅᑲᓇᐃᔭᖅᑎᖁᑎᓕᒃ ᐅᔾᔨᕈᓱᒃᑯᓂ 
ᐃᖅᑲᓇᐃᔭᖅᑎ ᑲᒪᒋᔭᖃᖅᑐᖅ ᐃᓚᒌᓄᑦ ᐋᓐᓂᖅᓯᕆᓂᕐᒥᑦ 
(ᐊᐃᑉᐸᕇᓄᑦ ᐋᓐᓂᖅᓯᕆᓂᕐᒥᑦ) ᐊᖏᕐᕋᒥᓂ, ᐅᓗᕆᐊᓇᖅᑐᖃᕈᓂᓗ 
ᐋᓐᓂᖅᓯᕆᔪᖅ ᐋᓐᓂᖅᓯᕆᓇᓱᑐᐃᓐᓇᕆᐊᓕᒃ ᐃᖅᑲᓇᐃᔭᖅᑎᒥᑦ 
ᐃᖅᑲᓇᐃᔭᕐᕕᖕᒥᑦ, ᐃᖅᑲᓇᐃᔭᖅᑎᖁᑎᓕᒃ ᖃᓄᐃᓕᐅᕆᐊᓕᒃ 
ᓴᐳᔾᔨᒋᐊᕐᓗᓂ ᐃᖅᑲᓇᐃᔭᖅᑎᓂᑦ.

ᖃᓄᐃᓕᐅᕆᐊᖃᕋᕕᑦ ᐃᖅᑲᓇᐃᔭᖅᑎᖁᑎᓕᐅᓪᓗᑎ?

ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᖅ ᓄᓇᕗᒻᒥ ᑲᒪᒋᔭᐅᓲᖅ ᑖᔅᓱᒧᖓ 
ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᖁᔭᕐᒧᑦ, ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᖁᔭᖅ, 
ᐋᖅᑭᒋᐊᖅᓯᒪᔪᑦ ᒪᓕᒐᓕᐊᖑᓯᒪᔪᑦ ᓄᓇᑦᓯᐊᕐᒥ (ᓄᓇᕗᑦ) 1988 C 
s-1 ᐊᒻᒪ ᑖᓐᓇ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓄᑦ ᒪᓕᒐᖅ 003/2016. 
ᐃᖅᑲᓇᐃᔭᖅᑎᖁᑎᓕᐅᓗᑎ, ᒪᑯᓂᖓ ᑲᒪᒋᔭᖃᕆᐊᖃᖅᑐᑎ:

• ᖃᐅᔨᓴᕐᓂᕐᒥᑦ ᐅᓗᕆᐊᓇᖅᑐᓂ ᐃᖅᑲᓇᐃᔭᕐᕕᖕᒥᑦ 
ᐋᓐᓂᖅᓯᕆᓂᕐᒧᑦ ᓴᖅᑭᑐᐃᓐᓇᕆᐊᓕᖕᓂᒃ ᐃᖅᑲᓇᐃᔭᕐᕕᖕᒥᑦ 
ᐊᒻᒪ ᖃᓄᐃᓕᐅᕐᓂᕐᒥᑦ ᖃᐅᔨᓴᒃᑲᓐᓂᕆᐊᓖᑦ ᑖᒃᑯᓂᖓ 
ᐅᓗᕆᐊᓇᕐᓂᐅᔪᓂᒃ ᑕᐃᒪᐃᒋᐊᖃᓕᕋᐃᑉᐸᑕ.

• ᖃᐅᔨᒪᑦᑎᐊᕆᐊᓖᑦ ᐃᖅᑲᓇᐃᔭᖅᑏᑦ ᑐᓴᐅᒪᑎᑕᐅᔭᕆᐊᓖᑦ 
ᖃᓄᐃᓐᓂᖓᓂ ᐊᒻᒪᓗ ᖃᓄᑎᒋ ᐃᓗᕆᐊᓇᖅᑐᒦᒻᒪᖔᑦ 
ᐋᓐᓂᖅᓯᕆᓂᕐᒧᑦ;

• ᓲᕐᓗ, ᐃᖅᑲᓇᐃᔭᖅᑎᐅᔪᖅ ᑕᑯᓂᐊᕐᓂᕈᓂ ᐃᓄᖕᒥᑦ 
ᐋᓐᓂᖅᓯᕆᔭᑦᑐᒥᑦ, ᑎᒥᒃᑯᓪᓗ ᐋᓐᓂᕐᓂᐊᕈᓂ 
ᐃᖅᑲᓇᐃᔭᕐᕕᖕᒥᑦ, ᐃᖅᑲᓇᐃᔭᖅᑎᖁᑎᓕᒃ ᓇᖕᒥᓂᖅ 
ᑐᑭᓯᒋᐊᕈᑎᒃᓴᓂᑦ ᐊᑐᐃᓐᓇᐅᑎᑦᑎᑐᐃᓐᓇᕆᐊᓕᒃ 
ᑕᐃᔅᓱᒪ ᐃᓅᑉ ᒥᒃᓵᓄᑦ ᐃᖅᑲᓇᐃᔭᖅᑎᒧᑦ.  

• ᐊᑐᐃᓐᓇᐅᑎᑦᑎᓂᕐᒥᑦ ᐱᓕᕆᔾᔪᓯᖏᓐᓂᒃ ᐅᖃᐅᓯᖃᕐᓂᕐᒥᑦ 
ᑐᐊᕕᕐᓇᖅᑐᓂᑦ ᐊᒻᒪᓗ ᐅᓗᕆᐊᓇᕐᓂᐅᑐᐃᓐᓇᕆᐊᓕᖕᓂᒃ 
ᐋᓐᓂᖅᓯᕆᓂᕐᒧᑦ. 

• ᓇᐅᒃᑯᓕᒫᖅ ᖃᓄᐃᓕᐅᕆᐊᕐᓂᕐᒥᑦ ᐋᓐᓂᖅᓯᕆᑦᑕᐃᓕᒪᓂᕐᒧᑦ 
(ᐃᓚᒌᓂᓪᓗ ᐋᓐᓂᖅᓯᕆᓂᕐᒥᑦ) ᑲᓲᒪᔪᒥᑦ ᐃᖅᑲᓇᐃᔭᕐᕕᖕᒧᑦ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᖓᓄᑦ, ᒪᑯᐊᓗ: 

• ᐱᓂᕐᓗᒃᑐᑦ ᓴᖅᑭᑐᐃᓐᓇᕆᐊᓕᖕᓂᒃ ᐃᖅᑲᓇᐃᔭᕐᕕᖕᒥᑦ 
ᐊᒻᒪ ᐃᖅᑲᓇᐃᔭᕐᓇᐅᑎᓪᓗᒍ;

• ᐱᓂᕐᓗᖕᓂᐅᔪᑦ ᑕᐃᒪᐃᒍᑕᐅᔪᑦ ᐃᖅᑲᓇᐃᔭᖃᑎᒌᓄᑦ 
ᐊᒻᒪᓗ ᐃᖅᑲᓇᐃᔭᖃᑎᒌᙱᑦᑐᓄᑦ ᐃᖅᑲᓇᐃᔭᖅᑎᐅᑉ 
ᑕᑯᖃᑦᑕᖅᑕᖓᓂ ᐃᖅᑲᓇᐃᔭᕐᓂᖓᓂ (ᓲᕐᓗ 
ᑳᓐᑐᓛᒃᑎ, ᐳᓛᕆᐊᖅᑐᖅ, ᓂᐅᕕᕆᐊᖅᑐᖅ); ᐊᒻᒪᓗ

• ᐱᓂᕐᓗᖕᓂᐅᔪᑦ ᑕᐃᒪᐃᒍᑕᐅᔪᑦ ᐃᖅᑲᓇᐃᔭᕐᕕᐅᑉ 
ᓯᓚᑖᓂ ᐊᒻᒪᓗ ᐃᖅᑲᓇᐃᔭᕐᓇᐅᙱᑎᓪᓗᒍ, ᑭᓯᐊᓂ 
ᑲᓲᒪᒍᑎᒃ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᖓᓄᑦ (ᓲᕐᓗ 
ᕿᑲᓐᓇᐅᑎᓪᓗᒍ ᑲᑎᖃᑎᒌᑎᓪᓗᒋᑦ ᐅᕝᕙᓘᓐᓃᑦ 
ᑲᑎᒪᔪᖃᕐᓂᕈᓂ).

• ᖃᐅᔨᒪᑦᑎᐊᕆᐊᕐᓂᕐᒥᑦ ᐃᖅᑲᓇᐃᔭᖅᑏᑦ ᐱᓕᒻᒪᒃᓴᖅᓯᒪᓗᑎ 
ᐱᓕᕆᔾᔪᓯᖏᓐᓂᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓱᖅᑕᐅᓂᕐᒧᑦ 
ᐊᑐᐊᒐᕐᒧᑦ, ᐱᑕᖁᕈᓂ, ᐃᓚᖃᕐᓗᓂ ᖃᓄᖅ ᐅᖃᐅᓯᖃᕐᓂᕐᒥᑦ 
ᐋᓐᓂᖅᓯᕆᓂᕐᒥᑦ, ᐊᒻᒪ ᐅᖄᓚᓂᕐᒥᑦ ᐸᓖᓯᒃᑯᓐᓄᑦ (RCMP) 
ᖃᓄᐃᓕᐅᖅᑐᖃᖅᑎᓪᓗᒍ.

ᐃᖅᑲᓇᐃᔭᖅᑎᖁᑎᓖᑦ ᐱᖁᔨᒋᐊᖃᙱᑦᑐᑦ ᐅᕝᕙᓘᓐᓃᑦ 
ᓄᖅᑲᖅᑎᑦᑎᒋᐊᖃᙱᑦᑐᑦ ᐃᖅᑲᓇᐃᔭᖅᑎᓂᑦ ᒪᓕᒐᑦᑎᒍᑦ 
ᐱᔪᓐᓇᐅᑎᖏᓐᓄᑦ, ᑲᒪᑦᑎᐊᖔᕆᐊᓖᑦ ᐅᓐᓂᕐᓗᒍᑕᐅᔪᓕᒫᓂᑦ, 
ᒪᓕᒡᓗᑎᑦ ᐱᓕᕆᔾᔪᓯᖏᓐᓂᒃ.

ᓴᖅᑮᓂᕐᒥᑦ ᐊᑐᐊᒐᕐᒥᑦ ᐃᖅᑲᓇᐃᔭᕐᕕᖕᒥᑦ 
ᐋᓐᓂᖅᓱᖅᑕᐅᓂᕐᒧᑦ

ᒪᓕᒐᑦ ᑕᐃᒪᐃᖁᔨᕗᑦ ᐃᖅᑲᓇᐃᔭᖅᑎᖁᑎᓕᖕᓂᑦ ᓴᖅᑮᓗᑎᒃ 
ᐊᒻᒪ ᐊᑐᓕᖅᑎᑦᑎᓗᑎ ᐊᑐᐊᖓᕐᒥᑦ ᑲᒪᒋᔭᖃᕐᓂᕐᒧᑦ 
ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᕐᒥᑦ ᐋᓐᓂᖅᓯᕆᔪᖃᖅᐸᑦ 
ᐅᕝᕙᓘᓐᓃᑦ ᓂᕆᐅᒋᔭᐅᒃᐸᑦ ᑕᐃᒪᐃᓂᐊᕐᓂᖓᓂ ᐃᖅᑲᓇᐃᔭᕐᕕᖕᒥᑦ. 
ᒪᓕᒐᖅ ᓇᓗᓇᐃᖅᓯᔪᖅ ᐃᓚᖏᓐᓂᒃ ᐃᖅᑲᓇᐃᔭᕐᕕᖕᓂᒃ 
ᐋᓐᓂᖅᓯᕆᔪᖃᑕᐅᓐᓇᕆᐊᓕᖕᒥᒃ:

• ᐱᔨᑦᑎᕋᐅᑏᑦ ᐊᑐᐃᓐᓇᐅᑎᑕᐅᔪᑦ  
ᐋᓐᓂᐊᖃᖅᑕᐃᓕᒪᓂᕐᒧᑦ ᐃᒡᓗᕐᔪᐊᓂ 

• ᐄᔭᒐᑦᑖᕐᓂᕐᒧᑦ ᐱᔨᑦᑎᕋᐅᑏᑦ
• ᐃᓕᓐᓂᐊᕐᓂᕐᒧᑦ ᐱᔨᑦᑎᕋᕐᓂᑦ 
• ᐸᓖᓯᒃᑯᑦ ᐱᔨᑦᑎᕋᐅᑏᑦ, ᑎᒍᔭᐅᒪᕕᖕᓂ ᐱᔨᑦᑎᕋᐅᑏᑦ, ᐊᒻᒪ 

ᐊᓯᖏᑦ ᒪᓕᒐᓕᕆᓂᕐᒧᑦ ᐊᑐᖅᑎᑦᑎᔩᑦ ᐱᔨᑦᑎᕋᐅᑏᑦ
•  ᐅᐸᒃᑕᐅᔾᔭᐃᖅᓯᒪᓂᕐᒧᑦ ᐱᔨᑦᑎᕋᐅᑏᑦ
• ᑐᐊᕕᕐᓇᖅᑐᖃᖅᑎᓪᓗᒍ ᐃᑲᔪᕐᓂᕐᒥᑦ ᐊᒻᒪᓗ  

ᐃᓅᓯᓕᕆᓂᕐᒧᑦ ᐱᔨᑦᑎᕋᐅᑏᑦ
•  ᑮᓇᐅᔭᓕᕆᓂᕐᒧᑦ ᐱᔨᑦᑎᕋᐅᑏᑦ
• ᐃᒥᐊᓗᖕᒥ ᓂᐅᕕᐊᒃᓴᖃᕐᕕᐅᓲᓂᒃ  

ᐊᒻᒪ/ᐅᕝᕙᓘᓐᓃᑦ ᐃᒥᕋᓚᕝᕕᓐᓂ
• ᑖᒃᓰᑦ ᐱᔨᑦᑎᕋᐅᑏᑦ
• ᐃᖏᕐᕋᔪᓕᕆᓂᕐᒧᑦ ᐱᔨᑦᑎᕋᐅᑏᑦ

ᑭᓯᐊᓂ, ᐃᖅᑲᓇᐃᔭᖅᑎᖁᑎᖃᖅᑐᓕᒫᑦ ᐃᓱᒪᒋᐊᓖᑦ 
ᐃᖅᑲᓇᐃᔭᕐᕕᖏᑦ ᐊᑐᐊᒐᖃᕆᐊᖃᕐᒪᖔᖅ ᐃᖅᑲᓇᐃᔭᕐᕕᖕᒥᑦ 
ᐋᓐᓂᖅᓯᕆᓂᕐᒥᑦ, ᑐᙵᕕᖃᕐᓗᑎ ᐋᓐᓂᖅᓯᕆᔪᖃᖅᐸᑦ ᐅᕝᕙᓘᓐᓃᑦ 
ᓂᕆᐅᒋᔭᐅᒃᐸᑦ ᑕᐃᒪᐃᓂᐊᕐᓂᖓᓂ ᐃᖅᑲᓇᐃᔭᕐᕕᖕᒥᑦ.
ᐃᓚᖓ 35(2)(3)(4) ᑕᐃᑲᙵᑦ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᒃ 
ᒪᓕᒐᖅ 003/2016 ᐊᑐᐃᓐᓇᐅᑎᑦᑎᔪᖅ ᐃᖅᑲᓇᐃᔭᖅᑎᖁᑎᓖᑦ 
ᐃᓱᒪᒋᒋᐊᖃᖅᑕᖏᓐᓂᒃ ᐋᖅᑭᒃᓱᐃᓂᐊᖅᑎᓪᓗᒋᑦ ᐊᒻᒪ 
ᐊᑐᓕᖅᑎᑦᑎᑎᓪᓗᒋᑦ ᑎᑎᕋᖅᓯᒪᔪᒥᑦ ᐊᑐᐊᒐᕐᒥᑦ ᑲᒪᒋᔭᖃᕐᓂᕐᒥᑦ 
ᐋᓐᓂᖅᓯᕆᑐᐃᓐᓇᕆᐊᓕᖕᒥᒃ ᐃᖅᑲᓇᐃᔭᕐᕕᖕᒥᑦ. ᐊᑐᐊᒐᕐᒥᑦ 
ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓱᖅᑕᐅᓂᕐᒧᑦ ᒪᑯᓂᖓ ᐃᓚᖃᕆᐊᓕᒃ:

• ᐊᖏᖅᓯᒪᓂᐅᔪᖅ ᐃᖅᑲᓇᐃᔭᖅᑎᖁᑎᓕᒃ ᐲᖅᓯᓂᐊᖅᑐᖅ 
ᐅᕝᕙᓘᓐᓃᑦ ᒥᑭᓪᓕᒋᐊᖅᑎᑦᑎᓗᓂ ᐅᓗᕆᐊᓇᕐᓂᐅᔪᒥᑦ 
ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ;

• ᓇᓗᓇᐃᖅᓯᓂᕐᒥᑦ ᐃᖅᑲᓇᐃᔭᕐᕕᖕᒥᑦ ᐅᕝᕙᓘᓐᓃᑦ 
ᐃᖅᑲᓇᐃᔭᕐᕕᖕᓂᒃ ᐋᓐᓂᖅᓯᕆᓂᖃᖅᓯᒪᔪᒥᑦ ᐅᕝᕙᓘᓐᓃᑦ 
ᓂᕆᐅᒋᔭᐅᔪᖅ ᑕᐃᒪᐃᑦᑐᖃᕈᓐᓇᕐᓂᖓᓂ;

• ᓇᓗᓇᐃᖅᓯᓂᕐᒥᑦ ᐃᖅᑲᓇᐃᔭᖅᑏᑦ ᐃᓂᖏᓐᓂᒃ 
ᐃᖅᑲᓇᐃᔭᕐᕕᖕᒥᑦ ᑕᐃᒪᐃᓚᐅᖅᑐᑦ, ᐅᕝᕙᓘᓐᓃᑦ 
ᑕᐃᒪᐃᑐᐃᓐᓇᕆᐊᓖᑦ ᓂᕆᐅᓇᖅᑐᑦ, 
ᓴᖅᑭᔮᕐᕕᐅᑐᐃᓐᓇᕆᐊᓖᑦ ᐋᓐᓂᖅᓯᕆᓂᕐᒥᑦ;

• ᐱᓕᕆᔾᔪᓯᐅᔪᖅ ᒪᓕᒃᑕᐅᓂᐊᖅᑐᖅ ᐃᖅᑲᓇᐃᔭᖅᑎᖁᑎᓕᖕᒧᑦ 
ᑐᓴᐅᒪᑎᑦᑎᓂᕐᒥᑦ ᐃᖅᑲᓇᐃᔭᖅᑎᓂᑦ ᖃᓄᐃᑦᑑᓂᖓᓄᑦ 
ᐊᒻᒪᓗ ᓲᖑᓂᖓᓄᑦ ᐅᓗᕆᐊᓇᕐᓂᐅᔪᖅ ᐋᓐᓂᖅᓯᕆᓂᕐᒧᑦ, 
ᐃᓚᖏᓗᓂᐅᑉ ᑐᑭᓯᒋᐊᕈᑎᒃᓴᑦ ᐃᖅᑲᓇᐃᔭᖅᑎᖁᑎᓕᐅᑉ 
ᐱᓯᒪᑦᑎᓂᖓ ᐅᓗᕆᐊᓇᕐᓂᐅᔪᒥᑦ ᐋᓐᓂᖅᓯᕆᓂᕐᒧᑦ ᐃᓄᖕᓂᒃ 
ᑕᐃᒪᐃᓂᑰᔪᓂᒃ ᐋᓐᓂᖅᓯᕆᔭᑦᑐᓂᑦ ᐊᒻᒪᓗ ᐃᖅᑲᓇᐃᔭᖅᑎᓂᑦ 
ᑕᐃᒪᐃᑕᐅᔪᒫᖅᑐᑦ ᐃᖅᑲᓇᐃᔭᕐᓂᖏᓐᓂᒃ, ᑭᓯᐊᓂ 
ᓴᖅᑭᑕᐅᓂᖓ ᑕᐃᒪᐃᓕᖓᑎᑕᐅᙱᑉᐸᑦ ᒪᓕᒐᑦᑎᒍᑦ; 

• ᖃᓄᐃᓕᐅᕐᓂᖏᑦ ᐃᖅᑲᓇᐃᔭᖅᑎᖁᑎᓕᒃ ᐲᖅᓯᓂᐊᖅᑐᖅ 
ᐅᕝᕙᓘᓐᓃᑦ ᒥᑭᓪᓕᒋᐊᖅᑎᑦᑎᓗᓂ ᐅᓗᕆᐊᓇᕐᓂᐅᔪᒥᑦ 
ᐋᓐᓂᖅᓯᕆᓂᕐᒥᑦ, ᐃᓚᖃᕐᓗᓂ ᐊᑐᑦᑎᐊᕐᓂᕐᒥᑦ ᓇᖕᒥᓂᖅ 
ᓴᐳᒻᒥᒍᑎᓂᑦ ᓱᓇᒃᑯᑖᓂᑦ, ᐊᓪᓚᕝᕕᓕᕆᓂᕐᒧᑦ ᐋᖅᑭᒃᓱᐃᓂᕐᒥᑦ 
ᐊᒻᒪᓗ ᐊᐅᓚᐅᓯᕆᓂᕐᒧᑦ ᐊᐅᓚᑦᑎᓂᕐᒥᑦ;

• ᐱᓕᕆᔾᔪᓰᑦ ᒪᓕᒃᑕᐅᔭᕆᐊᓖᑦ ᐃᖅᑲᓇᐃᔭᖅᑎᒧᑦ 
ᓴᖅᑭᔮᕐᕕᐅᔪᒥᑦ ᐋᓐᓂᖅᓱᖅᑕᐅᓂᕐᒧᑦ ᐅᖃᐅᓯᖃᕆᐊᓕᒃ 
ᐱᓂᕐᓗᖕᓂᐅᔪᒥᑦ ᐃᖅᑲᓇᐃᔭᖅᑎᖁᑎᓕᖕᒧᑦ;

• ᐱᓕᕆᔾᔪᓯᐅᔪᖅ ᐃᖅᑲᓇᐃᔭᖅᑎᖁᑎᓕᐅᑉ ᒪᓕᒐᔭᖅᑕᖓ 
ᑎᑎᖅᓯᓗᓂ ᐊᒻᒪᓗ ᖃᐅᔨᓴᕐᓗᓂ ᐋᓐᓂᖅᓯᕆᓂᕐᒥᑦ 
ᐅᖃᐅᓯᐅᔪᒥᑦ ᐊᑖᒍᑦ ᑎᑎᕋᖅᓯᒪᔪᑦ (ᒥ);

• ᐊᑐᓕᖁᔨᓂᕐᒥᑦ ᐃᖅᑲᓇᐃᔭᖅᑎᒥᑦ ᓴᖅᑭᔮᕐᕕᐅᔪᖃᕐᓂᕈᓂ 
ᐋᓐᓂᖅᓯᕆᔭᐅᓂᕐᒧᑦ ᖃᐅᔨᒋᐊᖅᑕᐅᓗᓂ ᐃᖅᑲᓇᐃᔭᖅᑎᐅᑉ 
ᓘᒃᑖᖓᓄᑦ ᐃᓅᓕᓴᖅᑕᐅᓂᕐᒧᑦ ᐅᕝᕙᓘᓐᓃᑦ ᑕᑯᔭᐅᖁᔭᐅᓗᓂ 
ᐱᓂᕐᓗᒃᑐᖃᓚᐅᖅᑎᓪᓗᒍ ᐅᖃᖃᑎᒋᔭᐅᕙᒡᓗᓂ;

• ᐃᖅᑲᓇᐃᔭᖅᑎᖁᑎᓕᐅᑉ ᐊᖏᖅᓯᒪᓂᖓ 
ᐊᑐᐃᓐᓇᐅᑎᑦᑎᓂᕐᒥᑦ ᐱᓕᒻᒪᓴᐅᑎᓂᑦ ᐃᖅᑲᓇᐃᔭᖅᑎᓄᑦ 
ᒪᑯᓂᖓ ᐃᓚᖃᖅᑐᓂᑦ:

• ᐃᓕᓴᖅᓯᔪᓐᓇᖅᓯᓂᕐᒥᑦ 
ᐋᓐᓂᖅᓯᕆᓂᐅᑐᐃᓐᓇᕆᐊᓕᖕᓂᒃ

• ᐱᓕᕆᔾᔪᓯᕐᓂᒃ, ᐃᖅᑲᓇᐃᔭᕐᓂᕐᒧᑦ ᐱᐅᓯᓂᑦ, 
ᐊᓪᓚᕝᕕᓕᕆᓂᕐᒧᑦ ᐋᖅᑭᒃᓱᐃᓂᕐᒥᑦ ᐊᒻᒪᓗ 
ᐊᐅᓚᐅᓯᕆᓂᕐᒧᑦ ᐊᐅᓚᑦᑎᓂᕐᒥᑦ ᐲᖅᓯᓂᕐᒧᑦ 
ᐅᕝᕙᓘᓐᓃᑦ ᒥᑭᓪᓕᒋᐊᖅᑎᑦᑎᓂᕐᒧᑦ 
ᐅᓗᕆᐊᓇᕐᓂᐅᔪᒥᑦ ᐋᓐᓂᖅᓯᕆᓂᕐᒥᑦ 
ᐃᖅᑲᓇᐃᔭᖅᑎᓄᑦ

• ᓈᒻᒪᒃᑯᑐᓂᑦ ᐱᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ 
ᐋᓐᓂᖅᓯᕆᓂᕐᒧᑦ, ᐃᓚᖃᕐᓗᓂ ᖃᓄᖅ 
ᐃᑲᔪᖅᑕᐅᒍᓐᓇᕐᒪᖔᑦ, ᐊᒻᒪᓗ

• ᐱᓕᕆᔾᔪᓯᐅᔪᑦ ᐅᖃᐅᓯᖃᕐᓂᕐᒥᑦ ᐋᓐᓂᖅᓯᕆᓂᕐᒥᑦ

ᐊᑐᐊᒐᐅᔪᖅ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ 
ᐃᓚᓕᐅᔾᔨᓪᓗᐊᖅᑐᖅ ᐱᓕᕆᔾᔪᓯᐅᓪᓗᐊᖅᑐᒥᑦ ᐅᖃᐅᓯᖃᕐᓂᕐᒥᑦ 
ᑐᐊᕕᕐᓇᖅᑐᓂᑦ ᐊᒻᒪᓗ ᐅᓗᕆᐊᓇᕐᓂᐅᑐᐃᓐᓇᕆᐊᓕᖕᓂᒃ 
ᐋᓐᓂᖅᓯᕆᓂᕐᒧᑦ. ᓲᕐᓗ, ᒫᓐᓇᑦᑕᐅᑎᒋ ᖃᓄᐃᓕᐅᖅᑐᖃᖅᐸ, 
ᐃᖅᑲᓇᐃᔭᖅᑎ ᐃᕐᖐᓐᓇᖅ ᐅᖄᓚᓪᓗᐊᖅᑐᖅ ᐸᓖᓯᒃᑯᓐᓄᑦ (RCMP). 
ᐊᑐᐊᒐᐃᑦ ᑐᓴᐅᒪᑎᑦᑎᒋᐊᖃᕐᒥᔪᑦ ᐃᖅᑲᓇᐃᔭᖅᑎᓂᑦ 
ᓱᔭᐅᒐᔭᙱᑦᑐᑦ ᐅᓐᓂᕐᓗᒃᐸᑕ ᐱᔮᕆᑐᐃᓐᓇᖏᓪᓗᑎ, 
ᖃᐅᔨᔭᐅᒐᓗᐊᕈᓂ ᐋᓐᓂᖅᓯᕆᔪᖃᙱᓐᓂᖓᓂ. 
ᐃᖅᑲᓇᐃᔭᖅᑎᖁᑎᓖᑦ ᕿᒥᕐᕈᐊᓪᓗᐊᖃᑦᑕᕐᒥᔪᑦ ᐊᑐᐊᒐᖏᓐᓂᒃ 
ᖃᖓᐅᓕᕋᐃᑉᐸ ᓄᑖᙳᖅᑎᕆᒋᐊᖃᕐᒪᖔᑦ/ᐊᓯᔾᔩᒋᐊᖃᕐᒪᖔᑦ.
ᐃᖅᑲᓇᐃᔭᖅᑎᖁᑎᓖᑦ ᕿᒥᕐᕈᐊᓪᓗᐊᕐᒥᔪᑦ ᐊᑐᐊᒐᖏᓐᓂᒃ 
ᖃᖓᐅᓕᕋᐃᑉᐸ ᓄᑖᙳᖅᑎᕆᒋᐊᖃᕐᒪᖔᑦ/ᐊᓯᔾᔩᒋᐊᖃᕐᒪᖔᑦ.
ᑕᐃᒪᐃᒐᔪᓲᖑᒻᒥᔪᑦ ᐃᖅᑲᓇᐃᔭᖅᑎᖁᑎᓖᑦ ᐃᓚᓕᐅᑎᓗᑎ 
ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓱᖅᑕᐅᓂᕐᒧᑦ ᐊᑐᐊᒐᕐᒥᑦ ᑕᐃᑲᓂ 
ᐃᖅᑲᓇᐃᔭᕐᕕᖕᒥᑦ ᐸᕝᕕᓵᕆᓂᕐᒧᑦ ᐊᑐᐊᒐᕐᒥᑦ. ᑕᑯᓗᒍ 
ᐃᓚᓕᐅᔾᔭᐅᓯᒪᔪᖅ B pg.13 ᐆᑦᑐᕋᐅᑎᒧᑦ ᐊᑐᐊᒐᕐᒧᑦ 
ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᕐᒧᑦ. ᐃᖅᑲᓇᐃᔭᖅᑎᖁᑎᓖᑦ 
ᓇᖕᒥᓂᒨᖓᑎᑦᑎᓪᓗᐊᖅᑐᑦ ᐊᑐᐊᒐᖏᓐᓂᒃ ᐊᐅᓚᑦᑎᔾᔪᓯᖏᓐᓄᑦ 
ᑐᕌᖓᓗᓂ ᐃᖅᑲᓇᐃᔭᕐᕕᖏᓐᓄᑦ.

ᐱᓕᒻᒪᒃᓴᐃᑎᑦᑎᓂᕐᒥᑦ 
ᐃᖅᑲᓇᐃᔭᖅᑎᓂᑦ 
ᐱᔭᒃᓴᕆᔭᐅᔪᓂᑦ ᑐᕌᖓᔪᓂᒃ 
ᐃᖅᑲᓇᐃᔭᕐᕕᖕᒥᑦ ᐸᕝᕕᓵᕆᓂᕐᒧᑦ 
ᐊᒻᒪ ᐋᓐᓂᖅᓱᖅᑕᐅᓂᕐᒧᑦ:  
ᐃᖅᑲᓇᐃᔭᖅᑏᑦ ᐱᓕᒻᒪᒃᓴᖅᑎᑕᐅᓪᓗᐊᖅᑐᑦ ᐊᑐᐊᒐᕐᓄᑦ ᐊᒻᒪᓗ 
ᑲᔪᖏᖅᓴᖅᑕᐅᓗᑎᒃ ᐅᖃᐅᓯᖃᕐᓂᕐᒥᑦ ᖃᓄᐃᑦᑐᑐᐃᓐᓇᕐᓂᒃ 
ᐱᓂᕐᓗᒍᑕᐅᔪᓂᒃ ᐋᓐᓂᖅᓱᖅᑕᐅᓂᕐᒧᑦ ᐅᕝᕙᓘᓐᓃᑦ ᐸᕝᕕᓵᕆᓂᕐᒧᑦ 
ᐃᖅᑲᓇᐃᔭᖅᑎᖁᑎᓕᖕᒧᑦ ᑲᒪᒋᔭᐅᑦᑎᐊᓂᐊᕐᒪᑕ. ᐃᖅᑲᓇᐃᔭᖅᑎ 
ᓄᖅᑲᕈᒪᓕᕋᓗᐊᖅᑲᑦ ᐅᓐᓂᕐᓗᒍᓐᓃᕐᓗᓂ, ᐃᖅᑲᓇᐃᔭᖅᑎᖁᑎᓕᒃ 
ᑲᔪᓯᑎᑦᑎᑐᐃᓐᓇᕆᐊᓕᒃ ᖃᐅᔨᓴᕐᓂᐅᔪᒥᑦ ᖃᐅᔨᒪᑦᑎᐊᕆᐊᕐᓂᕐᒥᑦ 
ᐊᑦᑕᕐᓇᙱᑦᑐᒥᑦ ᐊᒻᒪ ᐋᓐᓂᐊᖃᕐᓇᙱᑦᑐᒥᑦ 
ᐃᖅᑲᓇᐃᔭᕐᕕᖃᖅᑎᑦᑎᓂᕐᒧᑦ.
ᐃᖅᑲᓇᐃᔭᖅᑎᖁᑎᓖᑦ ᑲᔪᖏᖅᓱᖅᑕᐅᕗᑦ 
ᖃᐅᔨᒪᑦᑎᐊᕆᐊᕐᓗᑎᒃ ᐊᐅᓚᑦᑎᔨᐅᔪᑦ ᐊᒻᒪᓗ ᐊᖓᔪᖅᑳᑦ 
ᑕᐃᒪᐃᑎᑦᑎᑦᑕᐃᓕᒪᖃᑕᐅᑦᑎᐊᕙᒡᓗᑎᒃ ᐃᖅᑲᓇᐃᔭᕐᕕᖕᒥᑦ 
ᐸᕝᕕᓵᕆᓂᐅᔪᒥᒃ. ᐃᖅᑲᓇᐃᔭᖅᑎᖁᑎᓖᑦ ᖃᐅᔨᒪᑦᑎᐊᕆᐊᓖᑦ 
ᐊᖓᔪᖅᑳᕆᔭᐅᔪᑦ ᐊᒻᒪᓗ ᐊᐅᓚᑦᑎᔩᑦ ᐱᓕᒻᒪᒃᓴᖅᑎᑕᐅᓗᑎᒃ 
ᒪᑯᓄᖓ: 

• ᖃᐅᔨᒪᑦᑎᐊᕆᐊᕐᓂᕐᒥᑦ ᐊᖓᔪᖅᑳᑦ ᐊᒻᒪᓗ ᐊᐅᓚᑦᑎᔩᑦ 
ᖃᐅᔨᒪᓗᑎᒃ ᐊᒻᒪᓗ ᒪᓕᑦᑎᐊᕐᓗᑎᒃ ᐸᕝᕕᓵᕆᓂᕐᒧᑦ 
ᐊᑐᐊᒐᕐᒥᑦ, ᐆᒃᑑᑎᒋᔭᐅᑦᑎᐊᕈᓐᓇᕐᓗᑎᓗ ᐃᒃᐱᒍᓱᑦᑎᐊᖅᑐᒥᒃ 
ᐃᖅᑲᓇᐃᔭᕐᕕᖕᒥᑦ ᐸᕝᕕᓵᕆᔭᐅᙱᓪᓗᑎᒃ; 

• ᖃᐅᔨᒪᓗᑎᒃ ᖃᓄᖅ ᐱᓕᕆᔪᓐᓇᕐᒪᖔᑦ ᐅᖃᖃᑎᒌᓐᓂᕐᒥᑦ 
ᐊᒻᒪᓗ ᐱᓕᒻᒪᒃᓴᐃᑎᑦᑎᓂᕐᒥᑦ ᒪᓕᑦᑎᐊᕆᐊᖃᕐᓂᕐᒥᑦ 
ᐸᕝᕕᓵᕆᓂᕐᒧᑦ ᐊᑐᐊᒐᕐᒥᑦ;

• ᐅᖃᐅᓯᖃᕐᓂᕐᒥᑦ ᐸᕝᕕᓵᕆᓂᕐᒥᑦ ᐊᒻᒪ ᑲᒪᒋᔭᖃᕐᓂᕐᒥᑦ 
ᐊᓂᒍᖅᑕᐅᒍᓐᓇᖅᑐᓂᑦ ᑕᐃᒪᐃᕝᕕᒃᓴᐅᑎᓪᓗᒍ; ᐊᒻᒪ

• ᖃᐅᔨᒪᑦᑎᐊᕆᐊᕐᓂᕐᒥᑦ ᐃᖅᑲᓇᐃᔭᖅᑏᑦ ᐅᖃᐅᓯᖃᖅᑐᑦ 
ᐸᕝᕕᓵᕆᔭᐅᓂᕐᒥᑦ ᓴᐳᔾᔭᐅᓗᑎᒃ ᐊᓂᑕᐅᓂᕐᒥᑦ ᐅᕝᕙᓘᓐᓃᑦ 
ᐊᑭᒋᐊᖅᑕᐅᓂᕐᒥᑦ ᖃᓄᑐᐃᓐᓇᖅ ᐊᒻᒪ ᐃᖅᑲᓇᐃᔮᖓᓄᑦ 
ᐊᑲᐅᓈᖅᑎᑕᐅᑲᐃᓐᓇᕐᓗᓂ ᑕᐃᒪᐃᒋᐊᖃᖅᑎᓪᓗᒍ.

ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᕐᒧᑦ ᐊᑐᐊᒐᖅᑕᖃᖅᐸᑦ, 
ᐃᖅᑲᓇᐃᔭᖅᑎᖁᑎᓖᑦ ᖃᐅᔨᒪᑦᑎᐊᕆᐊᓖᑦ ᐃᖅᑲᓇᐃᔭᖅᑏᑦ 
ᐱᓕᒻᒪᒃᓴᖅᑎᑕᐅᓗᑎ ᐱᓕᕆᔾᔪᓯᖏᓐᓂᒃ ᐃᖅᑲᓇᐃᔭᕐᕕᖕᒥᑦ 
ᐋᓐᓂᖅᓱᖅᑕᐅᓂᕐᒧᑦ ᐊᑐᐊᒐᕐᒧᑦ, ᖃᓄᕐᓗ ᐅᖃᐅᓯᖃᕐᓂᕐᒥᑦ 
ᐋᓐᓂᖅᓯᕆᓂᕐᒥᑦ, ᐊᒻᒪ ᐅᖄᓚᓂᕐᒥᑦ ᐸᓖᓯᒃᑯᓐᓄᑦ (RCMP) 
ᖃᓄᐃᓕᐅᖅᑐᖃᖅᑎᓪᓗᒍ. 



7ᑲᒪᒋᔭᖃᕐᓂᕐᒥᑦ ᐸᕝᕕᓵᕆᓂᕐᒥᑦ, ᐊᑭᕋᖅᑑᑎᓂᕐᒥᑦ, ᐊᒻᒪ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ – ᒪᓕᑦᑕᐅᔪᓚᒃᓴᓕᐊᖑᓯᒪᔪᖅ ᐃᖅᑲᓇᐃᔭᖅᑎᖁᑎᓕᖕᓄᑦ ᓄᓇᕗᒻᒥ

ᐊᑲᐅᓈᖅᑎᑦᑎᓂᕐᒥᑦ 
ᖃᐅᔨᓴᕐᓂᖅᑕᖃᕐᓂᖓᓂ
ᐃᖅᑲᓇᐃᔭᖅᑎᖁᑎᓖᑦ ᐅᖃᐅᔾᔭᐅᑎᓪᓗᒋᑦ ᐃᖅᑲᓇᐃᔭᕐᕕᖕᒥᑦ 
ᐋᓐᓂᖅᓱᖅᑕᐅᓂᕐᒧᑦ ᐅᕝᕙᓘᓐᓃᑦ ᐸᕝᕕᓵᕆᔭᐅᓂᕐᒧᑦ ᐅᓐᓂᕐᓘᑎᒥᑦ, 
ᐃᖅᑲᓇᐃᔭᖅᑎᖁᑎᓖᑦ ᐃᓱᒪᑲᐅᑎᒋᒋᐊᓖᑦ ᐃᖅᑲᓇᐃᔮᒧᑦ 
ᐊᑲᐅᓈᖅᑎᑦᑎᒋᐊᖃᕐᒪᖔᑦ ᖃᐅᔨᓴᕐᓂᖅᑕᖃᕐᓂᖓᓂ. 
ᐱᓗᐊᙳᐊᖅᑐᖅ ᐃᖅᑲᓇᐃᔭᖅᑎ ᐱᓕᕆᖃᑎᖃᓲᖑᑉᐸᑦ ᐃᓄᖕᒥᑦ 
ᐅᓐᓂᕐᓗᒍᑎᒋᔭᒥᓂ, ᐅᕝᕙᓘᓐᓃᑦ ᐃᖅᑲᓇᐃᔭᖅᑎ ᑲᒪᔨᖃᖅᐸᑦ 
ᑕᐃᔅᓱᒥᖓ ᐃᓄᖕᒥᑦ. ᐃᖅᑲᓇᐃᔮᒧᑦ ᐊᑲᐅᓈᖅᑎᑦᑎᓂᖅ 
ᐋᖅᑭᒋᐊᕈᑕᐅᕗᖅ ᐃᖅᑲᓇᐃᔮᒥᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖓᑕ 
ᐊᕙᑎᖓᓄᑦ ᐃᓄᒃ ᐱᓕᕆᑦᑎᐊᕈᓐᓇᕐᓂᐊᕐᒪᑦ ᐱᔭᒃᓴᕆᔭᒥᓂ 
ᐊᑦᑕᕐᓇᑐᒦᖏᓪᓗᓂ. ᐊᑲᐅᓈᖅᑎᑦᑎᓂᕐᒥᑦ ᐃᖅᑲᓇᐃᔭᕐᕕᖕᒥᑦ 
ᐋᓐᓂᖅᓯᕆᓂᕐᒧᑦ ᐅᕝᕙᓘᓐᓃᑦ ᐸᕝᕕᓵᕆᓂᕐᒧᑦ ᖃᓄᐃᓕᖓᓂᐅᔪᒥᑦ 
ᑐᑭᖃᕈᓐᓇᖅᑐᖅ ᐋᖅᑭᒋᐊᕈᑎᓂᑦ ᐃᖅᑲᓇᐃᔭᕐᕕᐅᑉ ᐊᕙᑎᖓᓄᑦ 
ᐅᕝᕙᓘᓐᓃᑦ ᐊᓯᔾᔩᓗᑎᒃ ᐃᖅᑲᓇᐃᔭᕐᓇᐅᑉ ᐃᑲᕐᕋᖏᓐᓂᒃ 
ᐅᕝᕙᓘᓐᓃᑦ ᐱᔭᒃᓴᕆᔭᐅᔪᓂᒃ ᐃᖅᑲᓇᐃᔭᖅᑎ ᐊᑦᑕᓇᖅᑐᒦᖁᓇᒍ. 
ᐆᒃᑑᑎᐅᔪᓐᓇᖅᑐᑦ ᐊᑲᐅᓈᖅᑎᑦᑎᓂᕐᒧᑦ ᒪᒃᑯᓂᖓ 
ᐃᓚᖃᑐᐃᓐᓇᕆᐊᓖᑦ:

• ᐊᓯᔾᔨᖅᑕᐅᑲᐃᓐᓇᕐᓗᑎ ᐃᖅᑲᓇᐃᔭᕐᓂᖏᑕ ᐃᑲᕐᕋᖏᑦ 
ᐅᕝᕙᓘᓐᓃᑦ ᐅᐸᖃᑦᑕᕐᓂᖏᑦ ᐅᓐᓂᕐᓗᒃᑐᖅ ᐊᒻᒪᓗ 
ᐸᓯᔭᒃᓴᐅᔪᖅ ᐊᑕᐅᑦᑎᒃᑯᑦ ᐃᖅᑲᓇᐃᔭᕐᓂᐊᙱᒻᒪᑎᒃ;

• ᓄᑦᑎᖅᑎᑕᐅᑲᐃᓐᓇᕐᓗᓂ ᐅᓐᓂᕐᓗᒃᑐᕕᓂᖅ ᐊᓯᐊᓄᖔᖅ 
ᐃᖅᑲᓇᐃᔭᕐᕕᖕᒧᑦ ᐅᕝᕙᓘᓐᓃᑦ ᐱᓕᕆᕝᕕᖕᒧᑦ; 

• ᐊᑭᓕᖅᓱᖅᑕᐅᓗᓂ ᓄᖅᑲᖔᓗᓂ ᐅᓐᓂᕐᓗᒃᑐᕕᓂᖅ 
ᐅᐸᒍᑎᒍᓐᓇᖏᒃᑯᓂ ᐃᖅᑲᓇᐃᔭᕐᕕᖕᒥᑦ (ᓲᕐᓗ ᐋᓐᓂᐊᕐᓂᕐᒧᑦ 
ᐱᔾᔪᑎᖃᕐᓗᓂ ᐸᓯᔾᔪᑎᒃᓴᐅᔪᓄᑦ); 

• ᓄᖅᑲᖓᑎᑕᐅᑲᐃᓐᓇᕐᓂᖅ ᐊᑭᓕᖅᓱᖅᑕᐅᓗᓂ 
ᐅᓂᕐᓗᒍᑕᐅᔪᒧᑦ, ᐃᖅᑲᓇᐃᔭᕐᕕᖕᒦᖏᑲᐃᓐᓇᕐᓂᐊᕐᒪᑦ.

ᖃᐅᔨᓴᕐᓂᖅᑕᖃᕇᕈᓂ, ᐃᖅᑲᓇᐃᔭᖅᑎᖁᑎᓕᒃ 
ᐃᓱᒪᖃᓯᐅᑎᑐᐃᓐᓇᕆᐊᓕᒃ ᐊᑲᐅᓈᖅᑎᑦᑎᓂᕐᒧᑦ ᐋᖅᑭᒋᐊᕈᑎᒃᓴᓂᑦ. 
ᓲᕐᓗ, ᐃᖅᑲᓇᐃᔭᖅᑎ ᓱᒃᑲᐃᑦᑐᒥ ᐊᒻᒪᓗ ᐃᑲᔪᖅᓱᖅᑕᐅᓗᓂ 
ᐅᑎᖅᐸᓪᓕᐊᕈᓐᓇᕋᔭᖅᑐᖅ ᐃᖅᑲᓇᐃᔭᕐᕕᖕᒧᑦ, ᐃᓅᓯᓕᕆᔭᐅᕙᒡᓗᓂ 
ᐅᕝᕙᓘᓐᓃᑦ ᐊᓯᖏᓐᓂᒃ ᐃᑲᔫᑎᒃᓴᓂᑦ. ᐄᖑᑐᐃᓐᓇᕆᐊᖃᕆᓪᓗᓂ 
ᐃᖅᑲᓇᐃᔭᖅᑎᐅᔪᖅ ᐊᓯᐊᓂᖔᖅ ᐱᓕᕆᕝᕕᖕᒦᑲᐃᓐᓇᕐᓗᓂ 
ᐅᕝᕙᓘᓐᓃᑦ ᐊᓯᐊᓂ ᐃᖅᑲᓇᐃᔭᕐᕕᖕᒥᑦ ᐃᓂᒥᑦ ᐊᑯᓂᐅᔪᒥ, 
ᐱᓗᐊᙳᐊᖅᑐᒥ ᐅᓐᓂᕐᓗᒍᑕᐅᔪᖅ ᐊᖓᔪᖅᑳᕆᓚᐅᖅᐸᒍ ᑕᐃᔅᓱᒪᓂ 
ᐅᓂᕐᓗᒃᑎᓪᓗᒍ.



8 ᑲᒪᒋᔭᖃᕐᓂᕐᒥᑦ ᐸᕝᕕᓵᕆᓂᕐᒥᑦ, ᐊᑭᕋᖅᑑᑎᓂᕐᒥᑦ, ᐊᒻᒪ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ – ᒪᓕᑦᑕᐅᔪᓚᒃᓴᓕᐊᖑᓯᒪᔪᖅ ᐃᖅᑲᓇᐃᔭᖅᑎᖁᑎᓕᖕᓄᑦ ᓄᓇᕗᒻᒥ

ᐆᒃᑑᑎᒋᔭᐅᔪᓐᓇᖅᑐᑦ ᐊᑐᐊᒐᕐᓄᑦ ᐃᖅᑲᓇᐃᔭᖅᕕᖕᒥᑦ ᐸᕝᕕᓵᕆᓂᕐᒧᑦ, 
ᐊᑭᕋᖅᑑᑎᓂᕐᒧᑦ, ᐊᒻᒪ ᐋᓐᓂᖅᓯᕆᓂᕐᒧᑦ
ᒪᕐᕉᖕᓂᒃ ᐊᑐᐊᒐᕐᓄᑦ ᐆᒃᑑᑎᓂᒃ ᐊᑐᐃᓐᓇᐅᑎᑦᑎᔪᑦ:

1. ᐆᒃᑑᑎ ᐊᑐᐊᒐᕐᒧᑦ ᐃᖅᑲᓇᐃᔭᕐᕕᖕᒥᑦ ᐸᕝᕕᓵᕆᓂᕐᒧᑦ  
ᐊᒻᒪ ᐊᑭᕋᖅᑑᑎᓂᕐᒧᑦ (ᐃᓚᓕᐅᔾᔭᐅᓯᒪᔪᖅ A)

2. ᐆᒃᑑᑎ ᐊᑐᐊᒐᕐᒧᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᕐᒧᑦ 
(ᐃᓚᓕᐅᔾᔭᐅᓯᒪᔪᖅ B)

ᑖᒃᑯᐊ ᐊᑐᐊᒐᕐᒧᑦ ᐆᒃᑑᑏᑦ ᐃᑲᔪᕈᑕᐅᖁᔭᐅᔪᑦ 
ᐃᖅᑲᓇᐃᔭᖅᑎᖁᑎᓕᖕᓄᑦ ᓄᓇᕗᒻᒥᑦ ᓴᖅᑮᓂᐊᕐᒪᑕ 
ᓇᖕᒥᓂᖅ ᐊᑐᐊᒐᖏᓐᓂᒃ ᐸᕝᕕᓵᕆᓄᕐᒧᑦ, ᐊᑭᕋᖅᑑᑎᓂᕐᒧᑦ 
ᐊᒻᒪ ᐋᓐᓂᖅᓯᕆᓂᕐᒧᑦ ᐃᖅᑲᓇᐃᔭᕐᕕᖕᒥᑦ. ᐆᒃᑑᑏᑦ 
ᐋᖅᑭᒋᐊᖅᑕᐅᔪᓐᓇᖅᑐᑦ ᓈᒻᒪᒋᔭᐅᓕᕐᓗᑎᒃ ᓇᓕᐊᓐᓄᑦ 
ᐃᖅᑲᓇᐃᔭᕐᕕᖕᒧᑦ. 

ᐃᓚᓕᐅᔾᔭᐅᓯᒪᔪᖅ A
ᐆᒃᑑᑎ ᐊᑐᐊᒐᕐᒧᑦ ᐃᖅᑲᓇᐃᔭᕐᕕᖕᒥᑦ  
ᐸᕝᕕᓵᕆᓂᕐᒧᑦ ᐊᒻᒪ ᐊᑭᕋᖅᑑᑎᓂᕐᒧᑦ

• ᑎᑎᖅᑲᑦ ᐊᐅᐸᖅᑐᒥᑦ ᑎᑎᕋᖅᓯᒪᔪᑦ ᐊᑐᖅᑕᐅᔭᕆᐊᖃᖅᑐᑦ 
ᒪᓕᒐᕐᓄᑦ ᐅᕝᕙᓘᓐᓃᑦ ᒪᓕᒃᑕᐅᔭᕆᐊᓕᖕᓄᑦ ᑭᓯᐊᓂ 
ᐊᓯᐊᓂᖔᖅ ᐅᖃᐅᓯᕐᓂᑦ ᐊᑐᕈᓐᓇᖅᑐᑦ. 

• ᑎᑎᖅᑲᑦ ᕿᕐᓂᖅᑕᒥᑦ ᑎᑎᕋᖅᓯᒪᔪᑦ ᐊᑐᖁᔭᐅᔪᑦ 
ᐃᖅᑲᓇᐃᔭᕐᕕᖕᒥᑦ ᐱᐅᓯᑦᑎᐊᕙᐅᔪᑦ.

ᐊᕐᕌᒍᖓ ᐊᑐᑐᖅ: [ᐊᕌᒍ−ᑕᖅᑭᖅ−ᐅᓪᓗᖅ]

1. ᐅᖃᐅᓯᒃᓴᖅ ᑐᙵᕕᐅᔪᓄᑦ

[ᐃᖅᑲᓇᐃᔭᖅᑎᖁᑎᓕᒃ] ᐃᓕᓴᖅᓯᕗᖅ ᐸᕝᕕᓵᕆᓂᕐᒥᑦ ᐊᒻᒪ 
ᐊᑭᕋᖅᑑᑎᓂᕐᒥᑦ ᑲᑕᓐᓇᖅᑐᑦ, ᐊᑲᐅᖏᑦᑐᑦ, ᐊᒻᒪ ᐋᓐᓂᕐᓇᖅᑐᑦ 
ᐃᓄᖕᓄᑦ, ᐊᒻᒪ ᐅᓚᕕᓴᐃᓪᓗᓂ ᐃᖅᑲᓇᐃᔭᕐᕕᖕᒥᑦ, ᒪᓕᒐᕐᓄᓪᓗ.  
ᐃᑲᔪᖅᓱᓂᕐᒧᑦ ᐋᓐᓂᐊᖃᕐᓇᙱᑦᑐᒥᑦ, ᐊᑦᑕᕐᓇᙱᑦᑐᒥᑦ ᐊᒻᒪ 
ᐃᑉᐱᒍᓱᑦᑎᐊᖅᑐᒥᑦ ᐃᖅᑲᓇᐃᔭᕐᕕᖕᒥᑦ, [ᐃᖅᑲᓇᐃᔭᖅᑎᖁᑎᓕᒃ] 
ᐊᖏᖅᓯᒪᔪᖅ ᐃᒪᐃᓕᐅᕐᓂᕐᒧᑦ:

• ᐊᑐᐃᓐᓇᐅᑎᑦᑎᓂᕐᒥᑦ ᐃᖅᑲᓇᐃᔭᕐᕕᖕᒥᑦ ᐊᕙᑎᒥ 
ᐸᕝᕕᓵᕆᓂᖅᑕᖃᙱᑦᑐᒥᑦ ᐊᒻᒪ ᐊᑭᕋᖅᑑᑎᓂᕐᒥᑦ 
ᓴᖅᑭᔮᖅᑎᑦᑎᔪᒥᑦ ᓇᓕᒧᒌᑎᑦᑎᓂᕐᒥᑦ ᐊᒻᒪ 
ᖃᐅᔨᒪᑦᑎᐊᕆᐊᕐᓂᕐᒥᑦ ᐃᓄᓕᒫᑦ ᐃᑉᐱᒋᔭᐅᑦᑎᐊᓲᑦ ᐊᒻᒪ 
ᖃᓄᐃᑦᑕᐃᓕᒪᑎᑕᐅᓲᑦ;

• ᐊᔪᙱᓐᓂᓕᒫᖓᓂ ᖃᐅᔨᒪᑦᑎᐊᕆᐊᕐᓂᐊᖅᑐᖅ 
ᐃᖅᑲᓇᐃᔭᖅᑏᑦ ᐸᕝᕕᓵᕆᔭᐅᓕᖏᒃᑲᓗᐊᕐᒪᖔᑦᑕ ᐅᕝᕙᓘᓐᓃᑦ 
ᐊᑭᕋᖅᑑᑕᐅᓕᖏᒃᑲᓗᐊᕐᒪᖔᑦᑕ;

• ᖃᓄᐃᓕᐅᕆᐊᕐᓂᕐᒥᑦ ᑲᒪᒋᔭᖃᕐᓂᕐᒧᑦ ᐱᓂᕐᓗᒍᑕᐅᔪᓂᒃ ᐊᒻᒪ 
ᐅᓐᓂᕐᓗᒍᑕᐅᔪᓂᒃ ᐸᕝᕕᓵᕆᓂᕐᒧᑦ ᐊᒻᒪ ᐊᑭᕋᖅᑑᑎᓂᕐᒧᑦ; ᐊᒻᒪ

• ᐃᑲᔪᖅᓱᓂᕐᒥᑦ ᑕᐃᒃᑯᓄᖓ ᐅᖃᐅᓯᖃᖅᓯᒪᔪᓂᒃ 
ᐸᕝᕕᓵᕆᔭᐅᓂᕐᒥᑦ ᐅᕝᕙᓘᓐᓃᑦ ᐊᑭᕋᖅᑑᑕᐅᓂᕐᒥᑦ.

[ᐃᖅᑲᓇᐃᔭᖅᑎᖁᑎᓕᒃ] ᐊᖏᖅᓯᒪᔪᖅ ᓴᐳᔾᔨᓂᕐᒥᑦ 
ᐊᑦᑕᓇᔾᔭᐃᖅᓯᒪᓂᕐᒥᑦ ᐊᒻᒪ ᖃᓄᐃᙱᑦᑎᐊᕐᓂᕐᒥᑦ 
ᐃᖅᑲᐃᔭᖅᑎᖏᓐᓂᒃ. ᐸᕝᕕᓵᕆᓂᖅ ᐊᒻᒪ ᐊᑭᕋᖅᑑᑎᓂᖅ 
ᒪᓂᒪᒍᑕᐅᑐᐃᓐᓇᔾᔮᖏᑦᑐᑦ. ᑭᒃᑯᑐᐃᓐᓇᐃᑦ ᐱᖃᑕᐅᔪᒥᓃᑦ 
ᐸᕝᕕᓵᕆᓂᕐᒥᑦ ᐅᕝᕙᓘᓐᓃᑦ ᐊᑭᕋᖅᑑᑎᓂᕐᒥᑦ 
ᐃᓂᖅᑎᖅᑕᐅᑐᐃᓐᓇᕆᐊᓖᑦ, ᐊᖏᔪᖅᑲᐅᑎᖓ ᐃᓱᒪᒋᔭᐅᖏᓪᓗᓂ.
[ᐃᖅᑲᓇᐃᔭᖅᑎᖁᑎᓕᒃ] ᐃᓕᓴᖅᓯᔪᖅ ᐃᖅᑲᓇᐃᔭᖅᑏᑦ 
ᐸᕝᕕᓵᕆᔭᐅᑐᐃᓐᓇᕆᐊᓖᑦ ᐅᕝᕙᓘᓐᓃᑦ ᐊᑭᕋᖅᑐᖅᑕᐅᓗᑎᒃ 

ᐃᓄᖕᓄᑦ ᐃᖅᑲᓇᐃᔭᖅᑎᐅᖏᑦᑐᓄᑦ, ᓲᕐᓗ [ᓂᐅᕕᖅᑐᑦ/
ᐱᔨᑦᑎᕋᖅᑕᐅᔪᑦ/ᐊᓯᖏᑦ.]. [ᐃᖅᑲᓇᐃᔭᖅᑎᖁᑎᓕᒃ] 
ᐃᓕᓴᖅᓯᒪᔪᖅ ᐱᔭᒃᓴᕆᔭᒥᓂᒃ ᐃᑲᔪᖅᓱᓂᕐᒧᑦ ᐊᒻᒪ ᐃᑲᔪᕐᓂᕐᒥᑦ 
ᐃᖅᑲᓇᐃᔭᖅᑎᖏᓐᓂᒃ ᓴᖅᑭᕝᕕᐅᓐᓂᖃᑕ ᐸᕝᕕᓵᕆᔭᐅᓂᕐᒥᑦ 
ᐅᕝᕙᓘᓐᓃᑦ ᐊᑭᕋᖅᑐᖅᑕᐅᓂᕐᒥᑦ ᐊᒻᒪ ᐱᔭᒃᓴᕆᔭᒥᓂ 
ᖃᓄᐃᓕᐅᕆᐊᕐᓂᕐᒧᑦ ᑕᒪᓐᓇ ᐃᓕᖅᑯᓯᐅᔪᖅ ᓄᖅᑲᖅᑎᑕᐅᓂᐊᕐᒪ. 
ᐃᖅᑲᓇᐃᔭᖅᑎᒋᔭᐅᔪᑦ ᑖᒃᑯᓄᖓ [ᐃᖅᑲᓇᐃᔭᖅᑎᖁᑎᓕᒃ] 
ᐱᖃᑕᐅᒋᐊᖃᙱᑦᑐᑦ ᐸᕝᕕᓵᕆᓂᕐᒥᑦ ᐊᒻᒪ ᐊᑭᕋᖅᑑᑎᓂᕐᒥᑦ 
ᑖᒃᑯᓄᖓ [ᓂᐅᕕᖅᑐᑦ/ᐱᔨᑦᑎᕋᖅᑕᐅᔪᑦ/ᐱᖁᑎᖃᖅᑎᑦᑎᔩᑦ/
ᑳᓐᑐᓛᒃᑏᑦ ᐊᓯᖏᑦ.] [ᐃᖅᑲᓇᐃᔭᖅᑎᖁᑎᓕᒃ] ᖃᐅᔨᒪᔪᖅ 
ᐱᔭᒃᓴᕆᔭᒥᓂ ᑲᒪᒋᔭᖃᕐᓂᕐᒥᑦ ᑕᐃᒪᐃᑦᑐᒥᑦ ᐃᓕᖅᑯᓯᕐᒥᑦ.

2. ᑐᕌᒐᒃᓴᐃᑦ

ᑖᓐᓇ ᐊᑐᐊᒐᑦ ᐃᒪᐃᓕᐅᖅᑎᑦᑎᔪᖅ:
• ᓴᖅᑭᑎᑦᑎᓂᕐᒥᑦ ᐊᒻᒪ ᑕᐃᒪᐃᑎᑦᑎᓂᕐᒥᑦ 

ᐋᓐᓂᐊᖃᕐᓇᙱᑦᑐᒥᑦ, ᐊᑦᑕᓇᙱᑦᑐᒥᑦ ᐊᒻᒪ 
ᐃᑉᐱᒍᓱᑦᑎᐊᖅᑐᒥᑦ ᐃᖅᑲᓇᐃᔭᕐᕕᐅᑉ ᐊᕙᑎᖓᓂ, 
ᐃᖅᑲᓇᐃᔭᖅᑎᓕᒫᑦ ᑐᑭᓯᐅᒪᓗᑎᒃ ᐱᔭᒃᓴᕆᔭᒥᓂ 
ᐃᑉᐱᒍᓱᖃᑦᑕᐅᑎᔪᐃᓐᓇᐅᓗᑎᒃ;

• ᖃᐅᔨᒪᑦᑎᐊᕆᐊᕐᓂᕐᒥᑦ ᐃᓄᓕᒫᑦ ᑐᑭᓯᐅᒪᓗᑎ ᐸᕝᕕᓵᕆᓂᖅ 
ᐊᒻᒪ ᐊᑭᕋᖅᑑᑎᓂᖅ ᒪᓂᒪᒍᑕᐅᑐᐃᓐᓇᔾᔮᖏᑦᑐᑦ ᐊᒻᒪ 
ᐱᕋᔭᕐᓂᕐᔪᐊᖑᔪᑦ ᓈᒻᒪᑦᑐᒥᑦ ᖃᓄᐃᓕᐅᕆᐊᕋᔭᖅᑐᑦ;

• ᐊᑐᐃᓐᓇᐅᑎᑦᑎᓂᕐᒥᑦ ᐱᓕᕆᔾᔪᓯᖓᓂ ᑲᒪᒋᔭᖃᕐᓂᕐᒥᑦ 
ᐅᓐᓂᕐᓗᒃᑐᓂᒃ ᐸᕝᕕᓵᕆᓂᕐᒥᑦ ᐊᒻᒪ ᐊᑭᕋᖅᑑᑎᓂᕐᒥᑦ; ᐊᒻᒪ 

• ᐊᑐᐃᓐᓇᐅᑎᑦᑎᓂᕐᒥᑦ ᑐᑭᓯᒋᐊᕈᑎᒃᓴᓂᑦ 
ᖃᓄᐃᓕᐅᕈᑕᐅᑐᐃᓐᓇᕆᐊᓕᓐᓂᒃ ᐅᓐᓂᕐᓗᒃᑐᖃᕈᓂ 
ᐸᕝᕕᓵᕆᓂᕐᒥᑦ ᐅᕝᕙᓘᓐᓃᑦ ᐊᑭᕋᖅᑑᑎᓂᕐᒥᑦ.

ᑖᓐᓇ ᐊᑐᐊᒐᖅ ᑕᐃᒪᐃᑎᑦᑎᖏᑦᑐᖅ ᐅᕝᕙᓘᓐᓃᑦ 
ᓄᖅᑲᖓᑎᑦᑎᖏᑦᑐᖅ ᐃᓄᖕᒥᑦ ᐅᓐᓂᕐᓗᒃᑐᒥᑦ ᐊᑐᕈᓐᓇᕐᓗᑎ 
ᒪᓕᒐᑦᑎᒍᑦ ᐱᔪᓐᓇᐅᑎᖏᓐᓂᒃ.



9ᑲᒪᒋᔭᖃᕐᓂᕐᒥᑦ ᐸᕝᕕᓵᕆᓂᕐᒥᑦ, ᐊᑭᕋᖅᑑᑎᓂᕐᒥᑦ, ᐊᒻᒪ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ – ᒪᓕᑦᑕᐅᔪᓚᒃᓴᓕᐊᖑᓯᒪᔪᖅ ᐃᖅᑲᓇᐃᔭᖅᑎᖁᑎᓕᖕᓄᑦ ᓄᓇᕗᒻᒥ

3. ᐊᑐᐊᒐᕐᒥᑦ ᐊᑐᖅᑎᑦᑎᓂᕐᒥᑦ

ᐃᓄᐃᑦ: ᑖᓐᓇ ᐊᑐᐊᒐᖅ ᐅᑯᓄᖓ ᑐᕌᖓᔪᖅ:
• ᐃᖅᑲᓇᐃᔭᖅᑎᓕᒫᓄᑦ ᐅᑯᓄᖓ [ᐃᖅᑲᓇᐃᔭᖅᑎᖁᑎᓕᒃ]; 
• ᑕᒪᕐᒥᑦᑎᐊᑦ [ᑳᓐᑐᓛᒃᑏᑦ/ᑲᑎᒪᔩᑦ/ᐊᑭᓕᖅᓱᖅᑕᐅᖏᑦᑐᑦ/

ᐱᓕᒻᒪᒃᓴᖅᑐᖅ/ᐃᓕᓐᓂᐊᖅᑏᑦ/ᓴᓗᒻᒪᖅᓴᐃᔩᑦ 
ᐃᖅᑲᓇᐃᔭᖅᑏᑦ/ᐊᓯᖏᑦ] ᐱᖃᑕᐅᔪᓂᒃ ᐃᖅᑲᓇᐃᔭᕐᓂᕐᒧᑦ 
ᑖᒃᑯᓄᖓ [ᐃᖅᑲᓇᐃᔭᖅᑎᖁᑎᓕᒃ]; ᐊᒻᒪ

• ᑕᒪᐃᓐᓂᒃ ᐃᖅᑲᓇᐃᔭᕐᓂᕐᒧᑦ ᐊᒻᒪ ᐱᔨᑦᑎᕋᕐᓂᕐᒧᑦ 
ᐃᓅᖃᑎᒌᑦᑐᓂᑦ ᑕᐃᑲᓂ [ᐃᖅᑲᓇᐃᔭᖅᑎᖁᑎᓕᒃ] 
ᐃᖅᑲᓇᐃᔭᕐᕕᖕᒥᑦ, ᑖᒃᑯᐊᓗ [ᐱᔨᑦᑎᕋᖅᑕᐅᔪᑦ/ᓂᐅᕕᖅᑐᑦ/
ᑕᐃᒪᐃᒋᐊᖃᖅᑐᑦ].

ᐱᓕᕆᐊᒃᓴᑦ: ᑖᓐᓇ ᐊᑐᐊᒐᖅ ᑐᕌᖓᔪᑦ ᑭᓱᑯᑦᑎᓕᒫᖏᓐᓄᑦ 
ᐃᖅᑲᓇᐃᔭᕐᕕᖕᒥᑦ. ᑕᒪᓐᓇ ᐃᓚᖃᖅᐳᖅ ᐃᖅᑲᓇᐃᔭᖅᑎᑖᕐᓂᕐᒥᑦ, 
ᐱᓕᒻᒪᒃᓴᐃᓂᕐᒥᑦ, ᖁᕝᕙᕆᐊᕐᓂᕐᒥᑦ, ᓄᑦᑎᓂᕐᒥᑦ, ᐊᑭᓕᖅᓱᐃᓂᕐᒥᑦ 
ᐊᒻᒪ ᕿᒥᕐᕈᐊᕐᓂᕐᒥᑦ ᐊᐅᓚᓂᖓᓂ.
ᐃᖅᑲᓇᐃᔭᕐᕕᒃ: ᑕᒡᕙᓂ ᐊᑐᐊᒐᕐᒥᑦ, “ᐃᖅᑲᓇᐃᔭᕐᕕᒃ” ᑐᑭᖃᖅᑐᖅ 
ᐊᑖᓂ ᐃᓚᖓ 4 ᑐᑭᖏᓐᓂ.

4. ᑐᑭᖏᑦ

“ᐅᓐᓂᕐᓗᒃᑐᖅ ᐃᓄᒃ” ᑐᑭᖃᖅᐳᖅ ᐃᓄᒃ ᐅᒃᐱᕈᓱᒃᑐᖅ 
ᐸᕝᕕᓵᕆᔭᐅᓂᕐᒥᓂ.
“ᐊᑭᕋᖅᑑᑎᓂᖅ” ᑐᑭᖃᖅᐳᖅ ᐃᓄᖕᒥᑦ ᐊᔾᔨᒌᑎᑦᑎᖏᓐᓂᕐᒥᑦ, 
ᐱᔮᕆᓗᓂ ᐋᒃᑲᓘᓐᓃᑦ, ᐃᒪᐃᓕᐅᕐᓗᓂ:

• ᑐᙵᕕᖃᙱᑦᑐᖅ ᓱᓕᔪᒥᑦ ᐅᕝᕙᓘᓐᓃᑦ ᓱᓕᔪᓂᑦ;
• ᐊᑲᐅᓈᖅᑎᑦᑎᖏᑦᑐᖅ ᐅᕝᕙᓘᓐᓃᑦ ᑭᑭᑦᑎᔪᖅ ᐃᓄᖕᒥᑦ 

ᐅᕝᕙᓘᓐᓃᑦ ᑲᑎᙵᔪᓂᑦ ᐃᓄᖕᓂᒃ, ᐅᕝᕙᓘᓐᓃᑦ 
ᐱᕚᓪᓕᕈᑎᒃᓴᖃᖅᑎᑦᑎᖏᑦᑐᖅ ᐃᓄᖕᒧᑦ ᐅᕝᕙᓘᓐᓃᑦ 
ᑲᑎᙵᔪᓄᑦ ᐃᓄᖕᓄᑦ; ᐊᒻᒪ

• ᑐᙵᕕᖃᖅᑐᖅ ᐊᑕᐅᓯᕐᒥᑦ ᐅᖓᑖᓄᓘᓐᓃᑦ ᐊᑐᕆᐊᖃᙱᑦᑐᑦ 
ᐊᑭᕋᖅᑑᑎᓂᕐᒥᑦ (ᑕᑯᓗᒍ “ᐊᑐᕆᐊᖃᙱᑦᑐᑦ”).

ᑭᓯᐊᓂ, ᐱᓕᕆᐊᒃᓴᖅ ᐋᖅᑭᒋᐊᕈᑕᐅᓇᓱᐊᖅᑐᖅ ᖃᓄᐃᓕᖓᓂᐅᔪᓂᑦ 
ᐊᑲᐅᓈᙱᑦᑐᓂᑦ ᐃᓄᖕᓂᒃ ᐊᒻᒪ/ᐅᕝᕙᓘᓐᓃᑦ ᑲᑎᙵᔪᓂᑦ 
ᐊᑭᕋᖅᑑᑎᐅᖏᑦᑐᖅ.
“ᐸᕝᕕᓵᕆᓂᖅ” ᑐᑭᖃᖅᐳᖅ ᐅᖃᐅᓯᒃᓴᐃᑦ ᐅᕝᕙᓘᓐᓃᑦ ᐃᓕᖅᑯᓯᐅᔪᖅ 
ᐃᖅᑲᓇᐃᔭᕐᕕᖕᒥᑦ ᖃᐅᔨᒪᔭᐅᓗᓂ, ᐅᕝᕙᓘᓐᓃᑦ ᐃᓄᓕᒫᐸᓗᖕᓄᑦ 
ᖃᐅᔨᒪᔭᐅᒐᔭᖅᑐᖅ ᑐᙵᓇᙱᓐᓂᐅᓗᓂ, ᐅᓗᕆᐊᓇᕈᑕᐅᓗᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᕝᕙᓘᓐᓃᑦ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐃᖅᑲᓇᐃᔭᖅᑎᒧᑦ.

• ᐸᕝᕕᓵᕆᓂᖅ ᑕᐃᒪᐃᓕᖅᑭᔪᒥᒃ ᐃᓕᖅᑯᓯᖃᕐᓂᐅᔪᖅ, 
ᐅᖃᐅᓯᒃᓴᐃᑦ, ᓴᖅᑭᔮᖅᑎᑦᑎᓂᕐᒥᑦ, ᖃᓄᐃᓕᕐᓂᕐᒥᑦ 
ᐅᕝᕙᓘᓐᓃᑦ ᓇᓗᓇᐃᖅᓯᓂᕐᒥᑦ.

• ᐸᕝᕕᓵᕆᓂᖅ ᑕᐃᒪᐃᒍᓐᓇᕐᓂᔪᖅ ᐊᑕᐅᓯᐊᕐᓗᓂ, 
ᑕᐃᒪᐃᕐᔪᐊᓚᐅᓐᓂᕈᓂ ᐃᓕᖅᑯᓯᕆᓗᓂᐅᒃ ᐅᕝᕙᓘᓐᓃᑦ 
ᐅᖃᐅᓯᒃᓴᖅ, ᖅᑭᔮᖅᑎᑦᑎᓐᓂᕈᓂ, ᖃᓄᐃᓕᐅᕐᓂᕈᓂ 
ᐅᕝᕙᓘᓐᓃᑦ ᓇᓗᓇᐃᖅᓯᕈᓂ, ᑕᐅᕗᖓᓕᒫᖅ, 
ᐱᐅᙱᑦᑐᒥᑦ ᐊᒃᑐᐃᓂᖃᕈᓂ ᐃᖅᑲᓇᐃᔭᖅᑎᐅᑉ 
ᖃᓄᐃᙱᑦᑎᐊᕆᐊᖃᕐᓂᖓᓂ ᐅᕝᕙᓘᓐᓃᑦ 
ᐊᑦᑕᕐᓇᖅᑐᒦᒋᐊᖃᙱᓐᓂᖓᓂ.

• ᐃᓚᖃᙱᑦᑐᖅ ᐅᖃᐅᓯᒃᓴᓂᑦ ᑲᒪᔨᒥᑦ ᐃᓕᖅᑯᓯᐅᒋᐊᓕᖕᒥᒃ 
ᐃᖅᑲᓇᐃᔮᒧᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖕᒥᑦ ᐃᓕᖅᑯᓯᐅᔪᒥᑦ, 
ᐅᕝᕙᓘᓐᓃᑦ ᐊᓯᖓ ᓈᒻᒪᒋᔭᐅᔪᖅ ᖃᓄᐃᓕᐅᕐᓂᖅ ᑖᔅᓱᒧᖓ 
[ᐃᖅᑲᓇᐃᔭᖅᑎᖁᑎᓕᒃ] ᑐᕌᖓᓗᓂ ᐊᐅᓚᑦᑎᓂᕐᒧᑦ ᐊᒻᒪ 
ᑐᑭᓕᐅᕐᓂᕐᒥᑦ ᐃᖅᑲᓇᐃᔭᖅᑎᓂᑦ ᐃᖅᑲᓇᐃᔭᕐᕕᖕᒥᑦ.

“ᐊᑐᕆᐊᖃᙱᑦᑐᑦ” ᓇᓕᐊᓐᓂᑐᐃᓐᓇᖅ ᑐᑭᖃᖅᐳᖅ:
• ᖃᓄᐃᑦᑑᓂᖏᓐᓂ,
• ᐅᕕᓂᖓᓄᑦ, 
• ᓯᕗᓕᖏᓐᓂᑦ, 
• ᐃᓕᖅᑯᓯᖓᓐᓄᑦ ᓇᑭᙶᕐᓂᖓᓂ, 
• ᓄᓇᓕᖓᓐᓂ, 
• ᓇᑭᙶᕐᓂᖓᓂ, 
• ᐅᒃᐱᕆᔭᒥᓄᑦ, 
• ᐅᒃᐱᕐᓂᖓᓄᑦ, 
• ᐅᑭᐅᖓ, 
• ᐊᔪᕈᑎᖃᕐᓂᖅ,
• ᐊᕐᓇᐅᒍᓂ ᐊᖑᑕᐅᒍᓂ, 
• ᓇᓕᐊᖕᓄᑦ ᐊᐃᑉᐸᖃᓲᖑᓂᖓᓄᑦ, 
• ᑭᓲᒋᐊᒃᓴᖓᓂ ᓇᓗᓇᐃᖅᓯᓂᖅ, 
• ᑭᓲᒋᐊᒃᓴᖓᓂ ᓴᖅᑭᔮᖅᑎᑦᑎᓂᕐᒥᑦ, 
• ᑲᑎᑎᑕᐅᓯᒪᒍᓂ ᑲᑎᑎᑕᐅᓯᒪᙱᒃᑯᓂᓘᓐᓃᑦ, 
• ᐃᓚᒌᑦ ᖃᓄᐃᓕᖓᓂᖏᓐᓄᑦ,
• ᓯᖓᐃᓂᖓᓂ, 
• ᒪᓕᒐᑦᑎᒍᑦ ᑮᓇᐅᔾᔭᕐᓂᖓ, ᐅᕝᕙᓘᓐᓃᑦ
• ᐃᖅᑲᖅᑐᒐᒃᓴᐅᓚᐅᕐᓂᖓᓂ ᐲᖅᑕᐅᓚᐅᖅᓯᒪᓐᓂᕈᓂ

“ᐅᓐᓂᕐᓗᒍᑕᐅᔪᖅ” ᑐᑭᖃᖅᑐᖅ ᐅᓐᓂᕐᓗᕈᑕᐅᓗᓂ ᐸᕝᕕᓵᕆᓂᕐᒥᑦ 
ᐅᕝᕙᓘᓐᓃᑦ ᐊᑭᕋᖅᑑᑎᓂᕐᒥᑦ ᑕᐃᑲᙶᖅᑐᒥᒃ.
“ ᓄᓕᐊᕐᓂᒃᑯᑦ ᐸᕝᕕᓵᕆᓂᖅ” ᐸᕝᕕᓵᕆᓂᐅᕗᖅ, ᐱᓕᕆᐊᖃᕐᓂᕐᒥᑦ, 
ᐅᖃᐅᓯᒃᓴᖃᕐᓂᕐᒥᑦ, ᐅᕝᕙᓘᓐᓃᑦ ᓇᓗᓇᐃᖅᓯᓂᕐᒥᑦ 
ᓄᓕᐊᕐᓂᕐᒨᖓᔪᓂᒃ ᓈᒻᒪᒋᔭᐅᙱᑦᑐᓂᑦ ᐅᕝᕙᓘᓐᓃᑦ 
ᑐᙵᓵᕆᔭᐅᙱᑦᑐᓂᑦ. ᐃᓚᒋᔭᐅᖕᒥᔪᑦ: 

• ᐱᓕᕆᓂᕐᒥᑦ ᐅᕝᕙᓘᓐᓃᑦ ᐅᖃᐅᓯᒃᓴᐃᑦ ᑐᕌᖓᔪᓂᑦ 
ᐊᕐᓇᐅᒍᓂ ᐊᖑᑕᐅᒍᓂ, ᓇᓕᐊᖕᓄᑦ ᐊᐃᑉᐸᖃᓲᖑᓂᖓᓄᑦ, 
ᐊᕐᓇᖅ ᐊᖑᓪᓘᓐᓃᑦ ᑭᓲᓂᖓ, ᐊᕐᓇᖅ ᐊᖑᓪᓘᓐᓃᑦ 
ᓴᖅᑭᔮᕐᓂᖓ, ᐊᐃᑉᐸᖃᕐᒪᖔᖅ, ᐃᓚᒌᑦ ᖃᓄᐃᓕᖓᓂᖏᓐᓄᑦ, 
ᐅᕝᕙᓘᓐᓃᑦ ᓇᔾᔨᓂᕐᒧᑦ, ᐅᖃᐅᓯᒃᓴᖅ ᐅᖃᐅᓯᒃᓴᐃᑦ 
ᖃᓄᐃᓕᐅᕐᓂᖅ ᖃᐅᔨᒪᔭᐅᓗᓂ ᐅᕝᕙᓘᓐᓃᑦ 
ᖃᐅᔨᒪᔭᐅᓪᓗᐊᓚᐅᕈᓂ ᑐᙵᓵᕆᔭᐅᙱᑦᑐᖅ; 

• ᐅᖃᐅᓯᒃᓴᐃᑦ ᐅᕝᕙᓘᓐᓃᑦ ᐱᓕᕆᓂᕐᒥᑦ ᐃᓄᒃ 
ᑕᑯᑐᐃᓐᓇᕆᐊᖃᕐᓗᓂ ᐋᖅᑭᒃᓯᔪᖃᕐᓗᓂ ᓄᓕᐊᕐᓂᕐᒨᖓᔪᒥᒃ 
ᐃᖅᑲᓇᐃᔮᒥᓄᑦ, ᐅᕝᕙᓘᓐᓃᑦ ᐱᕕᖃᖅᑎᑕᐅᓂᕐᒥᑦ 
ᐱᓕᒻᒪᒃᓴᐃᓂᕐᒥᑦ ᐅᕝᕙᓘᓐᓃᑦ ᖁᕝᕙᕆᐊᖅᑕᐅᓂᕐᒧᑦ; ᐊᒻᒪ

• ᓄᓕᐊᕐᓂᕐᒧᑦ ᐅᖃᐅᓯᒃᓴᐃᑦ, ᓇᓗᓇᐃᖅᓯᓂᕐᒥᑦ, 
ᓱᓇᒃᑯᑖᑦ, ᖃᓄᐃᓕᐅᖁᔨᓂᕐᒥᑦ ᐃᓕᕋᓇᖅᓯᑎᑦᑎᔪᓂᑦ, 
ᐊᑲᐅᒍᓐᓃᖅᑎᑦᑎᔪᓂᒃ, ᐊᒻᒧᐊᖅᑎᕆᔪᓂᒃ, ᑲᙳᓇᖅᓯᑎᑦᑎᔪᓂᒃ, 
ᐅᕝᕙᓘᓐᓃᑦ ᓈᒻᒪᒋᔭᐅᙱᑦᑐᒥᑦ ᐊᕙᑎᖃᓕᖅᑎᑦᑎᔪᓂᒃ 
ᐃᖅᑲᓇᐃᔭᕐᕕᖕᒥᑦ.

“ᐃᖅᑲᓇᐃᔭᕐᕕᒃ” ᑐᕌᖓᔪᖅ ᐃᓂᒋᔭᐅᔪᓂᑦ ᐊᒻᒪ ᖃᓄᐃᓕᐅᕐᕕᐅᔪᓂᒃ 
ᑐᕌᖓᔪᓂᒃ ᐃᖅᑲᓇᐃᔭᕐᓂᕐᒧᑦ, ᒪᑯᐊᓗ:

• ᓇᒥᑐᐃᓐᓇᖅ ᓇᖕᒥᓂᕆᔭᐅᔪᖅ [ᐃᖅᑲᓇᐃᔭᖅᑎᖁᑎᓕᒃ] 
ᖃᓄᐃᓕᐅᕐᕕᐅᔪᒥᑦ. ᑕᒪᓐᓇ ᐃᓚᖃᖅᐳᖅ 
ᐃᓂᒋᔭᐅᖏᓐᓇᐅᔭᖅᑐᓂᑦ ᐊᒻᒪ ᐃᓂᒋᔭᐅᑲᐃᓐᓇᓲᓂᒃ, 
ᓇᒥᑐᐃᓐᓇᕐᓗ ᐃᖅᑲᓇᐃᔭᕐᓂᕐᒧᑦ ᐊᐅᓪᓚᕆᐊᖃᖅᑎᓪᓗᓯ, 
ᖃᖓᑕᓲᓂᓗ, ᑐᔪᕐᒥᕕᓂᓪᓗ, ᖃᖓᑕᓲᒃᑯᕕᓂᓪᓗ, ᐊᓯᖏᓪᓗ. 
ᐃᓚᖃᕐᒥᔪᖅ ᐃᕐᖐᓐᓈᖅᑕᐅᑎᒃᑯᑦ, ᑕᕐᕆᔭᐅᑎᒃᑯᑦ 
ᑲᑎᒪᓂᒃᑯᑦ, ᐅᖄᓚᐅᑎᒃᑯᑦ ᑲᑎᒪᓂᒃᑯᑦ ᐊᒻᒪ ᖃᕋᓴᐅᔭᒃᑯᑦ 
ᐃᓅᖃᑎᒌᒍᑎᒃᑯᑦ;

• ᓇᒥᑐᐃᓐᓇᖅ ᐃᓅᖃᑎᒌᓐᓂᕐᒧᑦ ᐊᒻᒪ/
ᐅᕝᕙᓘᓐᓃᑦ ᖃᓄᐃᓕᐅᕐᕕᐅᔪᓂᒃ ᓇᖕᒥᓂᖃᕐᓂᕐᒧᑦ 
[ᐃᖅᑲᓇᐃᔭᖅᑎᖁᑎᓕᖕᒧᑦ], ᐊᖏᕐᕋᕆᔭᐅᔪᓂᓪᓗ ᐊᒻᒪ ᐊᓯᖏᑦ 
ᓇᖕᒥᓂᖅ ᑐᔪᕐᒥᕖᑦ, ᑕᐃᒪᐃᓕᖓᑎᓪᓗᒍ;

• ᖃᓄᐃᓕᐅᕐᓂᐅᔪᑦ ᑲᓲᒪᔪᓂᒃ ᓇᖕᒥᓂᖃᕐᓂᐅᔪᒧᑦ 
[ᐃᖅᑲᓇᐃᔭᖅᑎᖁᑎᓕᖕᒧᑦ];



10 ᑲᒪᒋᔭᖃᕐᓂᕐᒥᑦ ᐸᕝᕕᓵᕆᓂᕐᒥᑦ, ᐊᑭᕋᖅᑑᑎᓂᕐᒥᑦ, ᐊᒻᒪ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ – ᒪᓕᑦᑕᐅᔪᓚᒃᓴᓕᐊᖑᓯᒪᔪᖅ ᐃᖅᑲᓇᐃᔭᖅᑎᖁᑎᓕᖕᓄᑦ ᓄᓇᕗᒻᒥ

• ᖃᓄᐃᓕᐅᖅᑐᖃᕐᓂᖅᐸᑦ ᑲᑎᒪᒌᖅᐸᑕ ᑭᓯᐊᓂ ᑲᓲᒪᓗᑎᒃ 
ᑲᑎᒪᓂᐅᔪᒧᑦ; ᐊᒻᒪ

• ᖃᓄᐃᓕᐅᕐᓂᕐᒥᑦ ᐃᖅᑲᓇᐃᔭᕐᕕᐅᑉ ᓯᓚᑖᓂ 
ᐊᑦᑐᐃᓂᕐᓗᒐᔭᖅᑐᒥᒃ [ᐃᖅᑲᓇᐃᔭᖅᑎᖁᑎᓕᖕᒥ], ᐃᓄᓕᒫᓄᓪᓗ 
ᐃᓂᒋᔭᐅᕙᒃᑐᓂᑦ ᐊᒻᒪ ᖃᕋᓴᐅᔭᒃᑯᑦ ᐃᓅᖃᑎᒌᒍᑎᒃᑯᑦ.

ᐆᒃᑑᑎᒋᔭᐅᔪᑦ ᐸᕝᕕᓵᕆᓂᕐᒧᑦ ᐊᒻᒪ  
ᐊᑭᕋᖅᑑᑎᓂᕐᒧᑦ ᐃᖅᑲᓇᐃᔭᕐᕕᖕᒥᑦ

• ᑐᙵᓱᒃᑎᑕᐅᖏᑦᑐᑦ ᐅᖃᐅᓰᑦ, ᑕᐸᓱᖕᓃᑦ, ᐅᖃᕈᓘᔭᕐᓃᑦ, 
ᐱᔮᕆᓃᑦ ᐅᕝᕙᓘᓐᓃᑦ ᐊᒃᓱᕈᖅᑎᑦᑎᓂᕐᒥᑦ ᑐᙵᕕᖃᕐᓗᑎᒃ 
ᐃᓅᑉ ᓇᑭᙶᕐᓂᖓᓂ;

• ᒥᑭᓪᓕᑦᑎᕆᓂᕐᒥᑦ ᐃᖅᑲᓇᐃᔭᖅᑎᐅᑉ ᐊᔪᕈᑎᖃᕐᓂᖓᓂ;
• ᐃᖅᑲᓇᐃᔭᖃᑎᖃᕈᒪᙱᓐᓂᕐᒥᑦ ᐅᕝᕙᓘᓐᓃᑦ 

ᐱᓕᕆᖃᑎᖃᕈᒪᙱᓐᓂᕐᒥᑦ ᐃᖅᑲᓇᐃᔭᖅᑎᒥᑦ  
ᑐᙵᕕᖃᕐᓗᓂ ᐃᓅᑉ ᖃᓄᐃᑦᑑᓂᖓᓂ;

• ᐊᕐᓇᐅᒍᓂ ᐊᖑᑕᐅᒍᓂ ᐊᑭᕋᖅᑐᕐᓂᕐᒥᑦ, ᐅᕕᓂᖓᓂ 
ᐊᑭᕋᖅᑐᓂᕐᒥᑦ, ᐊᕐᓇᐅᒍᓂ ᐊᖑᑕᐅᒍᓂ ᑭᐳᓯᒪᓂᖓᓂ  
ᐊᒻᒪ ᐊᕐᓇᕈᖅᓯᒪᓂᖓᓄᑦ ᑕᐸᓱᓐᓂᕐᒥᑦ; 

• ᐱᔮᕆᓗᓂ ᐊᒻᒪ ᑕᐃᒪᐃᓕᐅᖏᓐᓇᕐᓗᓂ ᑕᒻᒪᖃᑦᑕᕐᓗᓂ 
ᑭᓲᓂᖓᓂ ᐃᓄᒃ ᐅᕝᕙᓘᓐᓃᑦ ᐊᕐᓇᐅᓂᖓ ᐊᖑᑕᐅᓂᖓ 
ᐱᔮᕆᕕᒋᓗᒍ ᐃᓄᒃ;

• ᓄᓕᐊᕐᓂᕐᒧᑦ ᖃᓄᐃᓕᐅᖁᔨᓇᓱᐊᕐᓂᕐᒥᑦ ᐅᕝᕙᓘᓐᓃᑦ 
ᓈᒻᒪᒋᔭᐅᙱᑦᑐᓂᑦ ᐅᖃᐅᓯᒃᓴᓂᑦ, ᐅᖃᓪᓚᓂᕐᒥᑦ 
ᐅᕝᕙᓘᓐᓃᑦ ᓇᓗᓇᐃᖅᓯᓂᕐᒥᑦ;

• ᑐᙵᓱᒃᑎᑕᐅᖏᓐᓂᕐᒥᑦ ᑎᒥᒥ ᐊᑦᑐᖅᓯᓂᕐᒥᑦ, ᓲᕐᓗ 
ᐱᖁᔨᖏᓪᓗᓂ ᐊᑦᑐᖅᑕᐅᓂᕐᒥᑦ; 

• ᐊᐅᓚᑦᑎᔨ ᓄᓕᐊᕐᓂᖃᑎᖃᕈᒪᔪᖅ ᐃᖅᑲᓇᐃᔭᖅᑎᒥᑦ 
ᐊᖓᔪᖅᑳᖃᖅᑐᒥᑦ ᐊᐅᓚᑦᑎᔨᒥᑦ;

• ᓲᖑᓴᓲᖅ ᐊᓂᖃᑎᖃᕈᒪᓗᓂ ᐅᕝᕙᓘᓐᓃᑦ 
ᓄᓕᐊᖃᑎᖃᕈᒪᓗᓂ, ᐃᓄᒃ ᖃᐅᔨᒪᓪᓗᓂ ᐅᕝᕙᓘᓐᓃᑦ 
ᖃᐅᔨᒪᓪᓗᐊᖅᑐᖅ ᑐᙵᓱᒃᑎᑕᐅᙱᓐᓂᖓᓂ;

• ᓄᓕᐊᕐᓂᓕᕆᔪᖅ ᐊᒻᒪ/ᐅᕝᕙᓘᓐᓃᑦ ᐊᑲᐅᒍᓐᓃᓇᖅᑐᖅ 
ᐃᕐᖐᓐᓈᖅᑕᐅᑎᒃᑯᑦ ᑎᑎᖅᑲᑦ;

• ᐅᖃᐅᓯᒃᓴᐃᑦ, ᓇᓗᓇᐃᒃᑯᑏᑦ, ᐱᙳᐊᑦ, ᐅᕝᕙᓘᓐᓃᑦ 
ᑎᑎᕋᐅᔭᖅᑎᓯᒪᔪᑦ ᓴᖅᑭᔮᖅᑐᑦ ᐃᖅᑲᓇᐃᔭᕐᕕᖕᒥᑦ  
ᑲᑕᒃᓴᐃᔪᓂᑦ ᑭᓲᓂᖏᓐᓂᒃ ᐅᕝᕙᓘᓐᓃᑦ  
ᐅᒃᐱᖅᑑᖃᑎᒌᖑᔪᓂᒃ ᐊᑲᐅᙱᑦᑐᒃᑯᑦ;

• ᑲᑕᒃᓴᐃᓗᓂ ᐊᑭᕋᖅᑐᓂᕐᒧᑦ ᐅᖃᐅᓯᒃᓴᑦ, ᑕᐸᓱᖕᓃᑦ 
ᐅᕝᕙᓘᓐᓃᑦ ᐱᓗᐊᕈᑎᓂᒃ ᐃᖅᑲᓇᐃᔭᖅᑎᒧᑦ  
ᐊᓯᖏᓐᓄᑦ ᐅᖃᐅᓯᐅᕈᓘᔭᕐᓗᓂ,

• ᖃᓄᐃᑦᑑᓂᖓᓄ ᐊᑭᕋᖅᑐᕐᓂᕐᒥᑦ, ᑲᑕᒃᓴᐃᓂᖅ ᐅᕝᕙᓘᓐᓃᑦ 
ᓈᒻᒪᙱᓗᐊᖅᑐᑦ ᐊᔾᔨᙳᐊᑦ, ᐊᒥᐊᖅᓯᒪᔪᑦ ᐅᕝᕙᓘᓐᓃᑦ 
ᓱᓇᒃᑯᑖᑦ ᑐᕌᖓᔪᓂᒃ ᖃᓄᐃᑦᑑᓂᖏᓐᓂ ᐅᕝᕙᓘᓐᓃᑦ 
ᐊᓯᖏᓐᓂᒃ ᓲᕐᓗ ᐃᓕᖅᑯᓯᖓᓐᓄᑦ ᓇᑭᙶᕐᓂᖓᓂ;

• ᑐᔪᐃᓂᕐᒥᑦ ᐊᑭᕋᖅᑐᖅᑐᒥᑦ ᐊᒻᒪ/ᐅᕝᕙᓘᓐᓃᑦ ᑲᑕᒃᓴᐃᔪᒥᒃ 
ᐃᕐᖐᓐᓈᖅᑕᐅᑎᒥᒃ ᐅᕝᕙᓘᓐᓃᑦ ᑐᓂᓯᖃᑦᑕᐅᑎᓂᕐᒥᑦ 
ᐊᑭᕋᖅᑐᖅᑐᒥᑦ ᐊᒻᒪ/ᐅᕝᕙᓘᓐᓃᑦ ᑲᑕᒃᓴᐃᔪᒥᒃ ᑎᑎᖅᑲᕐᒥᑦ 
ᓇᐅᒃᑯᑐᐃᓐᓇᖅ ᑐᓴᐅᒪᔪᓕᕆᓂᕐᒨᒍᑎᒃᑯᑦ, ᑕᕝᕘᓇᓗ 
ᖃᕋᓴᐅᔭᒃᑯᑦ ᐃᓅᖃᑎᒌᒍᑎᒃᑯᑦ ᓲᕐᓗ ᑐᐃᑐ ᐅᕝᕙᓘᓐᓃᑦ 
ᕙᐃᔅᐳᒃ;

• ᐱᔮᕆᓗᓂ ᑐᓴᖅᓴᐅᓗᐊᖏᓪᓗᓂ ᐅᖃᐅᓯᖓᓄᑦ ᐊᒻᒪ 
ᐅᖃᕈᓯᖓᓄᑦ ᑭᒃᑯᓐᓅᖓᓗᓂ ᑲᑎᙵᔪᓄᑦ; ᐊᒻᒪ

• ᐱᔮᕇᓐᓇᕐᓗᓂ ᑐᙵᓇᙱᑦᑐᓂᑦ ᐅᖃᐅᓯᒃᓴᓂᑦ  
ᓱᓕᙱᑦᑐᓂᑦ ᐱᔾᔪᑎᖃᕐᓗᓂ ᐃᓅᑉ ᓇᑭᙵᕐᓂᖓᓂ 
ᐅᕝᕙᓘᓐᓃᑦ ᐅᒃᐱᕆᔭᖏᓐᓄᑦ. 

 
 
5. ᐊᓯᖕᓄᑦ ᖃᐅᔨᔭᐅᑦᑕᐃᓕᒪᑎᑦᑎᓂᖅ

ᒪᓕᓪᓗᒍ ᐱᔭᒃᓴᕆᔭᐅᔪᒥᑦ ᓴᐳᔾᔨᓂᕐᒥᑦ ᐊᒻᒪ 
ᐊᑦᑕᓇᔾᔭᐃᖅᓯᒪᑎᑦᑎᓂᕐᒥᑦ ᑕᐃᑲᓂ ᐃᖅᑲᓇᐃᔭᕐᕕᖕᒥᑦ, ᐊᓯᖕᓄᑦ 
ᖃᐅᔨᔭᐅᑦᑕᐃᓕᒪᑎᑦᑎᓂᖅ ᐊᑐᖅᑕᐅᓲᖅ ᐱᓕᕆᓂᐅᔪᒥᑦ 
ᑲᒪᒋᔭᖃᕐᓂᕐᒥᑦ ᐸᕝᕕᓵᕆᓂᕐᒥᑦ ᐊᒻᒪ ᐊᑭᕋᖅᑑᑎᓂᕐᒥᑦ.

[ᐃᖅᑲᓇᐃᔭᖅᑎᖁᑎᓕᒃ] ᓴᖅᑮᔾᔮᑎᑦᑎᔾᔮᙱᑦᑐᖅ ᐊᑎᖓᓂ 
ᐅᓐᓂᕐᓗᒃᑐᒥ ᐃᓄᖕᒥ, ᐅᓐᓂᕐᓗᒍᑕᐅᔪᒥᒃ ᐅᕝᕙᓘᓐᓃᑦ 
ᖃᓄᐃᓕᖓᓂᐅᔪᓂᑦ ᑐᕌᖓᔪᓂᑦ ᐅᓐᓂᕐᓗᒃᑐᒧᑦ ᑭᓯᐊᓂ 
ᓴᖅᑮᒋᐊᖃᖅᐸᑕ:

• ᑕᐃᒪᐃᒋᐊᓕᒃ ᐱᔾᔪᑎᒋᓪᓗᒍ ᖃᐅᔨᓴᕐᓂᐅᔪᒧᑦ 
ᐅᓐᓂᕐᓗᒍᑕᐅᔪᒧᑦ ᐅᕝᕙᓘᓐᓃᑦ ᐋᖅᑭᒋᐊᖅᓯᓂᕐᒥᑦ 
ᐅᓐᓂᕐᓗᒍᑕᐅᔪᖅ ᐃᓱᒪᒋᓗᒍ; ᐅᕝᕙᓘᓐᓃᑦ 

• ᒪᓕᒐᑦᑎᒍᑦ ᑕᐃᒪᐃᒋᐊᖃᖅᐸ

6.  ᐊᑭᒋᐊᕐᓂᖅ, ᐊᓂᑎᑦᑎᓂᕐᒧᑦ, ᐊᒻᒪ  
ᐱᔮᕆᓗᓂ ᐅᓐᓂᕐᓗᖕᓃᑦ

ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑎ [ᓂᐅᕕᖅᑐᖅ/ᑳᓐᑐᓛᒃᑎ/
ᐊᓯᖓ] ᑖᔅᓱᒧᖓ [ᐃᖅᑲᓇᐃᔭᖅᑎᖁᑎᓕᖕᒧᑦ] ᐱᔪᓐᓇᐅᑎᖃᖅᑐᖅ 
ᐅᓐᓂᕐᓗᒍᓐᓇᕐᓗᓂ ᐸᕝᕕᓵᕆᓂᕐᒧᑦ ᐅᕝᕙᓘᓐᓃᑦ ᐊᑭᕋᖅᑑᑎᓂᕐᒧᑦ 
ᐅᕝᕙᓘᓐᓃᑦ ᐊᑐᕈᓐᓇᖅᑐᑦ ᐱᔪᓐᓇᐅᑎᒥᓂᒃ ᑖᔅᓱᒪ ᐊᑐᐊᒐᐅᑉ ᐊᑖᒍᑦ 
ᑲᑉᐱᐊᓵᕆᔭᐅᖏᓪᓗᓂ ᐊᓂᑕᐅᓂᕐᒧᑦ ᐅᕝᕙᓘᓐᓃᑦ ᐊᑭᒋᐊᖅᑕᐅᓂᕐᒧᑦ. 
ᐅᓗᕆᐊᓵᕆᓃᑦ, ᐊᓂᑕᐅᓂᖅ ᐅᕝᕙᓘᓐᓃᑦ ᐊᑭᒋᐊᕐᓂᖅ 
ᑐᕌᖓᖃᓯᐅᑎᔪᓂᒃ ᑖᔅᓱᒧᖓ ᐊᑐᐊᖓᕐᒧᑦ ᑕᐃᒪᐃᒋᐊᖃᙱᑦᑐᑦ. 

ᑭᓇᑐᐃᓐᓇᖅ ᐊᑭᓂᐊᖅᑐᖅ ᐃᓄᖕᒧᑦ ᐅᖃᐅᓯᖃᖅᑐᒥᑦ 
ᐸᕝᕕᓵᕆᓂᕐᒥᑦ ᐅᖃᐅᓯᖃᕐᓂᕐᒥᑦ ᐊᑭᕋᖅᑑᑕᐅᓂᕐᒥᑦ 
ᖃᓄᐃᓕᐅᕐᕕᐅᑐᐃᓐᓇᕆᐊᓕᒃ, ᐃᓂᖅᑎᖅᑕᐅᓗᓂᓘᓐᓃ.

ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑎ [ᓂᐅᕕᖅᑐᖅ/ᑳᓐᑐᓛᒃᑎ/ᐊᓯᖓ] 
ᑖᔅᓱᒧᖓ [ᐃᖅᑲᓇᐃᔭᖅᑎᖁᑎᓕᖕᒧᑦ] ᐱᕋᔭᕐᓂᒃᑯᑦ ᐅᕝᕙᓘᓐᓃᑦ 
ᓈᒻᒪᖏᑦᑐᒃᑯᑦ ᐅᓐᓂᕐᓗᒃᑐᖅ ᓯᖁᒥᒃᓯᔪᖅ ᑖᔅᓱᒥᖓ ᐊᑐᐊᒐᕐᒥᑦ. 
ᐱᕋᔭᕐᓂᒃᑯᑦ ᐅᕝᕙᓘᓐᓃᑦ ᓈᒻᒪᖏᑦᑐᒃᑯᑦ ᐅᓂᕐᓗᒃᑐᖅ ᑐᑭᖃᖅᑐᖅ 
ᐃᓄᒃ ᐅᓄᕐᓗᒃᓯᒪᔪᖅ ᑕᕝᕘᓇ ᐊᑐᐊᒐᒃᑯᑦ ᐃᓅᑉ ᖃᐅᔨᒪᓪᓗᓂᐅᒃ 
ᓱᓕᖏᑦᑐᖅ. ᑐᓂᓯᓂᕐᒥᑦ ᐅᓂᕐᓘᑎᒥ ᓈᒻᒪᒃᑐᒃᑯᑦ, ᐅᓐᓂᕐᓗᒍᑕᐅᔪᖅ 
ᑕᐃᒪᐃᓪᓚᕆᓚᐅᕐᓂᖓ ᖃᐅᔨᔭᐅᒍᓐᓇᙱᒃᑲᓗᐊᕈᓂ, 
ᓯᖁᒥᑦᑎᓂᐅᖏᑦᑐᖅ ᑖᔅᓱᒥᖓ ᐊᑐᐊᒐᕐᒥᑦ.

7. ᐱᓕᕆᐊᒃᓴᕆᔭᐅᔪᑦ ᐊᒻᒪ ᑲᒪᒋᔭᕆᐊᓖᑦ

[ᐃᖅᑲᓇᐃᔭᖅᑎᖁᑎᓕᒃ] ᐱᔭᒃᓴᖃᖅᑐᖅ ᐊᑐᐃᓐᓇᐅᑎᑦᑎᓂᕐᒥᑦ 
ᑕᒪᐃᓐᓂᒃ ᐃᖅᑲᓇᐃᔭᖅᑎᓂᑦ, [ᓂᐅᕕᖅᐸᒃᑐᑦ/ᑳᓐᑐᓛᒃᑏᑦ/
ᐊᓯᖏᑦ.] ᐸᕝᕕᓵᕆᓂᖅᑕᖃᖏᑦᑐᒥᑦ ᐊᒻᒪ ᐊᑭᕋᖅᑑᑎᓂᖃᖏᑦᑐᒥᑦ 
ᐃᖅᑲᓇᐃᔭᕐᕕᖕᒥᑦ.
ᐃᖅᑲᓇᐃᔭᖅᑎᓕᒫᑦ ᑖᒃᑯᓄᖓ [ᐃᖅᑲᓇᐃᔭᖅᑎᖁᑎᓕᒃ] 
ᓂᕆᐅᒋᔭᐅᔪᑦ ᐃᑲᔪᕐᓂᖃᕐᓗᑎ ᐊᑦᑕᓇᙱᑦᑐᒥᑦ, 
ᐋᓐᓂᐊᖃᕐᓇᙱᑦᑐᒥᑦ ᐊᒻᒪ ᐃᑉᐱᒍᓱᑦᑎᐊᖅᑐᒥᑦ 
ᐃᖅᑲᓇᐃᔭᕐᕕᖃᖅᑎᑦᑎᓂᕐᒥᑦ ᐃᒪᐃᓕᐅᕐᓂᒃᑯᑦ:

• ᑲᒪᒋᔭᖃᑦᑎᐊᕋᓱᐊᕐᓂᕐᒥᑦ ᐃᖅᑲᓇᐃᔭᕐᕕᖕᒥᑦ 
ᐃᖅᑲᓇᐃᔭᖅᑎ ᐊᒻᒪ ᐊᓯᓕᒫᖏᑦ ᐃᑉᐱᒋᔭᐅᑦᑎᐊᕐᓗᑎ  
ᐊᒻᒪ ᐊᑦᑕᓇᖅᑐᒦᖏᓪᓗᑎ, ᐃᑉᐱᒍᓱᑦᑎᐊᓂᒃᑯᓪᓗ 
ᖃᓄᐃᓕᐅᕐᓂᕐᒥᑦ ᐊᒻᒪ ᐅᖃᓪᓚᖕᓂᕐᒥᑦ;

• ᐱᖃᑕᐅᙱᓐᓂᕐᒥᑦ ᐸᕝᕕᓵᕆᓂᕐᒥᑦ ᐅᕝᕙᓘᓐᓃᑦ 
ᐊᑭᕋᖅᑑᑎᓂᕐᒥᑦ ᐃᖅᑲᓇᐃᔭᕐᕕᖕᒥᑦ;

• ᐅᖃᐅᓯᖃᕐᓂᕐᒥᑦ ᖃᓄᑐᐃᓐᓇᖅ ᐸᕝᕕᓵᕆᓂᕐᒥᑦ 
ᐅᖃᐅᓯᖃᕐᓂᕐᒥᑦ ᐊᑭᕋᖅᑑᑎᓂᕐᒥᑦ ᑕᑯᔭᕕᓂᐊᓂ, ᐊᒻᒪ 
ᐱᖃᑕᐅᓂᕐᒥᑦ ᖃᐅᔨᓴᕐᓂᖅᑕᖃᕈᓂ ᐅᓐᓂᕐᓗᒃᑐᒥᑦ 
ᐸᕝᕕᓵᕆᓂᕐᒥᑦ ᐅᖃᐅᓯᖃᕐᓂᕐᒥᑦ ᐊᑭᕋᖅᑑᑎᓂᕐᒥᑦ; ᐊᒻᒪ

• ᒪᓕᑦᑎᐊᕐᓂᕐᒥᑦ ᑖᔅᓱᒥᖓ ᐊᑐᐊᒐᕐᒥᑦ ᐊᒻᒪ ᐱᓕᕆᔾᔪᓯᖏᓐᓂᒃ.

ᑕᒪᕐᒥ [ᐊᐅᓚᑦᑎᔩᑦ/ᐊᖓᔪᖅᑳᑦ/ᐊᓯᖏᑦ.] ᐱᔭᒃᓴᖃᖅᑐᑦ 
ᐱᓕᕆᐊᖃᑦᑕᐅᑎᒋᓂᕐᒥᑦ ᖃᐅᔨᓐᓂᖅᐸᑕ ᐸᕝᕕᓵᕆᓂᕐᒥᑦ 
ᐅᕝᕙᓘᓐᓃᑦ ᐊᑭᕋᖅᑑᑎᓂᕐᒥᑦ, ᐅᕝᕙᓘᓐᓃᑦ ᐅᓐᓂᕐᓗᒡᕕᐅᒃᐸᑕ 
ᐸᕝᕕᓵᕆᓂᕐᒧᑦ ᐅᕝᕙᓘᓐᓃᑦ ᐊᑭᕋᖅᑑᑎᓂᕐᒧᑦ. ᐱᔭᒃᓴᖃᖅᑐᑦ 
ᓴᖅᑮᓂᕐᒥᑦ ᐊᑦᑕᓇᙱᑦᑐᒥᑦ ᐃᖅᑲᓇᐃᔭᕐᕕᖕᒥᑦ 
ᐊᑭᕋᖅᑑᑎᓂᖅᑕᖃᙱᑦᑐᒥᑦ ᐊᒻᒪ ᐸᕝᕕᓵᕆᓂᖅᑕᖃᙱᑦᑐᒥᑦ. 
ᑕᐃᒪᐃᓪᓗᐊᖅᑐᑦ, ᖃᖓᓕᒫᒃᑯᑦ ᐊᔪᕐᓇᖏᑉᐸᑦ, ᑲᒪᒋᔭᖃᕐᓗᑎᒃ 
ᐊᑲᐅᙱᓕᐅᕈᑕᐅᔪᓂᑦ ᖁᕝᕙᓯᒃᑲᓐᓂᓚᐅᙱᓐᓂᖏᓐᓂ. 



11ᑲᒪᒋᔭᖃᕐᓂᕐᒥᑦ ᐸᕝᕕᓵᕆᓂᕐᒥᑦ, ᐊᑭᕋᖅᑑᑎᓂᕐᒥᑦ, ᐊᒻᒪ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ – ᒪᓕᑦᑕᐅᔪᓚᒃᓴᓕᐊᖑᓯᒪᔪᖅ ᐃᖅᑲᓇᐃᔭᖅᑎᖁᑎᓕᖕᓄᑦ ᓄᓇᕗᒻᒥ

[ᐊᑐᕈᓐᓇᖅᑐᖅ ᐃᓗᐊᓂ ᐃᑲᔪᕈᓐᓇᖅᑐᒥᑦ] ᑲᒪᒋᔭᖃᕆᐊᓕᒃ 
ᒪᑯᓂᖓ:

• ᐊᐅᓚᑕᐅᓂᖓ ᑖᔅᓱᒥᖓ ᐊᑐᐊᒐᕐᒥᑦ ᐊᒻᒪ ᐱᓕᕆᔾᔪᓯᖏᓐᓂᒃ;
• ᐊᑐᐃᓐᓇᐅᑎᑦᑎᓂᕐᒥᑦ ᑐᑭᓯᒋᐊᕈᑎᒃᓴᓂᑦ ᐊᑐᐊᒐᐅᑉ 

ᒥᒃᓵᓄᑦ ᐊᒻᒪ ᐱᓕᕆᔾᔪᓯᖏᓐᓂᒃ ᑭᓇᑐᐃᓐᓇᕐᒧᑦ ᐃᓄᖕᒧᑦ 
ᐃᓱᒫᓗᒃᑐᒧᑦ ᐸᕝᕕᓵᕆᔭᐅᑐᐃᓐᓇᕆᐊᖃᕐᓂᕐᒥᑦ ᐅᕝᕙᓘᓐᓃᑦ 
ᐊᑭᕋᖅᑐᖅᑕᐅᓂᕐᒥᑦ ᐃᖅᑲᓇᐃᔭᕐᕕᖕᒥᑦ;

• ᕿᒥᕐᕈᐊᕐᓂᕐᒥᑦ ᑖᔅᓱᒥᖓ ᐊᑐᐊᒐᕐᒥᑦ ᐊᒻᒪ ᐱᓕᕆᔾᔪᓯᖏᓐᓂᒃ 
ᑕᐃᒪᐃᒋᐊᖃᖅᑎᓪᓗᒍ; 

• ᐊᓯᔾᔩᓂᕐᒥᑦ ᖃᐅᔨᒪᑦᑎᐊᕆᐊᕐᓂᕐᒥᑦ ᐊᑐᐊᒐᐅᔪᖅ ᐊᒻᒪ 
ᐱᓕᕆᔾᔪᓯᐅᔪᑦ ᑎᑭᐅᒪᖕᒪᖔᑦ ᒪᓕᒐᒃᑯᑦ ᐊᑐᕆᐊᓕᖕᓂᒃ ᐊᒻᒪ 
ᐱᔭᐅᔭᕆᐊᓕᖕᓂᒃ ᐃᖅᑲᓇᐃᔭᕐᕕᖕᒥᑦ;

• ᐊᑐᕐᓂᕐᒥᑦ ᐸᕝᕕᓵᕆᓂᖅᑕᖃᙱᑦᑐᒥᑦ ᐊᒻᒪ 
ᐊᑭᕋᖅᑑᑎᓂᖅᑕᖃᙱᑦᑐᒥᑦ ᐃᖅᑲᓇᐃᔭᕐᕕᖕᒥᑦ 
ᐊᒻᒪ ᒪᓕᒍᒥᓇᕐᓗᓂ ᓈᒻᒪᒃᑐᒥᑦ ᐃᖅᑲᓇᐃᔭᕐᕕᖕᒥᑦ 
ᐃᓕᖅᑯᓯᖃᕐᓂᕐᒥᑦ; ᐊᒻᒪ

• ᐅᓐᓂᕐᓗᒃᑐᖃᖅᐸᑦ ᐆᒧᖓ [ᐊᑐᕈᓐᓇᖅᑐᖅ ᐃᓗᐊᓂ 
ᐃᑲᔪᕈᓐᓇᖅᑐᒥᑦ], ᐊᓂᒍᖅᑕᐅᔪᓂᑦ ᓯᓚᑖᓂ ᖃᐅᔨᓴᖅᑕᐅᓗᓂ, 
ᖃᐅᔨᔭᐅᓂᑰᔪᕐᓗ ᐊᒻᒪ ᐊᑐᓕᖁᔭᐅᔪᓂᑦ, ᓇᓕᐊᓐᓅᖓᖏᑦᑐᒧᑦ 
ᖃᐅᔨᓴᖅᑎᒧᑦ.

[ᐊᑐᕈᓐᓇᖅᑐᖅ ᐃᓗᐊᓂ ᐃᑲᔪᕈᓐᓇᖅᑐᒥᑦ] ᐊᑐᐃᓐᓇᐅᔪᖅ ᑖᔅᓱᒧᖓ 
[ᐃᖅᑲᓇᐃᔭᖅᑎᖁᑎᓕᖕᒧᑦ] ᓇᓕᐊᓐᓅᖓᖏᓪᓗᓂ [ᐃᓄᒃ/ᑲᒻᐸᓂ, 
ᐊᓯᖓ.] ᐅᑯᓄᖓ:

• ᐊᑐᐃᓐᓇᐅᑎᑦᑎᓂᕐᒥᑦ ᑐᑭᓯᒋᐊᕈᑎᒃᓴᓂᑦ ᐊᑐᐊᒐᐅᑉ 
ᒥᒃᓵᓄᑦ ᐊᒻᒪ ᐱᓕᕆᔾᔪᓯᖏᓐᓂᒃ ᑭᓇᑐᐃᓐᓇᕐᒧᑦ ᐃᓄᖕᒧᑦ 
ᐃᓱᒫᓗᒃᑐᒧᑦ ᐸᕝᕕᓵᕆᔭᐅᑐᐃᓐᓇᕆᐊᖃᕐᓂᕐᒥᑦ ᐅᕝᕙᓘᓐᓃᑦ 
ᐊᑭᕋᖅᑐᖅᑕᐅᓂᕐᒥᑦ ᐃᖅᑲᓇᐃᔭᕐᕕᖕᒥᑦ;

• ᖃᐅᔨᒪᑦᑎᐊᕆᐊᕐᓂᕐᒥᑦ ᐱᓕᕆᔾᔪᓯᐅᔪᑦ ᐊᑐᖅᑎᑕᐅᓗᑎ 
ᑭᖑᕙᖓᖏᑦᑐᒃᑯᑦ, ᐊᔾᔨᒌᑦᑐᒃᑯᑦ ᐊᒻᒪ ᖃᐅᔨᔭᐅᔾᔭᐃᖅᓯᒪᓂᒃᑯᑦ 
ᑕᐃᒪᐃᒋᐊᖃᕐᓂᖏᓐᓄᑦ ᒪᓕᒐᑦᑎᒍᑦ;

• ᑲᔪᓯᑎᑦᑎᓂᕐᒥᑦ ᖃᐅᔨᓴᕐᓂᐅᔪᒥᑦ ᖃᐅᔨᓇᓱᓐᓂᕐᒥᑦ 
ᓱᓕᔪᖃᕐᒪᖔᖅ ᐅᓂᕐᓗᒍᑕᐅᔪᒥᑦ ᐸᕝᕕᓵᕆᓂᕐᒥᑦ ᐅᕝᕙᓘᓐᓃᑦ 
ᐊᑭᕋᖅᑑᑎᓂᕐᒥᑦ; ᐊᒻᒪ

• ᐊᑐᓕᕈᔨᓂᕐᒥᑦ ᐋᑭᒋᐊᕈᑎᒃᓴᓂᑦ ᑕᐃᒪᐃᒋᐊᖃᖅᑎᓪᓗᒍ, 
ᐸᕝᕕᓵᕆᓂᕐᒥᑦ ᐅᕝᕙᓘᓐᓃᑦ ᐊᑭᕋᖅᑑᑎᓂᕐᒥᑦ 
ᖃᐅᔨᔪᖃᓐᓂᖅᐸ. 

[ᐃᓚᓗᒋᑦ ᖄᒃᑲᓐᓂᐅᒍᑦ ᐱᔭᒃᓴᕆᔭᐅᔪᑦ ᐊᒻᒪ ᑲᒪᒋᔭᐅᒋᐊᓖᑦ 
ᑕᐃᒪᐃᒋᐊᖃᕐᓂᖓᓄᑦ]

8.  ᐃᖅᑲᓇᐃᔭᕐᕕᖕᒥᑦ ᐸᕝᕕᓵᕆᔭᐅᓂᕐᒧᑦ ᐊᒻᒪ 
ᐊᑭᕋᖅᑐᖅᑕᐅᓂᕐᒧᑦ ᐱᓕᕆᔾᔪᓰᑦ

ᑭᓇᑐᐃᓐᓇᖅ ᐅᓐᓂᕐᓗᒃᑐᖅ ᐃᓄᒃ ᐅᒃᐱᕈᓱᒃᑐᓂ ᐸᕝᕕᓵᕆᔭᐅᓂᕐᒥᓂ 
ᐅᕝᕙᓘᓐᓃᑦ ᐊᑭᕋᖅᑐᖅᑕᐅᓂᕐᒥᓂ ᑲᔪᖏᖅᓴᖅᑕᐅᕗᖅ, ᓈᒻᒪᒃᑐᒃᑯᑦ, 
ᐅᖃᐅᓯᕆᓗᓂᐅᒃ ᐃᓄᖕᒧᑦ ᖃᓄᐃᓕᐅᖅᑐᒧᑦ (ᐅᓂᕐᓗᒍᑕᐅᔪᖅ).
ᑭᓯᐊᓂ, ᑕᐃᒪᐃᒋᐊᑐᙱᑦᑐᑦ. ᐊᔪᕐᓇᕈᓂ ᐅᖃᖃᑎᕋᕆᐊᒃᓴᖅ 
ᐅᓐᓂᕐᓗᒍᑕᐅᔪᒧᑦ ᖃᓄᐃᓕᐅᕐᓂᕆᔭᖓᓂ, ᐅᕝᕙᓘᓐᓃᑦ 
ᐃᓕᖅᑯᓯᖓ ᓄᖅᑲᖏᒃᑯᓂ, ᐅᓐᓂᕐᓗᒃᑐᖅ ᐃᓄᒃ ᑲᔪᖏᖅᓴᖅᑕᐅᕗᖅ 
ᐃᑲᔪᖅᓱᖅᑕᐅᒋᐊᕐᓗᓂ ᐊᖓᔪᖅᑳᕐᒥᓄᑦ, ᐃᖅᑲᓇᐃᔭᖃᑎᒥᓄᑦ, 
ᐅᕝᕙᓘᓐᓃᑦ [ᐊᑐᕈᓐᓇᖅᑐᖅ ᐃᓗᐊᓂ ᐃᑲᔪᕈᓐᓇᖅᑐᒥᑦ].
ᐅᖃᐅᔾᔪᐃᒋᐊᕐᓂᕐᒥᑦ ᐃᓄᖕᒥᑦ ᖃᓄᐃᓕᐅᕐᓂᖏᑦ ᑐᙵᓇᙱᑦᑐᖅ 
ᐸᕝᕕᓵᕆᓂᐅᖏᑦᑐᖅ ᐅᕝᕙᓘᓐᓃᑦ ᓈᒻᒪᒃᑐᓕᐅᖏᑦᑐᖅ.
ᐃᓄᒃ ᑲᑕᒃᓴᐃᔪᖅ ᐃᓱᒫᓘᑕᐅᔪᒥᒃ ᐅᕝᕙᓘᓐᓃᑦ ᑕᐃᓐᓇ ᐃᓄᒃ 
ᐊᑭᕋᖅᑐᖅᑐᖅ ᐱᓕᕆᐊᖃᑐᐃᓐᓇᕆᐊᓕᒃ ᐸᕝᕕᓵᕆᓂᕐᒥᑦ 
ᐃᓕᖅᑯᓯᖃᕐᓂᕐᒥᑦ.
ᐃᖅᑲᓇᐃᔭᖅᑏᑦ ᐅᐸᒍᑎᑐᐃᓐᓇᕆᐊᓖᑦ [ᐊᑐᕈᓐᓇᖅᑐᖅ ᐃᓗᐊᓂ 
ᐃᑲᔪᕈᓐᓇᖅᑐᒥᑦ] ᐅᓂᕐᓗᓗᑎ ᐸᕝᕕᓵᕆᔭᐅᓂᕐᒥᑦ ᐅᕝᕙᓘᓐᓃᑦ 
ᐊᑭᕋᖅᑐᖅᑕᐅᓂᕐᒥᑦ [ᐃᓚᓗᒍ ... ᓈᒻᒪᒋᔭᓐᓂᒃ ᓇᓗᓇᐃᕆᓗᑎ]. 
ᐅᓐᓂᕐᓗᒍᑕᐅᑉᐸ [ᐊᑐᕈᓐᓇᖅᑐᖅ ᐃᓗᐊᓂ ᐃᑲᔪᕈᓐᓇᖅᑐᒥᑦ], 
ᐃᖅᑲᓇᐃᔭᖅᑎ ᐅᐸᒍᑎᒋᐊᓕᒃ [ᐊᑐᕈᓐᓇᖅᑐᖅ ᐃᓗᐊᓂ 

ᐃᑲᔪᕈᓐᓇᖅᑐᒥᑦ], ᒪᓕᒐᔭᖅᑐᖅ ᐊᔾᔨᐸᓗᓪᓗᐊᖓᓂ ᐱᓕᕆᓂᐅᔪᒥᑦ, 
ᑭᓯᐊᓂ ᐊᓯᐊᒎᖔᖁᔭᐅᒃᐸᑦ.
ᑭᓇᑐᐃᓐᓇᖅ ᑕᐅᑐᑦᑐᕕᓂᖅ ᐃᓕᖅᑯᓯᕆᔭᐅᔪᒥᑦ ᐊᑐᓂᕐᓗᒃᑐᒥᒃ 
ᑖᔅᓱᒥᖓ ᐊᑐᐊᒐᕐᒥᒃ ᐅᖃᐅᓯᖃᓪᓗᐊᖅᑐᖅ ᐃᓕᖅᑯᓯᐅᔪᒥᑦ ᐃᓄᖕᒧᑦ 
ᐱᔪᓐᓇᕐᓂᖃᖅᑐᒧᑦ. ᑕᐅᑐᒃᑐᕕᓂᖅ ᐊᐱᖅᓱᖅᑕᐅᑐᐃᓐᓇᕆᐊᓕᒃ 
ᖃᐅᔨᓴᕐᓂᖅᑕᖃᕈᓂ.

8.1 ᒪᓕᒐᑦᑎᒎᖓᖏᑦᑐᖅ ᐱᓕᕆᔾᔪᓯᖅ

ᐃᓄᒃ ᐅᐸᒍᑎᓯᒪᓕᕈᓂ [ᐊᑐᕈᓐᓇᖅᑐᖅ ᐃᓗᐊᓂ ᐃᑲᔪᕈᓐᓇᖅᑐᒥᑦ] 
ᐸᕝᕕᓵᕆᔭᐅᓂᕐᒧᑦ ᐅᕝᕙᓘᓐᓃᑦ ᐊᑭᕋᖅᑐᖅᑕᐅᓂᕐᒧᑦ, [ᐊᑐᕈᓐᓇᖅᑐᖅ 
ᐃᓗᐊᓂ ᐃᑲᔪᕈᓐᓇᖅᑐᒥᑦ] ᐊᑐᐃᓐᓇᐅᑎᑦᑎᒐᔭᖅᑐᖅ ᐅᓐᓂᕐᓗᒃᑐᒧᑦ 
ᐃᓄᖕᒧᑦ ᐊᑐᐃᓐᓇᖃᕐᕕᐅᓗᓂ ᑖᔅᓱᒥᖓ ᐊᑐᐊᒐᕐᒥᑦ ᐊᒻᒪ 
ᐱᓕᕆᔾᔪᓯᖓᓂ, ᑐᑭᓯᒋᐊᕈᑎᒃᓴᖏᓐᓂᓗ:

• ᐱᔪᓐᓇᕐᓂᖃᖅᑐᖅ ᒪᓕᒐᑦᑎᒍ ᐅᓂᕐᓗᖕᓂᕐᒥᑦ;
• ᐊᑐᐃᓐᓇᐅᓂᖏᑦ ᐃᓅᓯᓕᕆᔩᑦ ᐊᒻᒪ ᐊᓯᖏᑦ 

ᐃᑲᔪᖅᓱᓂᕐᒧᑦ ᐱᔨᑦᑎᕋᐅᑏᑦ ᒪᓂᒪᒍᑕᐅᔪᑦ ᑖᒃᑯᓄᖓ 
[ᐃᖅᑲᓇᐃᔭᖅᑎᖁᑎᓕᒃ];

• ᖃᓄᐃᑦᑐᑐᐃᓐᓇᐃᑦ ᓇᓖᕌᕈᑎᒃᓴᑦ ᐱᔾᔪᑎᓖᑦ 
ᑭᒡᒐᖅᑐᖅᑕᐅᓂᕐᒥᑦ ᒪᓕᒐᓕᕆᔨᒧᑦ ᐅᕝᕙᓘᓐᓃᑦ ᐊᓯᐊᓂ 
ᐃᓄᖕᒥᑦ ᓂᕈᐊᖅᑕᒥᓂ;

• ᐱᔪᓐᓇᕐᓂᖃᕐᓂᖅ ᖁᔭᓈᖅᓯᓂᕐᒥᑦ ᖃᓄᐃᓕᐅᕆᐊᒃᑲᓐᓂᓂᕐᒥᑦ 
ᑲᓲᒪᓂᖓ ᐅᓐᓂᕐᓗᒍᑕᐅᔪᒧᑦ ᖃᖓᑐᐃᓐᓇᒃᑯᑦ ᐊᒻᒪ 
ᖁᔭᓈᖅᓯᑉᐸᑕ, ᐱᓕᕆᓂᐅᔪᖅ ᓱᓕ ᑲᔪᓯᑐᐃᓐᓇᕆᐊᓕᒃ; ᐊᒻᒪ

• ᐊᓯᖏᑦ ᓇᓖᕌᕈᑎᒃᓴᑦ ᐊᑐᐃᓐᓇᐅᔪᑦ ᐅᓐᓂᕐᓗᒃᑐᒧᑦ ᐃᓄᖕᒧᑦ 
ᐃᓚᖃᖅᑐᑦ ᓄᓇᕗᒻᒥ ᐃᓅᑉ ᐱᔪᓐᓇᐅᑎᖏᑕ ᐋᖅᑭᒋᐊᒃᑲᐃᔩᑦ.

ᑕᐃᒪᐃᒋᐊᖃᖅᑎᓪᓗᒍ, [ᐊᑐᕈᓐᓇᖅᑐᖅ ᐃᓗᐊᓂ 
ᐃᑲᔪᕈᓐᓇᖅᑐᒥᑦ] ᐊᑐᐃᓐᓇᐅᑎᑦᑎᒐᔭᖅᑐᒍᑦ ᐱᕕᖃᖅᑎᑦᑎᓂᕐᒥᑦ 
ᒪᓕᒐᑦᑎᒎᖓᖏᑦᑐᖅ ᐊᓂᒍᐃᓂᕐᒥᑦ ᐊᑲᐅᙱᓕᐅᕈᑕᐅᔪᒥᒃ, 
ᐋᖅᑭᒍᑎᒃᑯᓗ ᐊᑐᐃᓐᓇᐅᑎᑦᑎᓂᕐᒥᑦ. ᑭᓯᐊᓂ, ᑭᓇᑐᐃᓐᓇᖅ 
ᐊᓂᒍᐃᑎᑦᑎᒋᐊᖃᙱᑦᑐᖅ ᐊᑲᐅᑎᓕᐅᖁᑕᐅᔪᒥᑦ 
ᒪᓕᒐᑦᑎᒎᖓᖏᓪᓗᓂ.
ᐅᓐᓂᕐᓗᒃᑐᖅ ᐃᓄᒃ ᐊᒻᒪ ᐅᓐᓂᕐᓗᒍᑕᐅᔪᖅ ᐊᓂᒍᐃᒍᓐᓇᖅᑲᑎ 
ᐃᓱᒫᓗᓐᓇᖅᑐᒥᑦ, [ᐊᑐᕈᓐᓇᖅᑐᖅ ᐃᓗᐊᓂ ᐃᑲᔪᕈᓐᓇᖅᑐᒥᑦ] 
ᖃᐅᔨᔭᐅᔾᔭᐃᖅᓯᒪᔪᒥᑦ ᑎᑎᕋᖅᓯᒪᔪᒥᑦ ᑎᑎᖅᑲᒥᑦ 
ᐊᓂᒍᖅᑕᐅᔪᒥᒃ, ᑐᖅᑯᖅᑕᐅᒐᔭᖅᑐᖅ ᑮᒃᓯᒪᔪᒥᒃ ᑐᖅᑯᐃᕕᖕᒥᑦ 
ᐊᒻᒪ/ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᑐᖅᑯᐃᕕᖕᒥᑦ ᐃᓯᕈᑎᒧᑦ 
ᓴᐳᔾᔭᐅᓯᒪᔪᒥᑦ [ᐃᖅᑲᓇᐃᔭᖅᑎᖁᑎᓕᖕᒥ]. ᑎᑎᕋᖅᓯᒪᔪᖅ 
ᑎᑎᖅᑲᖅ ᐊᑎᓕᐅᖅᑕᐅᔪᓐᓇᖅᑐᖅ ᑕᒪᒃᑮᓐᓄᑦ ᐊᒻᒪ ᑕᒪᒃᑮᒃ 
ᑐᓂᔭᐅᒍᓐᓇᕋᔭᕐᒥᔫᒃ ᐊᔾᔨᖓᓂ ᐊᓂᒍᑕᐅᔫᑉ.
ᖃᓄᐃᓕᐅᕐᓂᐅᓚᐅᖅᑐᓂᑦ ᐊᒻᒪ ᐊᓂᒍᑕᐅᔪᑦ ᓴᖅᑭᔮᖅᑎᑕᐅᒍᓐᓇᖅᑐᑦ 
ᐱᓕᕆᕝᕕᖕᒥ.
ᑖᒃᑯᐊ ᑲᒪᒋᔭᖃᕐᓗᑎᒃ [ᐃᓗᐊᓂ ᐃᑲᔪᕈᓐᓇᖅᑐᒥᑦ], ᐋᖅᑭᒃᓱᐃᒐᔭᖅᑐᑦ 
ᖃᐅᔨᒋᐊᕐᓗᑎᒃ ᐃᓚᐅᔪᓄᑦ ᖃᐅᔨᒪᑦᑎᐊᕆᐊᕐᓂᕐᒥᑦ ᐋᖅᑭᒋᐊᕈᑕᐅᔪᖅ 
ᐃᖏᕐᕋᑦᑎᐊᕋᓗᐊᕐᒪᖔᖅ.
ᑖᓐᓇ [ᐃᖅᑲᓇᐃᔭᖅᑎᖁᑎᓕᒃ] ᐊᖏᖅᓯᒪᑎᓪᓗᒍ 
ᐊᓂᒍᐃᑎᑦᑎᓂᕐᒥᑦ ᐱᓂᕐᓗᖕᓂᐅᔪᓂᒃ ᐸᕝᕕᓵᕆᓂᕐᒥᑦ ᐊᒻᒪ 
ᐊᑭᕋᖅᑑᑎᓂᕐᒥᑦ ᐱᓕᕆᕝᕕᒃᑯᑦ, ᑭᓱᑐᐃᓐᓇᖅ ᑕᕝᕙᓂ ᐊᑐᐊᒐᕐᒥᑦ 
ᐅᖃᓕᒫᖅᑕᐅᒋᐊᖃᙱᑦᑐᖅ ᓄᖅᑲᖓᑎᑦᑎᓕᕐᓗᓂ ᐃᓄᖕᒥᑦ 
ᑲᔪᓯᑎᑦᑎᓂᕐᒥᑦ ᐊᓯᖏᓐᓂᒃ ᓇᓖᕌᕈᑎᒃᓴᓂᑦ, ᐃᓚᒋᔭᐅᓗᓂ ᓄᓇᕗᒻᒥ 
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᑭᒡᓕᓯᓂᐊᖅᑎᒃᑯᓐᓂ. 

8.2 ᒪᓕᒐᑦᑎᒍᑦ ᐱᓕᕆᔾᔪᓯᖅ ᐅᓐᓂᕐᓗᒃᑐᓄᑦ

ᐅᓐᓂᕐᓗᒃᑐᖅ ᐃᓄᒃ ᖃᖓᑐᐃᓐᓇᒃᑯᑦ ᒪᓕᒐᑦᑎᒍᑦ 
ᐅᓐᓂᕐᓗᒍᓐᓇᖅᑐᖅ.
ᐅᓐᓂᕐᓗᒃᑐᖅ ᐃᓄᒃ ᒪᓕᒐᑦᑎᒍ ᐅᓐᓂᕐᓗᒍᒪᑉᐸ, ᐅᓐᓂᕐᓗᒋᐊᓕᒃ 
ᑖᒃᑯᓄᖓ [ᐃᓗᐊᓂ ᐃᑲᔪᕈᓐᓇᖅᑐᒥᑦ]. ᐅᓐᓂᕐᓗᒍᑕᐅᔪᖅ 
ᐱᖃᓯᐅᑎᑉᐸᑦ [ᐊᑐᕈᓐᓇᖅᑐᖅ ᐃᓗᐊᓂ ᐃᑲᔪᕈᓐᓇᖅᑐᒥᑦ], 



12 ᑲᒪᒋᔭᖃᕐᓂᕐᒥᑦ ᐸᕝᕕᓵᕆᓂᕐᒥᑦ, ᐊᑭᕋᖅᑑᑎᓂᕐᒥᑦ, ᐊᒻᒪ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ – ᒪᓕᑦᑕᐅᔪᓚᒃᓴᓕᐊᖑᓯᒪᔪᖅ ᐃᖅᑲᓇᐃᔭᖅᑎᖁᑎᓕᖕᓄᑦ ᓄᓇᕗᒻᒥ

ᐅᓂᕐᓗᒋᐊᓕᒃ ᐆᒧᖓ [ᐊᑐᕈᓐᓇᖅᑐᖅ ᐃᓗᐊᓂ ᐃᑲᔪᕈᓐᓇᖅᑐᒥᑦ] 
ᐱᖃᑕᐅᑎᑦᑎᒐᔭᖅᑐᖅ ᓇᓕᐊᓐᓅᖓᖏᑦᑐᒥᑦ ᖃᐅᔨᓴᖅᑎᒥᑦ.
ᖃᖓᑐᐃᓐᓇᖅ ᒪᓕᒐᑦᑎᒍᑦ ᐅᓐᓂᕐᓗᒃᓯᒪᓕᖅᐸ, ᐅᓐᓂᕐᓗᒃᑐᖅ ᐃᓄᒃ 
ᑐᒃᓯᕋᕈᓐᓇᖅᑐᖅ ᐃᖅᑲᓇᐃᔭᕐᕕᖕᒥ ᐊᑲᐅᓈᖅᑎᑕᐅᑲᐃᓐᓇᕐᓗᓂ 
ᐱᓕᕆᓂᐅᔪᖅ ᐃᓱᓕᓇᓱᓐᓂᖓᓂ. ᖃᓄᓕᒫᖅ 
ᐊᑲᐅᓈᖅᑎᑦᑎᓇᓱᒃᑲᔭᖅᑐᑦ ᐅᓐᓂᕐᓗᒃᑐᒥ ᐃᓄᖕᒥ.

8.2.1 ᖃᐅᔨᓴᕐᓃᑦ

ᒪᓕᒐᑦᑎᒍ ᐅᓐᓂᕐᓗᒃᑐᖃᓕᖅᐸ, ᖃᐅᔨᓴᕐᓂᖅᑕᖃᕋᔭᖅᑐᖅ 
ᖃᐅᔨᔭᐅᓇᓱᓪᓗᓂ. 
ᖃᖓᑐᐃᓐᓇᖅ ᐱᓕᕆᓂᐅᔪᒥᑦ, [ᐊᑐᕈᓐᓇᖅᑐᖅ ᐃᓗᐊᓂ 
ᐃᑲᔪᕈᓐᓇᖅᑐᒥᑦ] ᐃᓱᒪᑐᐃᓐᓇᕆᐊᓕᒃ ᑲᔪᓯᓂᖃᕆᐊᓕᒃ ᓯᓚᑖᓂ 
ᖃᐅᔨᓴᖅᑕᐅᓗᓂ ᐱᔨᑦᑎᕋᐅᑎᓂᑦ ᐊᑐᕐᓗᑎ ᐅᑯᓇᓂ [ᐊᑐᕈᓐᓇᖅᑐᖅ 
ᐃᓗᐊᓂ ᐃᑲᔪᕈᓐᓇᖅᑐᒥᑦ]. ᐅᓐᓂᕐᓗᒃᑐᖃᖅᐸ ᐆᒧᖓ [ᐊᑐᕈᓐᓇᖅᑐᖅ 
ᐃᓗᐊᓂ ᐃᑲᔪᕈᓐᓇᖅᑐᒥᑦ], ᖃᐅᔨᓴᕐᓂᐅᔪᖅ ᑲᔪᓯᒋᐊᓕᒃ ᓯᓚᑖᓂ 
ᖃᐅᔨᓴᕐᓂᖃᕐᓗᑎ ᐊᑐᕐᓗᑎ ᓇᓕᐊᓐᓅᖓᖏᑦᑐᒥᑦ ᖃᐅᔨᓴᖅᑎᒥᑦ. 
ᓯᓚᑖᓂ ᖃᐅᔨᓴᕐᓂᐅᔪᖅ ᒪᓕᓲᖅ ᐊᔾᔨᖓᓂ ᖃᐅᔨᓴᕐᓂᕐᒧᑦ 
ᐱᓕᕆᓂᖓᓂ ᓯᓚᑖᓂ ᖃᐅᔨᓴᕐᓂᖅᑕᖃᖅᑎᓪᓗᒍ, ᑕᒪᒃᑯᐊ 
ᑭᑭᑕᐅᓪᓗᑎ ᐊᑖᓂ ᑎᑎᖅᓯᒪᔪᑦ.
[ᓇᓗᓇᐃᕐᓗᒋᑦ ᖄᒃᑲᓐᓂᐊᒍᑦ ᖃᓄᐃᓕᐅᕈᑕᐅᔭᕆᐊᓖᑦ 
ᖃᐅᔨᓴᕐᓂᕐᒧᑦ]
ᖃᐅᔨᓴᕐᓂᐅᔪᖅ ᐱᓕᕆᐊᖑᔪᖅ ᑕᕝᕘᓇ ᐊᑐᐊᒐᒃᑯᑦ ᒪᓕᓲᖅ 
ᓈᒻᒪᒋᔭᐅᔪᓂᑦ ᑐᙵᕕᒋᔭᐅᔪᓂᑦ ᓈᒻᒪᒃᑐᒥᑦ, ᒪᑯᓂᖓᓗ:

• ᐃᓚᖓᒍᑦ; 
• ᐱᔪᓐᓇᕐᓂᖃᕐᓂᖅ ᖃᐅᔨᒪᓂᕐᒥᑦ ᑭᓱᒧᑦ ᐸᓯᔭᐅᖕᒪᖔᖅ, 

ᓇᐃᓈᕆᔾᔪᑎᒃᑰᒐᔪᓲᑦ, ᐅᓐᓂᕐᓗᒍᑕᐅᔪᖅ 
ᑭᐅᑦᑎᐊᕈᓐᓇᕐᓂᐊᕐᒪᑦ/ᓱᐳᑎᓗᓂ; 

• ᐱᔪᓐᓇᕐᓂᖃᕐᓂᖅ ᒪᓂᒪᑎᑦᑎᓂᕐᒥᑦ ᓱᓕᔪᓐᓂᐊᕈᑎᓂ ᐊᒻᒪ 
ᑕᐅᑐᒃᑐᕕᓂᕐᓂᒃ ᐃᑲᔪᖅᓱᓂᕐᒥᑦ ᖃᐅᔨᓴᕐᓂᕐᒧᑦ; ᐊᒻᒪ 

• ᐱᔪᓐᓇᕐᓂᖃᕐᓂᖅ ᓴᖅᑭᔮᖅᑎᑦᑎᓂᕐᒥᑦ ᓱᓕᔪᓐᓂᐊᕈᑎᓂᑦ.

ᖃᐅᔨᓴᕐᓂᖅᑕᖃᓚᐅᕐᓗᓂ, [ᐊᑐᕈᓐᓇᖅᑐᖅ ᐃᓗᐊᓂ ᐃᑲᔪᕈᓐᓇᖅᑐᒥᑦ] 
ᐃᓱᒪᓕᐅᕆᒐᔭᖅᑐᒍᑦ ᐊᑐᐊᒐᖅ ᓯᖁᒥᑕᐅᓐᓂᕐᒪᖔᖅ ᐊᒻᒪ 
ᖃᓄᐃᓕᐅᕆᐊᖃᕐᒪᖔᖅ ᖃᐅᔨᔭᐅᓂᑰᔪᑦ ᐊᑐᕐᓗᒋᑦ. 
ᐅᓐᓂᕐᓗᒃᑐᖅ ᐃᓄᒃ ᐅᓐᓂᕐᓗᒃᑐᕕᓂᖅ ᐅᓐᓂᕐᓗᒍᑕᐅᔪᒧᑦ 
ᑐᓴᖅᑎᑕᐅᒐᔭᖅᑐᖅ ᐊᓂᒍᖅᑕᐅᔪᒥᑦ ᖃᐅᔨᓴᕐᓂᐅᔪᒥᑦ ᐊᒻᒪ 
ᖃᓄᑐᐃᓐᓇᖅ ᐃᓱᒪᓕᐅᕆᓐᓂᖅᐸᑕ ᐊᑐᐊᒐᐅᔪᖅ ᓯᖁᒥᑦᑕᐅᓂᕐᒪᖔᖅ.
ᐅᓐᓂᕐᓗᒍᑕᐅᔪᖅ ᐱᖃᓯᐅᑎᑉᐸᑦ [ᐊᑐᕈᓐᓇᖅᑐᖅ ᐃᓗᐊᓂ 
ᐃᑲᔪᕈᓐᓇᖅᑐᒥᑦ], ᖃᐅᔨᔭᐅᓂᑰᔪᑦ ᑐᓂᔭᐅᒐᔭᖅᑐᑦ ᐆᒧᖓ 
[ᐊᑐᕈᓐᓇᖅᑐᖅ ᐃᓗᐊᓂ ᐃᑲᔪᕈᓐᓇᖅᑐᒥᑦ]. [ᐊᑐᕈᓐᓇᖅᑐᖅ ᐃᓗᐊᓂ 
ᐃᑲᔪᕈᓐᓇᖅᑐᒥᑦ], [ᐊᑐᕈᓐᓇᖅᑐᖅ ᐃᓗᐊᓂ ᐃᑲᔪᕈᓐᓇᖅᑐᒥᑦ] 
ᐊᒻᒪ ᓇᓕᐊᓐᓅᖓᖏᑦᑐᖅ ᖃᐅᔨᓴᖅᑎ ᑲᑎᖃᑎᖃᕋᔭᖅᑐᖅ 
ᐅᖃᐅᓯᖃᕐᓂᕐᒥᑦ ᐊᑐᓕᖁᔭᐅᔪᓂᑦ ᑭᖑᓪᓕᖅᐹᒥᑦ ᐅᓂᒃᑳᓕᐊᒥᑦ ᐊᒻᒪ 
ᐸᕐᓇᓗᑎ ᓈᒻᒪᒃᑐᒥᑦ ᐊᓂᒍᐃᑎᑦᑎᓂᕐᒥᑦ ᑲᒪᒋᔭᐅᒐᔭᖅᑐᒥᑦ ᑖᔅᓱᒧᖓ 
[ᐃᖅᑲᓇᐃᔭᖅᑎᖁᑎᓕᐅᑉ].
ᐱᔾᔪᑎᒋᓪᓗᒍ ᐊᓂᒍᖅᑕᐅᔪᒥᑦ ᖃᐅᔨᓴᕐᓂᐅᔪᒧᑦ, 
ᖃᓄᐃᓕᐅᕈᑎᑕᖃᑐᐃᓐᓇᕆᐊᓕᒃ ᐋᖅᑭᒋᐊᓐᓂᐊᕐᒪᑦ 
ᖃᓄᐃᓕᖓᓂᐅᔪᖅ, ᒪᑯᐊᓗ:

• ᒪᒥᐊᓐᓂᖅ
• ᐃᓕᓐᓂᐊᕐᓂᓕᕆᓂᖅ
• ᐃᓅᓯᓕᕆᔭᐅᓂᖅ
• ᐅᖃᐅᓯᒃᑯᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᒃᑯᑦ ᐲᖅᑎᑕᐅᓂᕐᒥᑦ
• ᐊᓯᐊᓅᖔᖅᑎᑦᑎᓂᖅ
• ᐊᑭᓖᑎᑦᑎᓂᕐᒥᑦ
• ᓄᖅᑲᖓᑎᑕᐅᓗᓂ ᐊᑭᓕᖅᓱᖅᑕᐅᓗᓂ ᐅᕝᕙᓘᓐᓃᑦ 

ᐊᑭᓕᖅᓱᖅᑕᐅᖏᓪᓗᓂ, ᐅᕝᕙᓘᓐᓃᑦ
• ᐊᓂᑕᐅᓂᖅ, ᐊᓂᑕᐅᓂᕐᒥᓗ ᑐᓴᐅᒪᑎᑕᐅᖅᑳᕋᓂ

ᐃᓂᖅᑎᕆᒐᔭᖅᑐᑦ ᐊᑭᓖᑎᑦᑎᓂᕐᒧᑦ, ᓄᖅᑲᖓᑎᑦᑎᓂᕐᒥᑦ 
ᐅᕝᕙᓘᓐᓃᑦ ᐊᓂᑕᐅᓂᕐᒥᑦ [ᐃᖅᑲᓇᐃᔭᖅᑎᖁᑎᓕᒃ] 
ᐊᖏᖅᑕᐅᒐᔭᖅᑐᑦ ᑖᒃᑯᓄᖓ [ᐊᑐᕈᓐᓇᖅᑐᖅ ᐃᓗᐊᓂ 
ᐃᑲᔪᕈᓐᓇᖅᑐᒥᑦ] ᑕᐃᒪᐃᒋᐊᖃᖅᑎᓪᓗᒍ. 
ᐊᓂᒍᖅᔪᑦ ᖃᐅᔨᓴᕐᓂᐅᔪᒧᑦ ᑐᓴᖅᑎᑕᐅᒐᔭᖅᑐᑦ ᐅᓐᓂᕐᓗᒃᑐᒧᑦ 
ᐃᓄᖕᒧᑦ ᐊᒻᒪ ᐅᓐᓂᕐᓗᒍᑕᐅᔪᒧᑦ ᐃᒫ [ᓇᓗᓇᐃᖅᓯᓂᒃᑯᑦ 
ᖃᓄᐃᔾᔪᑕᐅᔪᓂᑦ, ᖃᓄᐃᑦᑐᓂᓪᓗ ᑐᓴᐅᒪᔪᑎᒃᓴᓂᑦ 
ᑐᓴᖅᑎᑦᑎᒐᔭᕐᒪᖔᑦ ᐊᒻᒪ ᖃᓄᖅ ᖃᐅᔨᔭᐅᔾᔭᐃᖅᓯᒪᓂᖅ 
ᐊᑐᖅᑕᐅᒐᔭᕐᒪᖔᖅ].
ᐅᓐᓂᕐᓗᒍᑕᐅᔪᖅ ᓱᓕᓪᓚᑦᑖᓂᕋᖅᑕᐅᙱᑉᐸ, ᑎᑎᖅᑲᑦ ᑕᕝᕘᓇ 
ᐊᑐᐊᒐᒃᑯᑦ ᐃᓕᔭᐅᒐᔭᙱᑦᑐᑦ ᑭᐊᑐᐃᓐᓇᐅᑉ ᐃᖅᑲᓇᐃᔮᖓᑕ 
ᑎᑎᖅᑲᖁᑎᖏᓐᓄᑦ.
ᐅᓐᓂᕐᓗᒍᑕᐅᔪᖅ ᓱᓕᓪᓚᑦᑖᓂᕋᖅᑕᐅᑉᐸ, ᖃᐅᔨᔭᐅᔾᔭᐃᖅᓯᒪᔪᒥᑦ 
ᓇᐃᓈᕆᔾᔪᑎᒥᒃ ᐊᓂᒍᖅᑕᐅᔪᓂᒃ ᐱᓕᕆᐊᖑᔪᒧᑦ ᐃᓕᔭᐅᒐᔭᖅᑐᖅ 
ᐅᓐᓂᕐᓗᒍᑕᐅᔫᑉ ᐃᖅᑲᓇᐃᔮᖓᑕ ᑎᑎᖅᑲᖁᑎᖏᓐᓄᑦ.
ᐊᓯᓕᒫᖏᑦ ᑎᑎᖅᑲᖁᑎᑦ ᑕᕝᕘᓇ ᐊᑐᐊᒐᒃᑯᑦ ᑮᒃᓯᒪᔪᒦᑎᑕᐅᒐᔭᖅᑐᑦ 
ᐸᐃᑉᐹᒃᑯᕕᖕᒥ ᐊᒻᒪ/ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᑐᖅᑯᖅᓯᒪᔪᒃᑯᕕᖕᒥ 
ᐃᓯᕈᓐᓇᐅᑎᖃᖅᑐᒥᑦ ᑕᐃᑲᓂ [ᐃᖅᑲᓇᐃᔭᖅᑎᖁᑎᓕᒃ].

8.2.2 ᐊᔪᐃᓐᓈᕆᐊᕐᓂᕐᒧᑦ ᐱᓕᕆᔾᔪᓯᖅ  

ᐃᓱᒪᓕᐅᕆᔭᐅᔪᖅ ᖃᐅᔨᔭᐅᔪᖃᓐᓂᖅᐸ ᐸᕝᕕᓵᕆᓂᕐᒥᑦ ᐊᒻᒪ 
ᐊᑭᕋᖅᑑᑎᓂᕐᒥᑦ ᑖᒃᑯᐊ ᐱᓕᕆᔾᔪᓯᐅᔪᑦ ᐊᑖᒍᑦ ᑭᖑᓪᓕᖅᐹᖑᔪᑦ. 
ᐅᓐᓂᕐᓗᒍᑕᐅᔪᖅ ᐃᓂᖅᑎᖅᑕᐅᔪᖅ ᐃᖅᑲᖅᑐᐃᕕᒃᑰᑎᑦᑎᒍᓐᓇᖅᑐᖅ.

8.2.3 ᐅᖃᐅᓯᖃᕐᓂᕐᒥᑦ

[ᐊᑐᕈᓐᓇᖅᑐᖅ ᐃᓗᐊᓂ ᐃᑲᔪᕈᓐᓇᖅᑐᒥᑦ] ᐅᓂᒃᑳᓕᐅᕋᔭᖅᑐᖅ 
ᐊᕐᕌᒍᑕᒫᑦ [ᑲᑎᒪᔨᓄᑦ] ᖃᔅᓯᓂ ᐊᒻᒪ ᖃᓄᐃᑦᑐᓂ ᐅᓐᓂᕐᓗᒃᑐᓂᑦ 
ᑲᒪᒋᔭᖃᓚᐅᕐᒪᖔᑦ ᐊᒻᒪ ᐊᓂᒍᖅᑕᐅᔾᔪᑎᖏᓐᓂᒃ.

9. Où trouver la présente politique

ᐊᔾᔨᖓᓂ ᑖᔅᓱᒪ ᐊᑐᐊᒐᐅᑉ ᐊᑐᐃᓐᓇᐅᒧᖅ ᐅᕙᓂ [ᖃᕋᓴᐅᔭᒃᑯᑦ 
ᑲᓲᒪᕕᖓ] ᓴᖅᑭᔮᖅᑎᑕᐅᒐᔭᖅᖢᓂᓗ ᐅᕙᓂ [ᓇᓗᓇᐃᕐᓗᒍ 
ᐃᓂᖓ/ᑳᐱᑐᕐᕕᖕᒥ ᐊᑭᓐᓇᕐᒥ ᓂᕕᖓᕐᕕᒃ, ᐊᓯᖓ.].
ᐊᐱᖅᑯᑎᐅᔪᑦ ᑖᔅᓱᒧᖓ ᐊᑐᐊᒐᕐᒧᑦ ᐊᒻᒪ ᐱᓕᕆᔾᔪᓯᖏᓐᓄᑦ 
ᑐᓂᔭᐅᔪᓐᓇᖅᑐᑦ ᐅᕗᖓ [ᐊᑐᕈᓐᓇᖅᑐᖅ ᐃᓗᐊᓂ ᐃᑲᔪᕈᓐᓇᖅᑐᒥᑦ].



13ᑲᒪᒋᔭᖃᕐᓂᕐᒥᑦ ᐸᕝᕕᓵᕆᓂᕐᒥᑦ, ᐊᑭᕋᖅᑑᑎᓂᕐᒥᑦ, ᐊᒻᒪ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ – ᒪᓕᑦᑕᐅᔪᓚᒃᓴᓕᐊᖑᓯᒪᔪᖅ ᐃᖅᑲᓇᐃᔭᖅᑎᖁᑎᓕᖕᓄᑦ ᓄᓇᕗᒻᒥ

ᐃᓚᓕᐅᔾᔭᐅᓯᒪᔪᖅ B 
ᐆᒃᑑᑎ ᐊᑐᐊᒐᕐᒧᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᕐᒧᑦ

• ᑎᑎᖅᑲᑦ ᐊᐅᐸᖅᑐᒥᑦ ᑎᑎᕋᖅᓯᒪᔪᑦ ᐊᑐᖅᑕᐅᔭᕆᐊᖃᖅᑐᑦ 
ᒪᓕᒐᕐᓄᑦ ᐅᕝᕙᓘᓐᓃᑦ ᒪᓕᒃᑕᐅᔭᕆᐊᓕᖕᓄᑦ ᑭᓯᐊᓂ 
ᐊᓯᐊᓂᖔᖅ ᐅᖃᐅᓯᕐᓂᑦ ᐊᑐᕈᓐᓇᖅᑐᑦ. 

• ᑎᑎᖅᑲᑦ ᕿᕐᓂᖅᑕᒥᑦ ᑎᑎᕋᖅᓯᒪᔪᑦ ᐊᑐᖁᔭᐅᔪᑦ 
ᐃᖅᑲᓇᐃᔭᕐᕕᖕᒥᑦ ᐱᐅᓯᑦᑎᐊᕙᐅᔪᑦ.

1. ᐅᖃᐅᓯᒃᓴᖅ ᑐᙵᕕᐅᔪᓄᑦ

ᐃᑲᔪᖅᓱᑦᑎᐊᕐᓂᕐᒥᑦ ᐋᓐᓂᐊᖃᕐᓇᙱᑦᑐᒥᑦ, ᐊᑦᑕᓇᙱᑦᑐᒥᑦ, ᐊᒻᒪ 
ᐃᑉᐱᒍᓱᑦᑎᐊᖅᑐᒥᑦ ᐃᖅᑲᓇᐃᔭᕐᕕᖕᒥᑦ, [ᐃᖅᑲᓇᐃᔭᖅᑎᖁᑎᓕᒃ]  
ᐊᖏᖅᓯᒪᔪᖅ ᐱᑕᖃᕈᓐᓃᖅᑎᑦᑎᓂᕐᒥᑦ ᐅᕝᕙᓘᓐᓃᑦ 
ᐅᓗᕆᐊᓇᖅᑐᒦᑎᑦᑎᑦᑕᐃᓕᒪᓂᕐᒥᑦ ᐋᓐᓂᖅᓯᕆᓂᕐᒥᑦ 
ᐃᖅᑲᓇᐃᔭᕐᕕᖕᒥᑦ, ᐃᒪᐃᓕᐅᕐᓂᕐᒥᓪᓗ:

• ᓴᖅᑭᔮᖅᑎᑦᑎᓂᕐᒥᑦ ᐋᓐᓂᖅᓯᕆᓂᖅᑕᖃᙱᑦᑐᒥᑦ 
ᐃᖅᑲᓇᐃᔭᕐᕕᖕᒥᑦ ᐊᒻᒪ ᓴᐳᔾᔨᓂᕐᒥᑦ ᐃᖅᑲᓇᐃᔭᖅᑎᖏᓐᓂᒃ 
ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒥᑦ;

• ᖃᐅᔨᓴᕐᓂᕐᒥᑦ ᐱᓂᕐᓗᒃᑐᓂᑦ ᐅᖃᐅᓯᐅᓯᒪᔪᓂᑦ 
ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒧᑦ ᓈᒻᒪᒃᑐᒃᑯᑦ ᐊᒻᒪ 
ᑭᖑᕙᖓᖏᑦᑐᒃᑯᑦ;

• ᖃᓄᐃᓕᐅᕆᐊᕐᓂᕐᒥᑦ ᑲᒪᒋᔭᖃᕐᓂᕐᒥᑦ ᐱᓂᕐᓗᒃᑐᓂᑦ ᐊᒻᒪ 
ᐅᖃᐅᓯᖃᕐᓂᕐᒥᑦ ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒥᑦ;

• ᐊᑐᐃᓐᓇᐅᑎᑦᑎᓂᕐᒥᑦ ᐃᑲᔪᖅᓱᓂᕐᒥᑦ ᑕᐃᒃᑯᓄᖓ 
ᐅᖃᐅᓯᖃᖅᑐᓂᑦ ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒥᑦ; ᐊᒻᒪ

• ᐱᓕᒻᒪᓴᐅᑎᓂᑦ ᐃᖅᑲᓇᐃᔭᖅᑎᓄᑦ ᒪᑯᓂᖓ ᐃᓚᖃᖅᑐᓂᑦ: la 
manière de reconnaître les situations potentiellement 
violentes,

• ᖃᓄᖅ ᐃᓕᓴᖅᓯᔪᓐᓇᖅᓯᓂᕐᒥᑦ 
ᐋᓐᓂᖅᓯᕆᓂᐅᑐᐃᓐᓇᕆᐊᓕᖕᓂᒃ

• ᐱᓕᕆᔾᔪᓯᕐᓂᒃ, ᐃᖅᑲᓇᐃᔭᕐᓂᕐᒧᑦ ᐱᐅᓯᓂᑦ, 
ᐊᓪᓚᕝᕕᓕᕆᓂᕐᒧᑦ ᐋᖅᑭᒃᓱᐃᓂᕐᒥᑦ ᐊᒻᒪᓗ 
ᐊᐅᓚᐅᓯᕆᓂᕐᒧᑦ ᐊᐅᓚᑦᑎᓂᕐᒥᑦ (ᑕᑯᒃᓴᐅᔪᑦ 
ᐊᐅᓚᑦᑎᔾᔪᑏᑦ ᐅᕝᕙᓘᓐᓃᑦ ᐊᕝᕕᐊᕈᑕᐅᔪᑦ 
ᐃᓄᑑᑎᑦᑎᔪᑦ ᐅᕝᕙᓘᓐᓃᑦ ᐲᖅᓯᔪᑦ ᐊᐃᑦᑐᕐᓗᒍᑕᐅᓲᒥᒃ 
ᐋᓐᓂᐊᒥᒃ ᐅᓗᕆᐊᓇᕐᓂᖓᓂ) ᐲᖅᓯᓂᕐᒧᑦ ᐅᕝᕙᓘᓐᓃᑦ 
ᒥᑭᓪᓕᒋᐊᖅᑎᑦᑎᓂᕐᒧᑦ ᐅᓗᕆᐊᓇᕐᓂᐅᔪᒥᑦ 
ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᖅᑎᓄᑦ

• ᖃᓄᖅ ᑲᒪᒋᔭᖃᕐᓂᕐᒥᑦ ᐋᓐᓂᖅᓯᕆᓂᕐᒥᑦ, ᖃᓄᕐᓗ 
ᐃᑲᔪᖅᑕᐅᒍᓐᓇᕐᒪᖔᖅᐱᑦ

• ᐱᓕᕆᔾᔪᓯᐅᔪᑦ ᐅᖃᐅᓯᖃᕐᓂᕐᒥᑦ ᐋᓐᓂᖅᓯᕆᓂᕐᒥᑦ

[ᐃᖅᑲᓇᐃᔭᖅᑎᖁᑎᓕᒃ] ᐊᖏᖅᓯᒪᔪᖅ ᓴᐳᔾᔨᓯᒪᓂᐊᕐᓗᓂ 
ᐊᑦᑕᓇᔾᔭᐃᖅᓯᒪᓂᕐᒥᑦ ᐊᒻᒪ ᖃᓄᐃᙱᑦᑎᐊᕐᓂᕐᒥᑦ 
ᐃᖅᑲᓇᐃᔭᖅᑎᖁᑎᖏᓐᓂᒃ. ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᖅ 
ᒪᓂᒪᒍᑕᐅᑐᐃᓐᓇᔾᔮᖏᑦᑐᑦ. ᑭᒃᑯᑐᐃᓐᓇᐃᑦ ᖃᐅᔨᔭᐅᔪᕕᓃᑦ 
ᐱᖃᑕᐅᔪᒥᓃᑦ ᐋᓐᓂᖅᓯᕆᓂᕐᒥᑦ ᐃᓂᖅᑎᖅᑕᐅᒍᓐᓇᖅᑐᑦ, 
ᐊᖏᔪᖅᑲᐅᑎᖓ ᐃᓱᒪᒋᔭᐅᖏᓪᓗᓂ.
[ᐃᖅᑲᓇᐃᔭᖅᑎᖁᑎᓕᒃ] ᐃᓕᓴᖅᓯᕗᖅ ᐃᖅᑲᓇᐃᔭᖅᑏᑦ 
ᓴᖅᑭᔮᕐᕕᐅᑐᐃᓐᓇᕆᐊᓖᑦ ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒥᑦ 
ᐃᓄᖕᓄᑦ ᐃᖅᑲᓇᐃᔭᖅᑎᐅᙱᑦᑐᓄᑦ ᓲᕐᓗ [ᓂᐅᕕᖅᐸᒃᑐᑦ/
ᑳᓐᑐᓛᒃᑏᑦ/ᐊᓯᖏᑦ.]. [ᐃᖅᑲᓇᐃᔭᖅᑎᖁᑎᓕᒃ] ᖃᐅᔨᒪᔪᖅ 
ᐱᔭᒃᓴᕆᔭᒥᓂ ᐃᑲᔪᖅᓱᓂᕐᒧᑦ ᐊᒻᒪ ᐃᑲᔪᕐᓂᕐᒥᑦ ᐃᖅᑲᓇᐃᔭᖅᑎᓂᑦ 
ᓴᖅᑭᔮᕐᕕᐅᓐᓂᖅᑲᑕ ᐋᓐᓂᖅᓯᕆᓂᕐᒥᑦ, ᐊᒻᒪ ᐱᔭᒃᓴᕆᔭᒥᓂ 
ᖃᓄᐃᓕᐅᕆᐊᖃᕐᓂᕐᒧᑦ ᐱᑕᖃᕈᓐᓃᖅᑎᑦᑎᓂᕐᒥᑦ ᐅᕝᕙᓘᓐᓃᑦ 
ᒥᒃᖠᒋᐊᖅᑎᑦᑎᓂᕐᒥᑦ ᐅᓗᕆᐊᓇᕐᓂᐅᔪᒥᑦ ᐋᓐᓂᖅᓱᖅᑕᐅᓂᕐᒧᑦ.
ᐃᖅᑲᓇᐃᔭᖅᑎᒋᔭᐅᔪᑦ ᑖᒃᑯᓄᖓ [ᐃᖅᑲᓇᐃᔭᖅᑎᖁᑎᓕᒃ] 
ᐱᖃᑕᐅᒋᐊᖃᙱᑦᑐᑦ ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒥᑦ ᑖᒃᑯᓄᖓ 
[ᐱᔨᑦᑎᕋᖅᑕᐅᔪᑦ/ᓂᐅᕕᖅᑐᑦ/ᐱᖁᑎᖃᖅᑎᑦᑎᔩᑦ/ᐊᓯᖏᑦ.] 
[ᐃᖅᑲᓇᐃᔭᖅᑎᖁᑎᓕᒃ] ᖃᐅᔨᒪᔪᖅ ᐱᔭᒃᓴᕆᔭᒥᓂ ᑲᒪᒋᔭᖃᕐᓂᕐᒥᑦ 
ᑕᐃᒪᐃᑦᑐᒥᑦ ᐃᓕᖅᑯᓯᕐᒥᑦ.

2. ᑐᕌᒐᒃᓴᐃᑦ

ᑖᓐᓇ ᐊᑐᐊᒐᑦ ᐃᒪᐃᓕᐅᖅᑎᑦᑎᔪᖅ:
• ᐊᑐᕐᓂᕐᒥᑦ ᐊᒻᒪ ᑲᔪᓯᑎᑦᑎᓂᕐᒥᑦ ᐋᓐᓂᐊᖃᕐᓇᙱᑦᑐᒥᑦ, 

ᐊᑦᑕᓇᙱᑦᑐᒥᑦ ᐊᒻᒪ ᐃᑉᐱᒍᓱᑦᑎᐊᖅᑐᒥᑦ ᐃᖅᑲᓇᐃᔭᕐᕕᖕᒥᑦ, 
ᐃᖅᑲᓇᐃᔭᖅᑎᓕᒫᑦ ᑐᑭᓯᐅᒪᓗᑎ ᐱᔭᒃᓴᕆᔭᒥᓂ 
ᐃᑉᐱᒍᓱᑦᑎᐊᖃᑕᐅᑎᓂᕐᒧᑦ ᑕᐃᒫᒃ ᐊᕙᑎᖃᖅᑎᑦᑎᓂᕐᒧᑦ;

• ᐃᓄᓕᒫᑦ ᑐᑭᓯᐅᒪᓗᑎ ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᖅ 
ᒪᓂᒪᒍᑕᐅᔾᔮᙱᑦᑐᖅ ᐊᒻᒪ ᐱᕐᔪᐊᖑᓂᕋᖅᑕᐅᔪᖅ 
ᖃᓄᐃᓕᐅᕆᐊᕈᑕᐅᒐᔭᖅᖢᓂ;

• ᑲᔪᖏᖅᓴᐃᑎᑦᑎᓂᕐᒥᑦ ᑭᓇᑐᐃᓐᓇᕐᒥᑦ ᐃᖅᑲᓇᐃᔭᕐᕕᖕᒥ 
ᐋᓐᓂᖅᓯᕆᓂᕐᒥᑦ ᐊᑐᖅᑐᒥᑦ ᐃᑲᔪᖅᑕᐅᖁᓪᓗᒋᑦ 
ᐅᖃᐅᓯᖃᕐᓂᕐᒧᑦ;

• ᐊᑐᐃᓐᓇᐅᑎᑦᑎᓂᕐᒥᑦ ᐱᓕᕆᔾᔪᓯᖓᓂ ᑲᒪᒋᔭᖃᕐᓂᕐᒥᑦ 
ᐱᓂᕐᓗᒃᑐᓂᑦ ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒧᑦ; ᐊᒻᒪ

• ᐊᑐᐃᓐᓇᐅᑎᑦᑎᓂᕐᒥᑦ ᑐᑭᓯᒋᐊᕈᑎᒃᓴᓂᑦ 
ᖃᓄᐃᓕᐅᕆᐊᕈᑎᓂᑦ ᐱᓕᕆᐊᖑᔪᓐᓇᖅᑐᓂᑦ 
ᐅᖃᐅᓯᖃᑐᖃᖅᑎᓪᓗᖑ ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒥᑦ.

3. ᐊᑐᐊᒐᕐᒥᑦ ᐊᑐᖅᑎᑦᑎᓂᕐᒥᑦ

ᐃᓄᐃᑦ: ᑖᓐᓇ ᐊᑐᐊᒐᖅ ᐅᑯᓄᖓ ᑐᕌᖓᔪᖅ:
• ᐃᖅᑲᓇᐃᔭᖅᑎᓕᒫᓄᑦ ᐅᑯᓄᖓ [ᐃᖅᑲᓇᐃᔭᖅᑎᖁᑎᓕᒃ]; 
• ᑕᒪᕐᒥᑦᑎᐊᑦ [ᑳᓐᑐᓛᒃᑏᑦ/ᑲᑎᒪᔩᑦ/ᐊᑭᓕᖅᓱᖅᑕᐅᖏᑦᑐᑦ/

ᐱᓕᒻᒪᒃᓴᖅᑐᖅ/ᐃᓕᓐᓂᐊᖅᑏᑦ/ᓴᓗᒻᒪᖅᓴᐃᔩᑦ 
ᐃᖅᑲᓇᐃᔭᖅᑏᑦ/ᐊᓯᖏᑦ] ᐱᖃᑕᐅᔪᓂᒃ ᐃᖅᑲᓇᐃᔭᕐᓂᕐᒧᑦ 
ᑖᒃᑯᓄᖓ [ᐃᖅᑲᓇᐃᔭᖅᑎᖁᑎᓕᒃ]; ᐊᒻᒪ

• ᑕᒪᐃᓐᓂᒃ ᐃᖅᑲᓇᐃᔭᕐᓂᕐᒧᑦ ᐊᒻᒪ ᐱᔨᑦᑎᕋᕐᓂᕐᒧᑦ 
ᐃᓅᖃᑎᒌᑦᑐᓂᑦ ᑕᐃᑲᓂ [ᐃᖅᑲᓇᐃᔭᖅᑎᖁᑎᓕᒃ] 
ᐃᖅᑲᓇᐃᔭᕐᕕᖕᒥᑦ, ᑖᒃᑯᐊᓗ [ᐱᔨᑦᑎᕋᖅᑕᐅᔪᑦ/ᓂᐅᕕᖅᑐᑦ/
ᑕᐃᒪᐃᒋᐊᖃᖅᑐᑦ].

ᐱᓕᕆᐊᒃᓴᑦ: ᑖᓐᓇ ᐊᑐᐊᒐᖅ ᑐᕌᖓᔪᑦ ᑭᓱᑯᑦᑎᓕᒫᖏᓐᓄᑦ 
ᐃᖅᑲᓇᐃᔭᕐᕕᖕᒥᑦ. ᑕᒪᓐᓇ ᐃᓚᖃᖅᐳᖅ ᐃᖅᑲᓇᐃᔭᖅᑎᑖᕐᓂᕐᒥᑦ, 
ᐱᓕᒻᒪᒃᓴᐃᓂᕐᒥᑦ, ᖁᕝᕙᕆᐊᕐᓂᕐᒥᑦ, ᓄᑦᑎᓂᕐᒥᑦ, ᐊᑭᓕᖅᓱᐃᓂᕐᒥᑦ 
ᐊᒻᒪ ᕿᒥᕐᕈᐊᕐᓂᕐᒥᑦ ᐊᐅᓚᓂᖓᓂ.
ᐃᖅᑲᓇᐃᔭᕐᕕᒃ: ᑕᒡᕙᓂ ᐊᑐᐊᒐᕐᒥᑦ, “ᐃᖅᑲᓇᐃᔭᕐᕕᒃ” 
ᑐᑭᓕᐅᖅᑕᐅᓯᒪᔪᖅ ᐃᓚᖓᓂ 4 ᑐᑭᖏᑦ.  

4. ᑐᑭᖏᑦ

“ᐅᓐᓂᕐᓗᒃᑐᖅ ᐃᓄᒃ” ᑐᑭᖃᖅᑐᖅ ᐃᓄᒃ ᐅᒃᐱᕆᔭᖃᖅᑐᖅ 
ᐊᕐᓇᖅ ᐅᕝᕙᓘᓐᓃᑦ ᐊᖑᑦ ᐅᓗᕆᐊᓇᖅᑐᒦᑦᑐᖅ ᐋᓐᓂᕐᓂᕐᒧᑦ 
ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓱᖅᑕᐅᓂᕐᒧᑦ. 
“ᐅᓐᓂᕐᓗᕈᑕᐅᔪᖅ” ᑐᑭᖃᖅᑐᖅ ᐃᓄᒃ ᑭᐅᒐᔭᖅᑐᖅ 
ᐅᖃᐅᓯᐅᓂᕐᒥᓂᒃ ᑕᐃᔅᓱᒧᖓ.
“ᐃᖅᑲᓇᐃᔭᕐᕕᒃ” ᑐᕌᖓᔪᖅ ᐃᓂᒋᔭᐅᔪᓂᑦ ᐊᒻᒪ 
ᖃᓄᐃᓕᐅᕐᕕᐅᔪᓂᒃ ᑐᕌᖓᔪᓂᒃ ᐃᖅᑲᓇᐃᔭᕐᓂᕐᒧᑦ, ᒪᑯᐊᓗ:

• ᓇᒥᑐᐃᓐᓇᖅ ᓇᖕᒥᓂᕆᔭᐅᔪᖅ [ᐃᖅᑲᓇᐃᔭᖅᑎᖁᑎᓕᒃ] 
ᖃᓄᐃᓕᐅᕐᕕᐅᔪᒥᑦ. ᑕᒪᓐᓇ ᐃᓚᖃᖅᐳᖅ 
ᐃᓂᒋᔭᐅᖏᓐᓇᐅᔭᖅᑐᓂᑦ ᐊᒻᒪ ᐃᓂᒋᔭᐅᑲᐃᓐᓇᓲᓂᒃ, 
ᓇᒥᑐᐃᓐᓇᕐᓗ ᐃᖅᑲᓇᐃᔭᕐᓂᕐᒧᑦ ᐊᐅᓪᓚᕆᐊᖃᖅᑎᓪᓗᓯ, 
ᖃᖓᑕᓲᓂᓗ, ᑐᔪᕐᒥᕕᓂᓪᓗ, ᖃᖓᑕᓲᒃᑯᕕᓂᓪᓗ, 
ᓄᓇᒧᑦ ᐊᐅᓪᓛᖅᓯᒪᓂᕐᒧᓪᓗ, ᐊᓯᖏᓪᓗ. ᐃᓚᖃᕐᒥᔪᖅ 
ᐃᕐᖐᓐᓈᖅᑕᐅᑎᒃᑯᑦ, ᑕᕐᕆᔭᐅᑎᒃᑯᑦ ᑲᑎᒪᓂᒃᑯᑦ, ᐅᖄᓚᐅᑎᒃᑯᑦ 
ᑲᑎᒪᓂᒃᑯᑦ ᐊᒻᒪ ᖃᕋᓴᐅᔭᒃᑯᑦ ᐃᓅᖃᑎᒌᒍᑎᒃᑯᑦ;

• ᓇᒥᑐᐃᓐᓇᖅ ᐃᓅᖃᑎᒌᓐᓂᕐᒧᑦ ᐊᒻᒪ/ᐅᕝᕙᓘᓐᓃᑦ 
ᑲᑎᓐᓂᐅᔪᓂᒃ ᑐᕌᖓᔪᓂᒃ ᐱᓕᕆᐊᕆᔭᖏᓐᓄᒃ 
[ᐃᖅᑲᓇᐃᔭᖅᑎᖁᑎᓕᒃ] ᐱᑕᖃᖅᑎᓪᓗᒍ, ᐊᖏᕐᕋᒥᓪᓗ 
ᐊᒻᒪ ᓇᒻᒥᓂᕆᔭᐅᔪᓂᒃ ᑐᔪᕐᒥᕕᖕᓂ, ᑐᕌᕐᓂᖃᖅᑎᓪᓗᒍ;



14 ᑲᒪᒋᔭᖃᕐᓂᕐᒥᑦ ᐸᕝᕕᓵᕆᓂᕐᒥᑦ, ᐊᑭᕋᖅᑑᑎᓂᕐᒥᑦ, ᐊᒻᒪ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ – ᒪᓕᑦᑕᐅᔪᓚᒃᓴᓕᐊᖑᓯᒪᔪᖅ ᐃᖅᑲᓇᐃᔭᖅᑎᖁᑎᓕᖕᓄᑦ ᓄᓇᕗᒻᒥ

• ᖃᓄᐃᓕᐅᕐᓂᐅᔪᑦ ᐱᓂᕐᓗᕈᑕᐅᔪᑦ ᐅᕝᕙᓘᓐᓃᑦ ᑲᓲᒪᔪᑦ 
ᐃᖅᑲᓇᐃᔮᕆᔭᖓᓄᑦ ᑖᔅᓱᒪ [ᐃᖅᑲᓇᐃᔭᖅᑎᖁᑎᓕᒃ];

• ᖃᓄᐃᓕᐅᖅᑐᖃᕐᓂᖅᐸᑦ ᑲᑎᒪᒌᖅᐸᑕ ᑭᓯᐊᓂ 
ᑲᓲᒪᓗᑎᒃ ᑲᑎᒪᓂᐅᔪᒧᑦ ᑭᓯᐊᓂ ᐱᓂᕐᓗᒃᑐᑦ 
ᐅᕝᕙᓘᓐᓃᑦ ᑲᓲᒪᔪᑦ ᑲᑎᒪᓂᕐᒧᑦ; ᐊᒻᒪ

• ᖃᓄᐃᓕᐅᕐᓂᕐᒥᑦ ᐃᖅᑲᓇᐃᔭᕐᕕᐅᑉ ᓯᓚᑖᓂ 
ᐊᑦᑐᐃᓂᕐᓗᒐᔭᖅᑐᒥᒃ [ᐃᖅᑲᓇᐃᔭᖅᑎᖁᑎᓕᖕᒥ], 
ᐃᓄᓕᒫᓄᓪᓗ ᐃᓂᒋᔭᐅᕙᒃᑐᓂᑦ ᐊᒻᒪ ᖃᕋᓴᐅᔭᒃᑯᑦ 
ᐃᓅᖃᑎᒌᒍᑎᒃᑯᑦ.

“ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᖅ” ᑐᑭᖃᖅᐳᖅ ᖃᓄᐃᓕᐅᕐᓂᖓ 
ᐃᓅᑉ ᑕᐃᒪᐃᑎᑦᑎᓗᓂ, ᐅᕝᕙᓘᓐᓃᑦ ᑕᐃᒪᐃᑎᑦᑎᑐᐃᓐᓇᕆᐊᓕᒃ, 
ᐋᓐᓂᖅᓯᕆᓂᕐᒥᑦ. ᑕᒪᓐᓇ ᑐᑭᖃᖅᐳᖅ ᑕᐃᒪᐃᓐᓇᓱᒃᑐᖅ, 
ᐅᓗᕆᐊᓵᕆᓂᕐᒥᑦ ᐅᕝᕙᓘᓐᓃᑦ ᑕᐃᒪᐃᓕᐅᓪᓚᕆᑦᑐᖅ, ᓲᕐᓗ 
ᐅᓗᕆᐊᓵᕆᓂᕐᒥᑦ ᐅᖃᐅᓯᒃᑯᑦ ᐅᕝᕙᓘᓐᓃᑦ ᐃᓕᖅᑯᓯᖃᕐᓂᕐᒥᑦ 
ᐃᖅᑲᓇᐃᔭᖅᑎ ᐅᒃᐱᕈᓱᓪᓗᓂ ᐅᓗᕆᐊᓇᖅᑐᒦᓐᓂᖓᓂ 
ᐋᓐᓂᕈᓐᓇᕐᓂᕐᒧᑦ.

ᐆᒃᑑᑏᑦ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ
• ᐅᖃᐅᓯᒃᑯᑦ ᐅᓗᕆᐊᓵᕆᓂᕐᒥᑦ ᐋᓐᓂᖅᓯᕆᓂᐊᕐᓂᕋᕐᓗᓂ 

ᐃᖅᑲᓇᐃᔭᖅᑎᒥ
• ᑲᑉᐱᐊᓵᕆᔪᓂ ᑎᑎᖅᑲᓂᑦ ᕿᒪᐃᓗᓂ ᐅᕝᕙᓘᓐᓃᑦ ᑐᔪᐃᓗᓂ 

ᑲᑉᐱᐊᓵᕆᓂᕐᒥᑦ ᐃᕐᖐᓐᓈᖅᑕᐅᑎᓂᑦ ᐃᖅᑲᓇᐃᔭᕐᕕᖕᒥᑦ
• ᐊᒡᒐᒥᓄᑦ ᒪᑐᓯᒪᓗᓂ ᐅᓗᕆᐊᓵᕆᓗᓂ ᐃᖅᑲᓇᐃᔭᖅᑎᐅᑉ 

ᑮᓇᖓᓄᑦ
• ᐊᓇᐅᓯᒋᐊᓐᓂᐊᔮᕐᓗᓂ ᐋᓐᓂᖅᓯᕆᔾᔪᑎᒥᒃ ᐃᖅᑲᓇᐃᔭᕐᕕᖕᒥᑦ
• ᐋᓐᓂᖅᓯᓂᕐᒥᑦ ᐅᕝᕙᓘᓐᓃᑦ ᐋᓐᓂᖅᓯᓇᓱᓐᓂᕐᒥᑦ 

ᐃᖅᑲᓇᐃᔭᖃᑎᒥ
• ᓱᓇᒃᑯᑖᒥᑦ ᐃᒋᑦᑎᓂᕐᒥᑦ ᐃᖅᑲᓇᐃᔭᖅᑎᒥᓄᑦ
• ᓄᓕᐊᕐᓂᒃᑯᑦ ᐋᓐᓂᖅᓯᕆᓂᖅ ᐃᖅᑲᓇᐃᔭᖃᑎᒥᓄᑦ 
• ᑐᒃᑭᖅᓯᓂᕐᒥᑦ ᐱᖁᑎᒥᑦ ᐃᖅᑲᓇᐃᔭᖅᑎᐅᑉ 

ᓇᖏᖅᓯᒪᕝᕕᒋᔭᖓᓂ, ᓲᕐᓗ ᒪᔪᕋᐅᑎᓂ ᐃᓐᓂᖅᓯᓇᓱᓐᓂᕐᒥᑦ 
ᐃᖅᑲᓇᐃᔭᖅᑎᒥᑦ ᓄᓇᓯᐅᑎᒧᑦ ᐅᕝᕙᓘᓐᓃᑦ ᓱᓇᒃᑯᑖᓄᑦ

5. ᐊᓯᖕᓄᑦ ᖃᐅᔨᔭᐅᑦᑕᐃᓕᒪᑎᑦᑎᓂᖅ

ᐊᓯᖕᓄᑦ ᖃᐅᔨᔭᐅᑦᑕᐃᓕᒪᑎᑦᑎᒋᐊᓖᑦ ᐱᓕᕆᓂᖃᕐᓂᓕᒫᖏᓐᓂᒃ 
ᐅᖃᐅᓯᖃᕐᓂᐅᔪᒥᑦ ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒥᑦ. 
ᑐᑭᓯᒋᐊᕈᑎᒃᓴᑦ ᑐᕌᖓᔪᑦ ᑖᔅᓱᒧᖓ ᐱᓕᕆᓂᐅᔪᒧᑦ, ᐃᓚᖃᕐᓗᓂ 
ᓇᓗᓇᐃᖅᓯᓂᕐᒥᑦ ᑭᓇᑐᐃᓐᓇᕐᒥᑦ ᐃᓄᖕᒥᑦ, ᐅᖃᐅᓯᐅᕈᓐᓇᖅᑐᖅ 
ᑭᓯᐊᓂ ᒪᓕᒐᑦᑎᒍᑦ ᑕᐃᒪᐃᒋᐊᖃᖅᐸ ᖃᐅᔨᓴᕐᓂᐅᔪᒧᑦ ᐅᕝᕙᓘᓐᓃᑦ 
ᐸᓯᒃᓯᓂᕐᒧᑦ.

6.  ᐊᑭᒋᐊᕐᓂᖅ, ᐊᓂᑕᐅᓂᖅ, ᐊᒻᒪ ᐱᐅᙱᑦᑐᒃᑯᑦ 
ᐅᖃᐅᓯᖃᕐᓂᕐᒥᑦ

ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑎ [ᓂᐅᕕᖅᑐᖅ/ᑳᓐᑐᓛᒃᑎ/
ᐊᓯᖓ] ᑖᔅᓱᒧᖓ [ᐃᖅᑲᓇᐃᔭᖅᑎᖁᑎᓕᖕᒧᑦ] ᐱᔪᓐᓇᐅᑎᖃᖅᑐᖅ 
ᐅᖃᐅᓯᖃᕐᓂᕐᒥᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓱᖅᑕᐅᓂᕐᒥᑦ 
ᐅᖃᐅᓯᖃᕐᓂᕐᒥᑦ ᐅᕝᕙᓘᓐᓃᑦ ᐊᑐᕈᓐᓇᖅᑐᑦ ᐱᔪᓐᓇᐅᑎᒥᓂᒃ 
ᑖᔅᓱᒪ ᐊᑐᐊᒐᐅᑉ ᐊᑖᒍᑦ ᑲᑉᐱᐊᓵᕆᔭᐅᖏᓪᓗᓂ ᐊᓂᑕᐅᓂᕐᒧᑦ 
ᐅᕝᕙᓘᓐᓃᑦ ᐊᑭᒋᐊᖅᑕᐅᓂᕐᒧᑦ. ᐅᓗᕆᐊᓵᕆᓃᑦ, ᐊᓂᑕᐅᓂᖅ 
ᐅᕝᕙᓘᓐᓃᑦ ᐊᑭᒋᐊᕐᓂᖅ ᑐᕌᖓᖃᓯᐅᑎᔪᓂᒃ ᑖᔅᓱᒧᖓ ᐊᑐᐊᖓᕐᒧᑦ 
ᑕᐃᒪᐃᒋᐊᖃᙱᑦᑐᑦ.
ᑭᓇᑐᐃᓐᓇᖅ ᐊᑭᓂᐊᖅᑐᖅ ᐃᓄᖕᒧᑦ ᐅᖃᐅᓯᖃᖅᑐᒥᑦ 
ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒥᑦ ᖃᓄᐃᓕᐅᕐᕕᐅᑐᐃᓐᓇᕆᐊᓕᒃ, 
ᐃᓂᖅᑎᖅᑕᐅᓗᓂᓘᓐᓃ.
ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑎ [ᓂᐅᕕᖅᑐᖅ/ᑳᓐᑐᓛᒃᑎ/ᐊᓯᖓ] 
ᑖᔅᓱᒧᖓ [ᐃᖅᑲᓇᐃᔭᖅᑎᖁᑎᓕᖕᒧᑦ] ᐱᕋᔭᕐᓂᒃᑯᑦ ᐅᕝᕙᓘᓐᓃᑦ 
ᓈᒻᒪᖏᑦᑐᒃᑯᑦ ᐅᖃᐅᓯᖃᕐᓂᕐᒥᑦ ᓯᖁᒥᒃᓯᔪᖅ ᑖᔅᓱᒥᖓ ᐊᑐᐊᒐᕐᒥᑦ. 
ᐱᕋᔭᕐᓂᒃᑯᑦ ᐅᕝᕙᓘᓐᓃᑦ ᓈᒻᒪᖏᑦᑐᒃᑯᑦ ᐅᖃᐅᓯᖃᕐᓂᕐᒥᑦ 
ᑐᑭᖃᖅᑐᖅ ᐃᓄᒃ ᐅᖃᐅᓯᖃᖅᓯᒪᔪᖅ ᑕᕝᕘᓇ ᐊᑐᐊᒐᒃᑯᑦ ᐃᓅᑉ 

ᖃᐅᔨᒪᓪᓗᓂᐅᒃ ᓱᓕᖏᑦᑐᖅ. ᑐᓂᓯᓂᕐᒥᑦ ᐅᖃᐅᓯᖃᕐᓂᕐᒥᑦ 
ᓈᒻᒪᒃᑐᒃᑯᑦ, ᐅᖃᐅᓯᐅᓯᒪᔪᖅ ᑕᐃᒪᐃᓪᓚᕆᓚᐅᕐᓂᖓ 
ᖃᐅᔨᔭᐅᒍᓐᓇᙱᒃᑲᓗᐊᕈᓂ, ᓯᖁᒥᑦᑎᓂᐅᖏᑦᑐᖅ ᑖᔅᓱᒥᖓ 
ᐊᑐᐊᒐᕐᒥᑦ.

7. ᐱᓕᕆᐊᒃᓴᕆᔭᐅᔪᑦ ᐊᒻᒪ ᑲᒪᒋᔭᕆᐊᓖᑦ

[ᐃᖅᑲᓇᐃᔭᖅᑎᖁᑎᓕᒃ] ᐱᔭᒃᓴᖃᖅᑐᖅ ᐊᑐᐃᓐᓇᐅᑎᑦᑎᓂᕐᒥᑦ 
[ᓂᐅᕕᖅᐸᒃᑐᑦ/ᑳᓐᑐᓛᒃᑏᑦ/ᐊᓯᖏᑦ.] ᐊᑦᑕᕐᓇᙱᑦᑐᒥᑦ 
ᐃᖅᑲᓇᐃᔭᕐᕕᖕᒥᑦ.
ᐃᖅᑲᓇᐃᔭᖅᑎᓕᒫᑦ ᑖᒃᑯᓄᖓ [ᐃᖅᑲᓇᐃᔭᖅᑎᖁᑎᓕᒃ] 
ᓂᕆᐅᒋᔭᐅᔪᑦ ᐃᑲᔪᕐᓂᖃᕐᓗᑎ ᑐᕌᖅᐸᓪᓕᐊᔪᒥᑦ 
ᐊᑦᑕᓇᙱᑦᑐᒥᑦ, ᐋᓐᓂᐊᖃᕐᓇᙱᑦᑐᒥᑦ ᐊᒻᒪ ᐃᑉᐱᒍᓱᑦᑎᐊᖅᑐᒥᑦ 
ᐃᖅᑲᓇᐃᔭᕐᕕᖃᖅᑎᑦᑎᓂᕐᒥᑦ ᐃᒪᐃᓕᐅᕐᓂᒃᑯᑦ: 

• ᑲᒪᒋᔭᖃᑦᑎᐊᕋᓱᐊᕐᓂᕐᒥᑦ ᐃᖅᑲᓇᐃᔭᕐᕕᖕᒥᑦ ᐃᓄᓕᒫᑦ 
ᐃᑉᐱᒋᔭᐅᑦᑎᐊᕐᓗᑎ ᐊᒻᒪ ᐊᑦᑕᓇᖅᑐᒦᖏᓪᓗᑎ, 
ᐃᑉᐱᒍᓱᑦᑎᐊᓂᒃᑯᓪᓗ ᖃᓄᐃᓕᐅᕐᓂᕐᒥᑦ ᐊᒻᒪ ᐅᖃᓪᓚᖕᓂᕐᒥᑦ;

• ᐱᖃᑕᐅᙱᓐᓂᕐᒥᑦ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ; 
• ᐅᖃᐅᓯᖃᑦᑕᐅᑎᒋᓂᕐᒥᑦ ᖃᓄᑐᐃᓐᓇᖅ ᐃᖅᑲᓇᐃᔭᕐᕕᖕᒥ 

ᐋᓐᓂᖅᓯᕆᓂᕐᒥᑦ ᑕᑯᔭᕕᓂᐊᓂ, ᐊᒻᒪ ᐱᖃᑕᐅᓂᕐᒥᑦ 
ᖃᐅᔨᓴᕐᓂᖅᑕᖃᕈᓂ ᐅᖃᐅᓯᐅᓯᒪᔪᒥᑦ ᐃᖅᑲᓇᐃᔭᕐᕕᖕᒥ 
ᐋᓐᓂᖅᓯᕆᓂᕐᒥᑦ; ᐊᒻᒪ

• ᒪᓕᑦᑎᐊᕐᓂᕐᒥᑦ ᑖᔅᓱᒥᖓ ᐊᑐᐊᒐᕐᒥᑦ ᐊᒻᒪ ᐱᓕᕆᔾᔪᓯᖏᓐᓂᒃ.

ᑕᒪᕐᒥ [ᐊᐅᓚᑦᑎᔩᑦ/ᐊᖓᔪᖅᑳᑦ/ᐊᓯᖏᑦ.] ᐱᔭᒃᓴᖃᖅᑐᑦ 
ᐱᓕᕆᐊᖃᑦᑕᐅᑎᒋᓂᕐᒥᑦ ᖃᐅᔨᓐᓂᖅᐸᑕ ᐃᖅᑲᓇᐃᔭᕐᕕᖕᒥ 
ᐋᓐᓂᖅᓯᕆᓂᕐᒥᑦ ᐅᖃᐅᓯᖃᕐᓂᕐᒥᑦ ᐅᖃᐅᔾᔭᐅᓐᓂᖅᐸᑕ 
ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒥᑦ. ᐱᔭᒃᓴᖃᖅᑐᑦ ᓴᖅᑮᓂᕐᒥᑦ 
ᐊᑦᑕᓇᙱᑦᑐᒥᑦ ᐃᖅᑲᓇᐃᔭᕐᕕᖕᒥᑦ. 
[ᐊᑐᕈᓐᓇᖅᑐᖅ ᐃᓗᐊᓂ ᐃᑲᔪᕈᓐᓇᖅᑐᒥᑦ] ᑲᒪᒋᔭᖃᕆᐊᓕᒃ 
ᒪᑯᓂᖓ:

• ᐊᐅᓚᑕᐅᓂᖓ ᑖᔅᓱᒥᖓ ᐊᑐᐊᒐᕐᒥᑦ ᐊᒻᒪ ᐱᓕᕆᔾᔪᓯᖏᓐᓂᒃ;
• ᐊᑐᐃᓐᓇᐅᑎᑦᑎᓂᕐᒥᑦ ᑐᑭᓯᒋᐊᕈᑎᒃᓴᓂᑦ ᐊᑐᐊᒐᐅᑉ ᒥᒃᓵᓄᑦ 

ᐊᒻᒪ ᐱᓕᕆᔾᔪᓯᖏᓐᓂᒃ ᑭᓇᑐᐃᓐᓇᕐᒧᑦ ᐃᓄᖕᒧᑦ ᐃᓱᒫᓘᒃᑐᒧᑦ 
ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓱᖅᑕᐅᓇᓱᒋᑉᐸ;

• ᓇᓗᓇᐃᖅᓯᓂᕐᒥᑦ ᒪᑯᓂᖓ:
• ᐃᓂᒋᔭᐅᔪᑦ ᐃᖅᑲᓇᐃᔭᕐᕕᖕᒥᑦ 

ᐋᓐᓂᖅᓯᕆᓂᖃᖅᓯᒪᔪᒥᑦ ᐅᕝᕙᓘᓐᓃᑦ ᓂᕆᐅᒋᔭᐅᔪᖅ 
ᑕᐃᒪᐃᑦᑐᖃᕈᓐᓇᕐᓂᖓᓂ

• ᐃᖅᑲᓇᐃᔭᖅᑏᑦ ᐃᓂᖏᓐᓂᒃ ᐃᖅᑲᓇᐃᔭᕐᕕᖕᒥᑦ 
ᑕᐃᒪᐃᓚᐅᖅᑐᑦ ᐅᕝᕙᓘᓐᓃᑦ ᑕᐃᒪᐃᑐᐃᓐᓇᕆᐊᓖᑦ 
ᓂᕆᐅᓇᖅᑐᑦ ᓴᖅᑭᔮᕐᕕᐅᑐᐃᓐᓇᕆᐊᓖᑦ 
ᐋᓐᓂᖅᓯᕆᓂᕐᒥᑦ

• ᐃᓄᐃᑦ ᖃᐅᔨᒪᔭᐅᔪᑦ ᐋᓐᓂᖅᓯᕆᔭᑦᑐᓂᑦ 
ᐃᖅᑲᓇᐃᔭᖅᑏᑦ ᖃᐅᔨᒐᔭᖅᑕᖏᓐᓂᒃ 
ᐃᖅᑲᓇᐃᔭᕐᓂᖏᓐᓂᒃ, ᑭᓯᐊᓂ 
ᐅᖃᐅᓯᕆᔭᐅᒋᐊᖃᕐᓂᖓ ᑕᐃᒪᐃᒋᐊᖃᙱᒃᑯᓂ 
ᒪᓕᒐᑦᑎᒍ

• ᕿᒥᕐᕈᐊᕐᓂᕐᒥᑦ ᑖᔅᓱᒥᖓ ᐊᑐᐊᒐᕐᒥᑦ ᐊᒻᒪ ᐱᓕᕆᔾᔪᓯᖏᓐᓂᒃ 
ᑕᐃᒪᐃᒋᐊᖃᖅᑎᓪᓗᒍ; 

• ᐊᓯᔾᔩᓂᕐᒥᑦ ᖃᐅᔨᒪᑦᑎᐊᕆᐊᕐᓂᕐᒥᑦ ᐃᖅᑲᓇᐃᔭᕐᕕᖕᒥ 
ᐋᓐᓂᖅᓯᕆᓂᕐᒧᑦ ᐊᑐᐊᒐᐅᔪᖅ ᑎᑭᐅᒪᖕᒪᖔᑦ ᒪᓕᒐᒃᑯᑦ 
ᐊᑐᕆᐊᓕᖕᓂᒃ ᐊᒻᒪ ᐱᔭᐅᔭᕆᐊᓕᖕᓂᒃ ᐃᖅᑲᓇᐃᔭᕐᕕᖕᒥᑦ;

• ᐊᑐᕐᓂᕐᒥᑦ ᐋᓐᓂᖅᓯᕆᓂᖅᑕᖃᙱᑦᑐᒥᑦ ᐃᖅᑲᓇᐃᔭᕐᕕᖕᒥᑦ 
ᐊᒻᒪ ᒪᓕᒍᒥᓇᕐᓗᓂ ᓈᒻᒪᒃᑐᒥᑦ ᐃᖅᑲᓇᐃᔭᕐᕕᖕᒥᑦ 
ᐃᓕᖅᑯᓯᖃᕐᓂᕐᒥᑦ; ᐊᒻᒪ

• ᐅᖃᐅᓯᐅᔪᖃᖅᐸᑦ ᑖᔅᓱᒧᖓ [ᑐᕌᖓᔪᖅ ᐃᓂᐅᔪᖅ], 
ᓈᒻᒪᒃᓴᓂᕐᒥᑦ ᐊᓂᒍᖅᑕᐅᔪᓂᒃ ᓯᓚᑖᓂᖔᖅᑐᒧᑦ 
ᖃᐅᔨᓴᖅᑕᐅᓂᕐᒧᑦ, ᖃᐅᔨᔭᐅᔪᓪᓗ ᐊᒻᒪ ᐊᓂᒍᐃᓂᕐᒧᑦ 
ᐊᑐᓕᖁᔭᐅᔪᓂᒃ, ᓇᓕᐊᓐᓅᖓᖏᑦᑐᒧᑦ ᖃᐅᔨᓴᖅᑎᒧᑦ.



15ᑲᒪᒋᔭᖃᕐᓂᕐᒥᑦ ᐸᕝᕕᓵᕆᓂᕐᒥᑦ, ᐊᑭᕋᖅᑑᑎᓂᕐᒥᑦ, ᐊᒻᒪ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ – ᒪᓕᑦᑕᐅᔪᓚᒃᓴᓕᐊᖑᓯᒪᔪᖅ ᐃᖅᑲᓇᐃᔭᖅᑎᖁᑎᓕᖕᓄᑦ ᓄᓇᕗᒻᒥ

[ᐊᑐᕈᓐᓇᖅᑐᖅ ᐃᓗᐊᓂ ᐃᑲᔪᕈᓐᓇᖅᑐᒥᑦ] ᐊᑐᐃᓐᓇᐅᔪᖅ ᑖᔅᓱᒧᖓ 
[ᐃᖅᑲᓇᐃᔭᖅᑎᖁᑎᓕᖕᒧᑦ] ᓇᓕᐊᓐᓅᖓᖏᓪᓗᓂ [ᐃᓄᒃ/ᑲᒻᐸᓂ, 
ᐊᓯᖓ.] ᐃᒪᐃᓕᐅᕐᓂᕐᒧᑦ:

• ᐊᑐᐃᓐᓇᐅᑎᑦᑎᓂᕐᒥᑦ ᑐᑭᓯᒋᐊᕈᑎᒃᓴᓂᑦ ᐊᑐᐊᒐᐅᑉ ᒥᒃᓵᓄᑦ 
ᐊᒻᒪ ᐱᓕᕆᔾᔪᓯᖏᓐᓂᒃ ᑭᓇᑐᐃᓐᓇᕐᒧᑦ ᐃᓄᖕᒧᑦ ᐃᓱᒫᓘᒃᑐᒧᑦ 
ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓱᖅᑕᐅᓇᓱᒋᑉᐸ;

• ᖃᐅᔨᒪᑦᑎᐊᕆᐊᕐᓂᕐᒥᑦ ᐱᓕᕆᔾᔪᓯᐅᔪᑦ ᐊᑐᖅᑎᑕᐅᓗᑎ 
ᑭᖑᕙᖓᖏᑦᑐᒃᑯᑦ, ᐊᔾᔨᒌᑦᑐᒃᑯᑦ ᐊᒻᒪ ᖃᐅᔨᔭᐅᔾᔭᐃᖅᓯᒪᓂᒃᑯᑦ 
ᒪᓕᑦᑎᐊᓂᒃᑯᑦ ᒪᓕᒐᑦᑎᒍᑦ;

• ᑲᔪᓯᑎᑦᑎᓂᕐᒥᑦ ᖃᐅᔨᓴᕐᓂᐅᔪᒥᑦ ᐅᖃᐅᓯᐅᓯᒪᔪᒧᑦ 
ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒧᑦ; ᐊᒻᒪ

• ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒥᑦ ᖃᐅᔨᔭᐅᓯᒪᔪᖃᖅᐸ, 
ᐊᑐᓕᖁᔨᓂᕐᒥᑦ ᐋᖅᑭᒋᐊᕈᑎᒥᒃ ᓇᐅᒃᑰᑦ ᓈᒻᒪᒃᑐᒃᑯᑦ.  

[ᐃᓚᓗᒋᑦ ᖄᒃᑲᓐᓂᐅᒍᑦ ᐱᔭᒃᓴᕆᔭᐅᔪᑦ ᐊᒻᒪ ᑲᒪᒋᔭᐅᒋᐊᓖᑦ 
ᑕᐃᒪᐃᒋᐊᖃᕐᓂᖓᓄᑦ]

8. ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒧᑦ ᐱᓕᕆᔾᔪᓰᑦ

8.1  ᖃᓄᐃᓕᐅᕐᓂᕐᒥᑦ ᐅᐸᒍᑎᔭᐅᒍᕕᑦ 
ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒥᑦ

ᐃᖅᑲᓇᐃᔭᖅᑎ ᐅᖃᖃᑎᖃᕆᐊᖃᙱᑦᑐᖅ ᐅᕝᕙᓘᓐᓃᑦ 
ᖃᓄᐃᓕᖓᓂᐅᔪᒦᒋᐊᖃᙱᑦᑐᖅ ᐃᖅᑲᓇᐃᔭᕐᕕᖕᒥ 
ᐋᓐᓂᖅᓯᕆᓂᖅᑕᖃᖅᑐᒥᑦ, ᐅᕝᕙᓘᓐᓃᑦ ᐃᖅᑲᓇᐃᔭᖅᑎ ᐅᒃᐱᕈᓱᒃᑯᓂ 
ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᖅᑕᖃᕐᓂᐊᕐᓂᖓᓂ. 
ᐃᖅᑲᓇᐃᔭᖅᑏᑦ ᐱᖃᑕᐅᑎᓪᓗᒋᑦ, ᐅᕝᕙᓘᓐᓃᑦ ᑕᐅᑐᒃᑐᖃᖅᑎᓪᓗᒍ, 
ᐱᓂᕐᓗᒃᑐᒧᑦ ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒧᑦ, 
ᐊᑦᑕᓇᔾᔭᐃᖅᓯᒪᓂᖏᑦ ᐃᓱᒪᒋᔭᐅᒋᐊᓖᑦ ᑲᒪᒋᔭᖃᖅᑎᓪᓗᒋᑦ 
ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒥᑦ. 
ᐃᖅᑲᓇᐃᔭᖅᑎ ᐃᓱᒫᓘᒃᑯᓂ ᐱᖃᑕᐅᑉᐸᓘᓐᓃᑦ ᖃᓄᐃᓐᓂᐅᔪᒥᑦ 
ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓱᖅᑕᐅᓂᕐᒧᑦ, ᐃᒪᐃᓕᐅᑦᑕᐅᑎᒋᒋᐊᓖᑦ

• ᖃᓄᐃᓕᖓᓂᐅᔪᖅ ᕿᒪᒡᓗᒍ, ᐊᔪᕐᓇᖏᒃᑯᓂ, ᐊᓯᖏᓪᓗ 
ᐃᓄᐃᑦ ᐅᓗᕆᐊᓇᖅᑐᒦᑐᐃᓐᓇᕆᐊᓖᑦ;

• ᖃᐅᔨᒋᐊᕐᕕᒋᓗᒍ [ᐅᐊᑦᑎᔩᑦ ᑐᕌᕈᑎᖏᑦ]; 
• ᐸᓖᓯᒃᑯᓐᓄᑦ (RCMP) ᐅᖄᓚᓗᑎᑦ ᑕᐃᒪᐃᒋᐊᖃᕈᕕᑦ, ᑎᒥᒃᑯᑦ 

ᐋᓐᓂᖅᓯᕆᔪᖃᖅᐸ, ᐅᕝᕙᓘᓐᓃᑦ ᐅᓗᕆᐊᓵᕆᔪᖃᖅᐸᑦ 
ᑎᒥᒥᑦ ᐋᓐᓂᖅᓯᕆᓂᐊᕐᓂᕋᐃᓗᓂ ᐊᒻᒪ ᖃᓄᐃᓕᖓᓂᐅᔪᖅ 
ᐱᓗᐊᖅᐸᑦ; ᐊᒻᒪ

• ᐅᖃᐅᓯᖃᕐᓂᕐᒥᑦ ᖃᓄᐃᔾᔪᑕᐅᔪᒥᒃ [ᐊᑐᕈᓐᓇᖅᑐᖅ ᐃᓗᐊᓂ 
ᐃᑲᔪᕈᓐᓇᖅᑐᒥᑦ] ᕿᓚᒻᒥᐅᓛᒃᑯᑦ. ᐅᖃᐅᓯᖃᕐᓂᕐᒥᑦ 
ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᕐᒥᑦ ᑖᔅᓱᒧᖓᒨᖓᑉᐸᑦ 
[ᐊᑐᕈᓐᓇᖅᑐᖅ ᐃᓗᐊᓂ ᐃᑲᔪᕈᓐᓇᖅᑐᒥᑦ], ᐃᖅᑲᓇᐃᔭᖅᑎ 
ᐅᐳᒍᑎᓪᓗᐊᖅᑐᖅ [ᐊᑐᕈᓐᓇᖅᑐᖅ ᐃᓗᐊᓂ ᐃᑲᔪᕈᓐᓇᖅᑐᒥᑦ], 
ᒪᓕᒐᔭᖅᑐᖅ ᐊᔾᔨᐸᓗᓪᓗᐊᖓᓂ ᐱᓕᕆᓂᐅᔪᒥᑦ, ᑭᓯᐊᓂ 
ᐊᓯᐊᒎᖔᖁᔭᐅᒃᐸᑦ.

ᐃᖅᑲᓇᐃᔭᖅᑏᑦ ᓴᖅᑭᔮᕐᕕᐅᓯᒪᔪᑦ ᐋᓐᓂᖅᓯᕆᓂᕐᒥᑦ 
ᑲᔪᖏᖅᓱᖅᑕᐅᔪᑦ ᐋᓐᓂᐊᕕᓕᐊᕐᓗᑎ ᐱᓂᕐᓗᒃᑐᖃᓚᐅᖅᑎᓪᓗᒍ, 
ᒪᒥᓴᖅᑕᐅᓂᕐᒧᑦ ᐊᒻᒪ/ᐅᕝᕙᓘᓐᓃᑦ ᐃᓅᓯᓕᕆᔭᐅᓂᕐᒧᑦ 
[ᑕᐃᑰᓇ ᐃᖅᑲᓇᐃᔭᖅᑎᓄᑦ ᐃᑲᔪᖅᑕᐅᓇᖅᑐᒃᑯᑦ/ᐊᓯᖏᑦ.]. 
ᐃᖅᑲᓇᐃᔭᖅᑎ ᒪᒥᓴᖅᑕᐅᒍᓂ ᐅᕝᕙᓘᓐᓃᑦ ᐃᓅᓯᓕᕆᔭᐅᒍᓂ 
ᐱᓂᕐᓗᒃᑐᖃᓚᐅᖅᑎᓪᓗᒍ ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒧᑦ,  
[ᐃᖅᑲᓇᐃᔭᖅᑎᖁᑎᓕᒃ] ᖃᐅᔨᒪᑦᑎᐊᕆᐊᕐᓂᐊᖅᑐᖅ ᒪᒥᓴᖅᑕᐅᓂᖓ 
ᐅᕝᕙᓘᓐᓃᑦ ᐃᓅᓯᓕᕆᔭᐅᓂᖓ ᐊᑭᓕᖅᓱᖅᑕᐅᓗᓂ 
ᐃᖅᑲᓇᐃᔭᖅᑎᒧᑦ ᐃᑲᕐᕋᓕᐊᖑᓯᒪᓗᑎ, ᐃᖅᑲᓇᐃᔭᖅᑎᓗ 
ᐊᓯᐅᔨᖏᓪᓗᓂ ᐃᑲᕐᕋᖏᓐᓂᒃ ᐅᕝᕙᓘᓐᓃᑦ ᐱᕚᓪᓕᕈᑎᒃᓴᖏᓐᓂᒃ 
ᒪᒥᓴᖅᑕᐅᓂᖓᓄᑦ ᐊᒻᒪ/ᐅᕝᕙᓘᓐᓃᑦ ᐃᓅᓯᓕᕆᔭᐅᓂᕐᒧᑦ 
ᐱᓂᕐᓗᒍᑕᐅᔪᒧᑦ ᐃᖅᑲᓇᐃᔭᕐᕕᖕᒥ ᐋᓐᓂᖅᓱᖅᑕᐅᓂᕐᒧᑦ.

ᐃᓄᒃ ᐅᐸᒍᑎᓯᒪᓕᖅᐸ [ᐊᑐᕈᓐᓇᖅᑐᖅ ᐃᓗᐊᓂ ᐃᑲᔪᕈᓐᓇᖅᑐᒥᑦ] 
ᐱᓂᕐᓗᖕᓂᐅᔪᒧᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᕐᒥᑦ, 
[ᐊᑐᕈᓐᓇᖅᑐᖅ ᐃᓗᐊᓂ ᐃᑲᔪᕈᓐᓇᖅᑐᒥᑦ] ᐊᑐᐃᓐᓇᐅᑎᑦᑎᒐᔭᖅᑐᖅ 
ᐅᓐᓂᕐᓗᒃᑐᒧᑦ ᐃᓄᖕᒧᑦ ᐊᑐᐃᓐᓇᖃᕐᕕᐅᓗᓂ ᑖᔅᓱᒥᖓ ᐊᑐᐊᒐᕐᒥᑦ 
ᐊᒻᒪ ᐱᓕᕆᔾᔪᓯᖓᓂ, ᑐᑭᓯᒋᐊᕈᑎᒃᓴᖏᓐᓂᓗ:

• ᐊᑐᐃᓐᓇᐅᓂᖏᑦ ᐃᓅᓯᓕᕆᔩᑦ ᐊᒻᒪ ᐊᓯᖏᑦ 
ᐃᑲᔪᖅᓱᓂᕐᒧᑦ ᐱᔨᑦᑎᕋᐅᑏᑦ ᒪᓂᒪᒍᑕᐅᔪᑦ ᑖᒃᑯᓄᖓ 
[ᐃᖅᑲᓇᐃᔭᖅᑎᖁᑎᓕᒃ];

• ᖃᓄᐃᑦᑐᑐᐃᓐᓇᐃᑦ ᓇᓖᕌᕈᑎᒃᓴᑦ ᐱᔾᔪᑎᓖᑦ 
ᑭᒡᒐᖅᑐᖅᑕᐅᓂᕐᒥᑦ ᒪᓕᒐᓕᕆᔨᒧᑦ ᐅᕝᕙᓘᓐᓃᑦ ᐊᓯᐊᓂ 
ᐃᓄᖕᒥᑦ ᓂᕈᐊᖅᑕᒥᓂ;

• ᐱᔪᓐᓇᕐᓂᖃᕐᓂᖅ ᖁᔭᓈᖅᓯᓂᕐᒥᑦ ᖃᓄᐃᓕᐅᕆᐊᒃᑲᓐᓂᓂᕐᒥᑦ 
ᑲᓲᒪᓂᖓ ᖃᐅᔨᓴᕐᓂᐅᔪᒧᑦ ᖃᖓᑐᐃᓐᓇᒃᑯᑦ ᐊᒻᒪ 
ᖁᔭᓈᖅᓯᑉᐸᑕ, ᐱᓕᕆᓂᐅᔪᖅ ᓱᓕ ᑲᔪᓯᑐᐃᓐᓇᕆᐊᓕᒃ; ᐊᒻᒪ

• ᐊᓯᖏᑦ ᓇᓖᕌᕈᑎᒃᓴᑦ ᐊᑐᐃᓐᓇᐅᔪᑦ ᐅᓐᓂᕐᓗᒃᑐᒧᑦ ᐃᓄᖕᒧᑦ 
ᐃᓚᖃᖅᑐᑦ ᓄᓇᕗᒻᒥ ᐃᓅᑉ ᐱᔪᓐᓇᐅᑎᖏᑕ ᐋᖅᑭᒋᐊᒃᑲᐃᔩᑦ.

8.2 ᐊᐃᑉᐸᕇᖑᔪᓄᑦ ᐋᓐᓂᖅᓯᕆᓂᖅ
[ᐃᖅᑲᓇᐃᔭᖅᑎᖁᑎᓕᒃ] ᐅᔾᔨᕈᓱᓕᕈᓂ ᐊᐃᑉᐸᕇᓂᑦ 
ᐋᓐᓂᖅᓯᕆᓂᕐᒥᑦ ᓴᖅᑭᔮᑐᐃᓐᓇᕆᐊᓕᖕᒥ ᐃᖅᑲᓇᐃᔭᕐᕕᖕᒥᑦ 
ᑖᓐᓇᓗ ᐃᖅᑲᓇᐃᔭᖅᑎ ᑎᒥᒃᑯᑦ ᐋᓐᓂᑐᐃᓐᓇᕆᐊᖃᕐᓗᓂ, 
[ᐃᖅᑲᓇᐃᔭᖅᑎᖁᑎᓕᒃ] ᐊᔪᙱᓐᓂᓕᒫᖓᓂ ᓴᐳᔾᔨᒐᔭᖅᑐᖅ 
ᐃᖅᑲᓇᐃᔭᖅᑎᒥᑦ, ᑐᓴᖅᑎᑦᑎᓗᑎᓗ ᐅᐊᑦᑎᔨᐅᔪᓂᒃ  
ᐃᖅᑲᓇᐃᔭᕐᕕᐅᑉ ᐃᓂᒋᔭᖓᓄᑦ. 
ᐃᖅᑲᓇᐃᔭᖅᑎ ᐅᒃᐱᕈᓱᒃᑯᓂ ᓇᖕᒥᓂᖅ ᐅᓗᕆᐊᓇᖅᑐᒦᒻᒪᖔᖅ 
ᐋᓐᓂᖅᓱᖅᑕᐅᓂᕐᒧᑦ ᐃᖅᑲᓇᐃᔭᕐᕕᖕᒥ, ᑐᓴᐅᒪᑎᑦᑎᒋᐊᓕᒃ 
[ᐊᐅᓚᑦᑎᔨᒥ/ᑲᒪᔨᒥ/ᐅᐊᑦᑎᔨᒥ ᐊᓯᖓᓂ] ᕿᓚᒻᒥᐅᓛᒃᑯᑦ.

8.3  ᐱᔪᓐᓇᐅᑎᖃᕐᓂᖅ ᐋᒃᑳᕈᓐᓇᕐᓂᕐᒥᑦ 
ᐱᓕᕆᖁᔭᐅᓂᕐᒧᑦ

ᐃᖅᑲᓇᐃᔭᖅᑎ ᐋᒃᑳᑐᐃᓐᓇᕆᐊᓕᒃ ᐱᓕᕆᐊᖃᕈᒪᖏᓪᓗᓂ 
ᐃᖅᑲᓇᐃᔭᖅᑎ ᒪᑯᓂᖓ ᐅᒃᐱᕈᓱᒃᑯᓂ:

• ᐊᔾᔨᐅᙱᑦᑐᒥ ᐅᓗᕆᐊᓇᕐᓂᖅᑕᖃᕈᓂ ᐃᖅᑲᓇᐃᔭᖅᑎᐅᑉ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐅᕝᕙᓘᓐᓃᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ; 
ᐅᕝᕙᓘᓐᓃᑦ

• ᑲᔪᓯᑎᑦᑎᓂᕐᒥᑦ ᐱᓕᕆᐊᒃᓴᒥᑦ ᓴᖅᑮᓂᐊᖅᑐᒃᓴᐅᕗᖅ 
ᐊᔾᔨᐅᙱᑦᑐᒥᑦ ᐅᓗᕆᐊᓇᕐᓂᐅᔪᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ 
ᐊᒻᒪ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ 
ᑭᓇᑐᐃᓐᓇᕐᒧᑦ.  

ᐊᔾᔨᐅᙱᑦᑐᖅ ᐅᓗᕆᐊᓇᕐᓂᐅᔪᖅ ᐅᓗᕆᐊᓇᕐᓂᐅᔪᖅ 
ᓴᖅᑭᔮᒐᔪᖃᑦᑕᙱᑦᑐᖅ ᑕᐃᑲᓂ ᐃᖅᑲᓇᐃᔮᒥᑦ ᐅᕝᕙᓘᓐᓃᑦ 
ᖃᓄᐃᓕᖓᓂᐅᔪᖅ ᐅᓗᕆᐊᓇᕐᓂᐅᔪᖅ ᑕᐃᖕᓇ ᐃᓄᒃ 
ᐱᓕᕆᕙᒃᑑᒐᓗᐊᖅ ᑲᔪᓯᑎᑦᑎᒍᓐᓃᕋᔭᖅᑐᖅ ᐱᓕᕆᒍᓐᓃᕐᓗᓂ.
ᑕᐃᒪᐃᑎᓪᓗᒍ, ᐃᖅᑲᓇᐃᔭᖅᑎ ᐅᖃᐅᓯᖃᓪᓗᐊᖅᑐᖅ 
ᖃᓄᐃᓕᖓᓂᐅᔪᓂᒃ ᐋᒃᑳᕐᓂᐅᔪᒧᑦ ᐅᕗᖓ [ᐊᑐᕈᓐᓇᖅᑐᖅ ᐃᓗᐊᓂ 
ᐃᑲᔪᕈᓐᓇᖅᑐᒥᑦ] ᑭᖑᕙᖓᖏᓪᓗᓂ ᖃᐅᔨᒪᑦᑎᐊᕆᐊᕋᔭᖅᑐᖅ 
ᖃᐅᔨᓴᕐᓂᖅᑕᖃᕐᓗᓂ ᐊᒻᒪ ᖃᓄᐃᓕᐅᕋᔭᖅᑐᖅ ᐊᔾᔨᐅᙱᑦᑐᒥᑦ 
ᐅᓗᕆᐊᓇᖅᑐᖅᑕᖃᖅᑕᐃᓕᒪᑎᑦᑎᓂᕐᒧᑦ.
ᖃᐅᔨᓴᕐᓂᐅᔪᖅ ᐱᔭᕇᖅᑕᐅᓯᒪᓕᖅᐸᑦ ᐊᒻᒪ ᖃᓄᐃᑦᑐᑐᐃᓐᓇᕐᓂᒃ 
ᖄᒃᑲᓐᓂᐊᒍᑦ ᖃᓄᐃᓕᐅᕈᑎᓂᒃ ᐲᖅᓯᓂᕐᒥᑦ ᐊᔾᔨᐅᙱᑦᑐᒥᑦ 
ᐅᓗᕆᐊᓇᖅᑐᒥᑦ ᐱᓕᕆᐊᖃᖅᓯᒪᓕᖅᐸᑕ, ᐃᖅᑲᓇᐃᔭᖅᑎ 
ᐅᒃᐱᕈᓱᒃᑯᓂ ᐊᔾᔨᐅᙱᑦᑐᖅ ᐅᓗᕆᐊᓇᖅᑐᖅ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ ᐊᑦᑕᕐᓇᔾᔭᐃᖅᓯᒪᓂᕐᒧᑦ 
ᐃᖅᑲᓇᐃᔭᖅᑎᒧᑦ ᓱᓕ ᐱᑕᖃᕈᓂ, ᐃᖅᑲᓇᐃᔭᖅᑎ ᐋᒃᑳᕈᓐᓇᖅᑐᖅ 
ᐱᓕᕆᓂᕐᒧᑦ ᐊᒻᒪ ᑲᑐᔾᔨᓂᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 
ᐊᑦᑕᕐᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᑦ [ᐅᕝᕙᓘᓐᓃᑦ ᑎᓕᓴᐅᓯᒪᔪᖅ 
ᐊᑦᑕᓇᔾᔭᐃᑦᑐᓕᕆᔨᒻᒪᕆᒻᒧᑦ (ᑲᑎᒪᔨᕋᓛᖅᑕᖃᙱᑉᐸᑦ)] 
ᑐᓴᖅᑎᑕᐅᒐᔭᖅᑐᖅ ᖃᐅᔨᓴᕈᔭᐅᓗᓂ ᐊᒻᒪ ᐃᓱᒪᓕᐅᕆᓂᕐᒧᑦ. 
ᑖᒃᑯᐊ [ᑲᑐᔾᔨᓂᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 
ᐊᑦᑕᕐᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᑦ/ᑎᓕᓴᐅᓯᒪᔪᖅ 



16 ᑲᒪᒋᔭᖃᕐᓂᕐᒥᑦ ᐸᕝᕕᓵᕆᓂᕐᒥᑦ, ᐊᑭᕋᖅᑑᑎᓂᕐᒥᑦ, ᐊᒻᒪ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ – ᒪᓕᑦᑕᐅᔪᓚᒃᓴᓕᐊᖑᓯᒪᔪᖅ ᐃᖅᑲᓇᐃᔭᖅᑎᖁᑎᓕᖕᓄᑦ ᓄᓇᕗᒻᒥ

ᐊᑦᑕᓇᔾᔭᐃᑦᑐᓕᕆᔨᒻᒪᕆᒻᒧᑦ] ᖃᐅᔨᓴᕋᔭᖅᑐᖅ ᖃᓄᐃᓕᖓᓂᐅᔪᒥᒃ 
ᐃᑲᕐᕋᑦ 24 ᑐᖔᑕᓂ ᑐᓴᖅᑎᑕᐅᓯᒪᓕᖅᐸ ᐃᓱᒪᓕᐅᕆᓗᓂ 
ᐊᔾᔨᐅᙱᑦᑐᖅ ᐅᓗᕆᐊᓇᖅᑐᖅ ᓴᖅᑭᔮᕐᒪᖔᖅ ᐅᕝᕙᓘᓐᓃᑦ 
ᓴᖅᑭᔮᕐᓂᐊᖅᑑᔮᕐᒪᖔᖅ.
ᐅᑕᖅᑭᓂᕐᓂ ᖃᐅᔨᓴᕐᓂᐅᔪᒧᑦ ᐊᒻᒪ ᐃᓱᒪᓕᐅᖅᑕᐅᔪᒧᑦ, 
ᐃᖅᑲᓇᐃᔭᖅᑎ ᑕᐃᒪᐃᒋᐊᓕᒃ, ᐃᖅᑲᓇᐃᔭᕐᓇᐅᑉ ᐃᑲᕐᕋᖏᓐᓂᒃ, 
ᐊᑦᑕᓇᙱᑦᑐᒦᓪᓗᓂ ᐅᕝᕙᓘᓐᓃᑦ ᖃᓂᒋᔭᖓᓂ ᐃᓂᒋᔭᐅᔫᑉ 
ᖃᐅᔨᓴᕐᕕᐅᔪᖅ, ᑭᓯᐊᓂ [ᐃᖅᑲᓇᐃᔭᖅᑎᖁᑎᓕᒃ] ᑎᓕᓯᒍᓂ 
ᐃᖅᑲᓇᐃᔭᖅᑎᒥᑦ ᐊᓯᐊᓂᖔᖅ ᐱᓕᕆᑎᑕᐅᑲᐃᓐᓇᕐᓗᓂ 
ᐃᖅᑲᓇᐃᔭᖅᑎᐅᑉ ᐊᔪᙱᑕᒥᓂ.
ᐃᖅᑲᓇᐃᔭᖅᑎ ᐊᑭᓕᖅᑕᐅᓂᐊᖅᑐᖅ ᐊᖒᑉ ᐅᕝᕙᓘᓐᓃᑦ ᐊᕐᓇᐅᑉ 
ᐊᑭᓕᖅᑕᐅᒐᔪᓲᖑᔭᖏᓐᓂᒃ ᐃᑲᕐᕋᓕᐊᖏᑦ ᒪᓕᓪᓗᒋᑦ ᐃᖅᑲᓇᐃᔭᖅᑎ 
ᑕᐃᑲᓃᓐᓂᖓᓂ ᐃᓂᒋᔭᐅᔪᒥᑦ ᖃᐅᔨᓴᕈᑕᐅᔪᒥᒃ ᐅᕝᕙᓘᓐᓃᑦ 
ᐱᓕᕆᐊᖃᕐᓂᖓᓂ ᐊᓯᖔᖓᓂ ᐱᔭᒃᓴᕆᑲᐃᓐᓇᕐᓂᐊᖅᑕᖏᓐᓂᒃ.

8.4 ᖃᐅᔨᓴᕐᓂᕐᒥᑦ ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒥᑦ 
ᖃᖓᑐᐃᓐᓇᒃᑯᑦ ᐅᓂᒃᑳᓕᐅᖅᑐᖃᕇᖅᓯᒪᓕᖅᐸ ᐃᖅᑲᓇᐃᔭᕐᕕᖕᒥᑦ 
ᐋᓐᓂᖅᓯᕆᓂᕐᒥᑦ, ᐅᓐᓂᕐᓗᒃᑐᖅ ᐃᓄᒃ ᑐᒃᓯᕋᕈᓐᓇᖅᑐᖅ 
ᐃᖅᑲᓇᐃᔭᕐᕕᖕᒥ ᐊᑲᐅᓈᖅᑎᑕᐅᑲᐃᓐᓇᓂᕐᒥᑦ ᐱᓕᕆᓂᐅᔪᖅ 
ᐊᓂᒍᖅᑕᐅᓇᓱᓐᓂᖓᓂ. ᖃᓄᓕᒫᖅ ᐊᑲᐅᓈᖅᑎᑦᑎᓇᓱᒃᑲᔭᖅᑐᑦ 
ᐅᓐᓂᕐᓗᒃᑐᒥ ᐃᓄᖕᒥ.
ᑖᓐᓇ [ᐊᑐᕈᓐᓇᖅᑐᖅ ᐃᓗᐊᓂ ᐃᑲᔪᕈᓐᓇᖅᑐᒥᑦ] ᐅᖃᐅᓯᖃᕐᕕᐅᒃᐸᑦ 
ᐱᓂᕐᓗᒃᑐᒥᑦ ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒧᑦ, [ᐊᑐᕈᓐᓇᖅᑐᖅ 
ᐃᓗᐊᓂ ᐃᑲᔪᕈᓐᓇᖅᑐᒥᑦ] ᒪᓕᒐᔭᖅᑐᖅ ᐱᓕᕆᔾᔪᓯᖓᓂ 
ᓇᓗᓇᐃᔭᖅᓯᒪᔪᒥᑦ ᑕᕝᕙᓂ ᐊᑐᐊᒐᕐᒥᑦ ᑎᑎᖅᓯᓂᕐᒧᑦ ᐊᒻᒪ 
ᖃᐅᔨᓴᕐᓂᕐᒧᑦ ᐱᓂᕐᓗᖕᓂᐅᔪᒥᑦ. 
ᐅᓐᓂᕐᓗᒃᑐᖅ ᐃᓄᒃ ᖁᔭᓈᖅᓯᔪᓐᓇᖅᑐᖅ ᖃᓄᐃᓕᐅᒃᑲᓐᓂᓂᕐᒥᑦ 
ᐅᖃᐅᓯᐅᓯᒪᔪᒧᑦ ᖃᖓᑐᐃᓐᓇᖅ. ᑭᓯᐊᓂ, ᖁᔭᓈᖅᓯᒐᓗᐊᖅᑲᑕ, 
ᐱᓕᕆᓂᐅᔪᖅ ᖃᐅᔨᓴᕐᓂᐅᔪᒧᑦ ᐊᑲᐅᙱᓕᐅᕈᑕᐅᔪᒧᑦ 
ᑲᔪᓯᑐᐃᓐᓇᕆᐊᓕᒃ, ᑖᓐᓇ [ᐃᖅᑲᓇᐃᔭᖅᑎᖁᑎᓕᒃ] 
ᐱᔭᒃᓴᖃᕐᒪ ᖃᐅᔨᒪᑦᑎᐊᕆᐊᕐᓂᕐᒥᑦ ᐋᓐᓂᐊᖃᕐᓇᙱᑦᑐᒥᑦ ᐊᒻᒪ 
ᐊᑦᑕᓇᔾᔭᐃᖅᓯᒪᔪᒥᑦ ᐃᖅᑲᓇᐃᔭᕐᕕᖃᖅᑎᑦᑎᓂᕐᒥᑦ.
ᖃᐅᔨᓴᕐᓂᐅᔪᖅ ᐱᓕᕆᐊᖑᔪᖅ ᑕᕝᕘᓇ ᐊᑐᐊᒐᒃᑯᑦ ᒪᓕᓲᖅ 
ᓈᒻᒪᒋᔭᐅᔪᓂᑦ ᑐᙵᕕᒋᔭᐅᔪᓂᑦ ᓈᒻᒪᒃᑐᒥᑦ, ᒪᑯᓂᖓᓗ:

• ᐃᓚᖓᒍᑦ; 
• ᐱᔪᓐᓇᕐᓂᖃᕐᓂᖅ ᖃᐅᔨᒪᓂᕐᒥᑦ ᑭᓱᒧᑦ ᐸᓯᔭᐅᖕᒪᖔᖅ, 

ᓇᐃᓈᕆᔾᔪᑎᒃᑰᒐᔪᓲᑦ, ᐅᓐᓂᕐᓗᒍᑕᐅᔪᖅ 
ᑭᐅᑦᑎᐊᕈᓐᓇᕐᓂᐊᕐᒪᑦ/ᓱᐳᑎᓗᓂ; 

• ᐱᔪᓐᓇᕐᓂᖃᕐᓂᖅ ᒪᓂᒪᑎᑦᑎᓂᕐᒥᑦ ᓱᓕᔪᓐᓂᐊᕈᑎᓂ ᐊᒻᒪ 
ᑕᐅᑐᒃᑐᕕᓂᕐᓂᒃ ᐃᑲᔪᖅᓱᓂᕐᒥᑦ ᖃᐅᔨᓴᕐᓂᕐᒧᑦ; ᐊᒻᒪ 

• ᐱᔪᓐᓇᕐᓂᖃᕐᓂᖅ ᓴᖅᑭᔮᖅᑎᑦᑎᓂᕐᒥᑦ ᓱᓕᔪᓐᓂᐊᕈᑎᓂᑦ.

[ᓇᓗᓇᐃᕐᓗᒋᑦ ᖄᒃᑲᓐᓂᐊᒍᑦ ᖃᓄᐃᓕᐅᕈᑕᐅᔭᕆᐊᓖᑦ 
ᖃᐅᔨᓴᕐᓂᕐᒧᑦ, ᒪᓕᓪᓗᒋᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᖁᔭᖅ, 
ᐋᖅᑭᒋᐊᖅᓯᒪᔪᑦ ᒪᓕᒐᓕᐊᖑᓯᒪᔪᑦ ᓄᓇᑦᓯᐊᕐᒥ (ᓄᓇᕗᑦ)  
1988 C s-1].
ᖃᐅᔨᓴᕐᓂᖅᑕᖃᓚᐅᕐᓗᓂ, ᐃᓱᒪᓕᐅᕆᒐᔭᖅᑐᑦ ᐊᑐᐊᒐᖅ 
ᓯᖁᒥᑕᐅᓯᒪᖕᒪᖔᖅ, ᖃᓄᐃᓕᐅᕆᐊᖃᕐᒪᖔᕐᓗ ᖃᐅᔨᔭᐅᔪᑦ 
ᐱᔾᔪᑎᒋᓪᓗᒋᑦ, ᖃᓄᕐᓗ ᑕᐃᒪᐃᑎᑦᑎᑦᑕᐃᓕᒪᓂᕐᒥᑦ 
ᐅᓗᕆᐊᓇᕐᓂᐅᔪᒥᑦ ᐋᓐᓂᖅᓯᕆᓂᕐᒧᑦ ᐊᒻᒪ ᑐᓴᖅᑎᑦᑎᓗᑎ 
ᐃᖅᑲᓇᐃᔭᖅᑎᓂᑦ ᐅᓗᕆᐊᓇᕐᓂᐅᑐᐃᓐᓇᕆᐊᓕᖕᓂᒃ 
ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒧᑦ.
ᐊᓂᒍᖅᔪᑦ ᖃᐅᔨᓴᕐᓂᐅᔪᒧᑦ ᑐᓴᖅᑎᑕᐅᒐᔭᖅᑐᑦ ᐅᓐᓂᕐᓗᒃᑐᒧᑦ 
ᐃᓄᖕᒧᑦ ᐊᒻᒪ ᐅᓐᓂᕐᓗᒍᑕᐅᔪᒧᑦ ᐃᒫ [ᓇᓗᓇᐃᖅᓯᓂᒃᑯᑦ 
ᖃᓄᐃᔾᔪᑕᐅᔪᓂᑦ, ᖃᓄᐃᑦᑐᓂᓪᓗ ᑐᓴᐅᒪᔪᑎᒃᓴᓂᑦ 
ᑐᓴᖅᑎᑦᑎᒐᔭᕐᒪᖔᑦ ᐊᒻᒪ ᖃᓄᖅ ᖃᐅᔨᔭᐅᔾᔭᐃᖅᓯᒪᓂᖅ 
ᐊᑐᖅᑕᐅᒐᔭᕐᒪᖔᖅ].
ᐅᖃᐅᓯᐅᓯᒪᔪᖅ ᓱᓕᓪᓚᑦᑖᓂᕋᖅᑕᐅᙱᑉᐸ, ᑎᑎᖅᑲᑦ ᑕᕝᕘᓇ 
ᐊᑐᐊᒐᒃᑯᑦ ᐃᓕᔭᐅᒐᔭᙱᑦᑐᑦ ᑭᐊᑐᐃᓐᓇᐅᑉ ᐃᖅᑲᓇᐃᔮᖓᑕ 
ᑎᑎᖅᑲᖁᑎᖏᓐᓄᑦ.
ᐅᖃᐅᓯᐅᓯᒪᔪᖅ ᓱᓕᓪᓚᑦᑖᓂᕋᖅᑕᐅᑉᐸ, ᖃᐅᔨᔭᐅᔾᔭᐃᖅᓯᒪᔪᒥᑦ 
ᓇᐃᓈᕆᔾᔪᑎᒥᒃ ᐊᓂᒍᖅᑕᐅᔪᓂᒃ ᐱᓕᕆᐊᖑᔪᒧᑦ ᐃᓕᔭᐅᒐᔭᖅᑐᖅ 
ᐅᓐᓂᕐᓗᒍᑕᐅᔫᑉ ᐃᖅᑲᓇᐃᔮᖓᑕ ᑎᑎᖅᑲᖁᑎᖏᓐᓄᑦ.
ᐊᓯᓕᒫᖏᑦ ᑎᑎᖅᑲᖁᑎᑦ ᑕᕝᕘᓇ ᐊᑐᐊᒐᒃᑯᑦ ᑮᒃᓯᒪᔪᒦᑎᑕᐅᒐᔭᖅᑐᑦ 
ᐸᐃᑉᐹᒃᑯᕕᖕᒥ ᐊᒻᒪ/ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᑐᖅᑯᖅᓯᒪᔪᒃᑯᕕᖕᒥ 
ᐃᓯᕈᓐᓇᐅᑎᖃᖅᑐᒥᑦ ᑕᐃᑲᓂ [ᐃᖅᑲᓇᐃᔭᖅᑎᖁᑎᓕᒃ].



17ᑲᒪᒋᔭᖃᕐᓂᕐᒥᑦ ᐸᕝᕕᓵᕆᓂᕐᒥᑦ, ᐊᑭᕋᖅᑑᑎᓂᕐᒥᑦ, ᐊᒻᒪ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ – ᒪᓕᑦᑕᐅᔪᓚᒃᓴᓕᐊᖑᓯᒪᔪᖅ ᐃᖅᑲᓇᐃᔭᖅᑎᖁᑎᓕᖕᓄᑦ ᓄᓇᕗᒻᒥ

9.  ᖃᐅᔨᓴᕐᓂᕐᒥᑦ ᐅᓗᕆᐊᓇᕐᓂᐅᔪᓂᒃ  
ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒥᑦ

[ᐃᖅᑲᓇᐃᔭᖅᑎᖁᑎᓕᒃ] ᑐᓴᐅᒪᑎᑦᑎᓂᐊᖅᑐᖅ ᐃᖅᑲᓇᐃᔭᖅᑎᓂᑦ 
ᐅᓗᕆᐊᓇᕐᓂᐅᔪᓂᑦ ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒥᑦ, 
ᖃᓄᐃᑦᑑᓂᖓᓂᓗ ᐊᒻᒪ ᐊᖏᓂᖓ ᐅᓗᕆᐊᓇᖅᑑᔪᖅ 
ᐃᒪᐃᓕᐅᕐᓗᓂ:
[ᓇᓗᓇᐃᕐᓗᒋᑦ ᐱᓕᕆᔾᔪᓯᐅᔪᖅ ᑐᓴᐅᒪᑎᑦᑎᓂᕐᒥᑦ 
ᐃᖅᑲᓇᐃᔭᖅᑎᓂᑦ ᐅᓗᕆᐊᓇᕐᓂᐅᔪᒥᑦ ᐋᓐᓂᖅᓯᕆᓂᕐᒧᑦ. ᑕᒪᓐᓇ 
ᐃᓚᖃᓪᓗᐊᖅᑐᖅ ᐱᓕᕆᔾᔪᓯᖏᓐᓂᒃ ᑐᓂᓯᓂᕐᒥᑦ ᑐᑭᓯᒋᐊᕈᑎᒃᓴᑦ 
ᐃᖅᑲᓇᐃᔭᖅᑎᖁᑎᓕᐅᑉ ᐱᓯᒪᑦᑎᓂᖓ ᐅᓗᕆᐊᓇᕐᓂᐅᔪᒥᑦ 
ᐋᓐᓂᖅᓯᕆᓂᕐᒧᑦ ᐃᓄᖕᓂᒃ ᑕᐃᒪᐃᓂᑰᔪᓂᒃ ᐋᓐᓂᖅᓯᕆᔭᑦᑐᓂᑦ 
ᐊᒻᒪᓗ ᐃᖅᑲᓇᐃᔭᖅᑎᓂᑦ ᑕᐃᒪᐃᑕᐅᔪᒫᖅᑐᑦ ᐃᖅᑲᓇᐃᔭᕐᓂᖏᓐᓂᒃ, 
ᑭᓯᐊᓂ ᓴᖅᑭᑕᐅᓂᖓ ᑕᐃᒪᐃᓕᖓᑎᑕᐅᙱᑉᐸᑦ ᒪᓕᒐᑦᑎᒍᑦ]
ᐃᖅᑲᓇᐃᔭᕐᕕᖕᒥᑦ ᐃᓂᒋᔭᐅᔪᑦ: ᑖᒃᑯᐊ ᐃᖅᑲᓇᐃᔭᕐᕕᖕᒥᑦ 
ᐃᓂᒋᔭᐅᔪᑦ ᓇᓗᓇᐃᖅᑕᐅᓯᒪᔪᑦ ᓂᕆᐅᓇᖅᑐᑦ ᐋᓐᓂᖅᓯᕆᓂᕐᒥᑦ 
ᓴᖅᑭᔮᕐᕕᐅᔪᓐᓇᕐᓂᕐᒥᑦ, ᐅᕝᕙᓘᓐᓃᑦ ᓴᖅᑭᔮᕐᕕᐅᓯᒪᔪᑦ:
[ᐃᓕᓗᒋᑦ ᐃᖅᑲᓇᐃᔭᕐᕕᖕᒥᑦ ᐃᓂᒋᔭᐅᔪᑦ ᐊᒻᒪ ᖃᓄᐃᑦᑑᓂᖓᓂᓗ 
ᐊᒻᒪ ᐊᖏᓂᖓ ᐅᓗᕆᐊᓇᖅᑑᔪᖅ, ᐅᕝᕙᓘᓐᓃᑦ ᑕᑯᒋᐊᕐᓗᒍ 
ᐅᓗᕆᐊᓇᕐᓂᖓᓄᑦ ᖃᐅᔨᓴᕐᓂᕐᒧᑦ ᑎᑎᖅᑲᖅ ᑖᒃᑯᓂᖓ 
ᑐᑭᓯᒋᐊᕈᑎᖃᖅᑐᒥᑦ]
ᐃᖅᑲᓇᐃᔭᖅᑏᑦ ᐃᓂᖏᑦ: ᑖᒃᑯᐊ ᐃᖅᑲᓇᐃᔭᖅᑏᑦ ᐃᓂᖏᑦ 
ᓇᓗᓇᐃᖅᑕᐅᓯᒪᔪᑦ ᐃᓂᒋᔭᐅᓪᓗᑎ ᐃᖅᑲᓇᐃᔭᕐᕕᖕᒥᑦ 
ᓂᕆᐅᓇᖅᑐᑦ ᓴᖅᑭᔮᕐᕕᐅᔪᓐᓇᕐᓂᕐᒥᑦ ᐋᓐᓂᖅᓯᕆᓂᕐᒥᑦ ᐅᕝᕙᓘᓐᓃᑦ 
ᓴᖅᑭᔮᕐᕕᐅᓯᒪᔪᑦ ᐋᓐᓂᖅᓯᕆᓂᕐᒥᑦ:
[ᐃᓕᓗᒋᑦ ᐃᖅᑲᓇᐃᔭᖅᑏᑦ ᐃᓂᖏᑦ, ᐊᒻᒪ ᖃᓄᐃᑦᑑᓂᖓᓂᓗ 
ᐊᒻᒪ ᐊᖏᓂᖓ ᐅᓗᕆᐊᓇᖅᑑᔪᖅ, ᐅᕝᕙᓘᓐᓃᑦ ᑕᑯᒋᐊᕐᓗᒍ 
ᐅᓗᕆᐊᓇᕐᓂᖓᓄᑦ ᖃᐅᔨᓴᕐᓂᕐᒧᑦ ᑎᑎᖅᑲᖅ ᑖᒃᑯᓂᖓ 
ᑐᑭᓯᒋᐊᕈᑎᖃᖅᑐᒥᑦ]
ᑖᒃᑯᐊ ᐊᑐᖅᑕᐅᔭᕆᐊᓖᑦ [ᐋᖅᑭᒃᓱᖅᓯᒪᔪᑦ/ᒪᓕᒃᑕᐅᔭᕆᐊᓖᑦ] 
ᐲᖅᓯᓂᕐᒧᑦ ᐅᕝᕙᓘᓐᓃᑦ ᑕᐃᒪᐃᑎᑦᑎᑦᑕᐃᓕᒪᓂᕐᒥᑦ 
ᐅᓗᕆᐊᓇᖅᑐᒦᓂᕐᒥᑦ ᐋᓐᓂᖅᓯᕆᓂᕐᒧᑦ:
[ᓇᓗᓇᐃᕐᓗᒋᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐋᖅᑭᒃᓱᖅᓯᒪᔪᑦ 
ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᑦᑕᐃᓕᒪᓂᕐᒧᑦ, ᐃᓚᓕᐅᑎᓗᒋᑦ 
ᐊᑐᖅᑕᐅᓂᖏᑦ ᓇᖕᒥᓂᖅ ᓴᐳᔾᔨᓯᒪᓂᕐᒧᑦ ᓱᓇᒃᑯᑖᑦ, ᐊᐅᓚᑦᑎᓂᕐᒧᑦ 
ᐋᖅᑭᒃᓱᖅᓯᒪᔪᑦ, ᐊᒻᒪ ᐃᖏᕐᕋᔪᓕᕆᓂᕐᒧᑦ ᐊᐅᓚᑦᑎᔾᔪᑏᑦ (ᑎᒥᒧᑦ 
ᐊᐅᓚᑦᑎᔾᔪᑏᑦ ᐅᕝᕙᓘᓐᓃᑦ ᐊᕝᕕᐊᕈᑏᑦ ᐃᒻᒥᒃᑰᖓᓕᖅᑎᑦᑎᔪᓂᒃ 
ᐅᕝᕙᓘᓐᓃᑦ ᐲᖅᓯᒪᔪᓂᒃ ᐊᐃᑦᑐᕐᓗᒍᑕᐅᒍᓐᓇᖅᑐᒥᑦ ᐋᓐᓂᐊᓂᕐᒧᑦ 
ᐅᓗᕆᐊᓇᕈᑎᒥᒃ); ᐅᕝᕙᓘᓐᓃᑦ ᑕᑯᒋᐊᕐᓗᒋᑦ ᓴᖅᑭᔮᖅᑐᑦ ᐊᑐᐊᒐᐃᑦ 
ᐅᕝᕙᓘᓐᓃᑦ ᓯᓚᑖᓂ ᐅᓗᕆᐊᓇᖅᑐᓄᑦ ᖃᐅᔨᓴᕐᓂᕐᒧᑦ ᑎᑎᖅᑲᓂᑦ]

10. ᓇᒥ ᑖᓐᓇ ᐊᑐᐊᒐᖅ ᓇᓂᔭᐅᔪᓐᓇᕐᒪᖔᖅ

ᐊᔾᔨᖓᓂ ᑖᔅᓱᒪ ᐊᑐᐊᒐᐅᑉ ᐊᑐᐃᓐᓇᐅᒧᖅ ᐅᕙᓂ [ᖃᕋᓴᐅᔭᒃᑯᑦ 
ᑲᓲᒪᕕᖓ ᐱᑕᖃᖅᐸ] ᓴᖅᑭᔮᖅᑎᑕᐅᒐᔭᖅᖢᓂᓗ ᐅᕙᓂ 
[ᓇᓗᓇᐃᕐᓗᒍ ᐃᓂᖓ/ᓂᕆᕕᖕᒥ ᐊᑭᓐᓇᕐᒥ ᓂᕕᖓᕐᕕᒃ, ᐊᓯᖓ.]
ᐊᐱᖅᑯᑎᐅᔪᑦ ᑖᔅᓱᒧᖓ ᐊᑐᐊᒐᕐᒧᑦ ᐊᒻᒪ ᐱᓕᕆᔾᔪᓯᖏᓐᓄᑦ 
ᑐᓂᔭᐅᔪᓐᓇᖅᑐᑦ ᐅᕗᖓ [ᐊᑐᕈᓐᓇᖅᑐᖅ ᐃᓗᐊᓂ ᐃᑲᔪᕈᓐᓇᖅᑐᒥᑦ].

11. ᐋᖅᑭᒋᐊᖅᓯᓂᕐᒥᑦ ᐊᑐᐊᒐᕐᒥᑦ

ᑖᓐᓇ ᐊᑐᐊᒐᖅ ᕿᒥᕐᕈᔭᐅᖃᑦᑕᕐᓂᐊᖅᑐᖅ ᐊᒻᒪ ᐋᖅᑭᒋᐊᖅᑕᐅᓗᓂ 
(ᑕᐃᒪᐃᒋᐊᖃᖅᐸ) ᐊᑕᐅᓯᐊᕐᓗᑎᒃ ᐊᕐᕌᒍᑦ ᐱᖓᓱᑦ ᐊᓂᒍᒃᐸᑕ, 
ᐅᕝᕙᓘᓐᓃᑦ ᐊᓯᔾᔨᖅᑐᖃᖅᐸ ᐊᒃᑐᐊᓂᖃᕈᓐᓇᖅᑐᓂᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᕝᕙᓘᓐᓃᑦ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐃᖅᑲᓇᐃᔭᖅᑎᓂᑦ.

ᑖᓐᓇ ᐃᑲᔫᑎᒃᓴᖅ ᓴᓇᔭᐅᓚᐅᖅᑐᖅ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ 
ᓄᓇᕗᒻᒥ, ᐃᑲᔪᖅᑕᐅᓪᓗᑎ ᑖᒃᑯᓄᖓ ᐳᐊᑕᓐ ᓚᑦᓄᕐ ᔪᕙᐃᔅ LLP (Borden 
Ladner Gervais LLP). ᑮᓇᐅᔭᖃᖅᑎᑕᐅᓚᐅᖅᑐᑦ ᑖᔅᓱᒧᖓ ᐱᓕᕆᐊᒃᓴᒧᑦ 
ᑕᐃᑲᙵᑦ ᒪᓕᒐᓕᕆᔨᕐᒧᐊᒃᑯᑦ ᑲᓇᑕᒥ ᑕᐃᑰᓇ ᒪᓕᒐᓕᕆᓂᕐᒧᑦ 
ᑲᑐᔾᔨᖃᑎᖃᕐᓂᒃᑯᑦ ᐊᒻᒪᓗ ᓄᑖᖑᓂᖅᓴᓕᕆᓂᕐᒧᑦ ᐱᓕᕆᐊᒃᓴᑎᒍᑦ. 

ᑐᑭᓯᒋᐊᕈᑎᒃᓴᒃᑲᓐᓂᕐᓄᑦ ᑖᔅᓱᒧᖓ ᐱᓕᕆᐊᒃᓴᒧᑦ, 
ᖃᐅᔨᒋᐊᕐᕕᒋᓗᒋᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ:

• ᐅᖄᓚᐅᑎᖓ (ᓇᒥᑐᐃᓐᓇᖅ ᑲᓇᑕᒥ):   
1 844 979-2330

• ᐃᓄᒃᑎᑐᑦ ᐅᖃᕐᕕᒃᓴᖅ (ᓇᒥᑐᐃᓐᓇᖅ ᑲᓇᑕᒥ):  
1 888 990-4665

• ᐃᖃᓗᐃᑦ: 
867 975-2120

